Монгол Улсын Их Хурлын 2007 оны хаврын ээлжит чуулганы 07 дугаар сарын 27-ны өдөр (Баасан гараг)-ийн нэгдсэн хуралдаан 10 цаг 55 минутад УИХ-ын чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 50 гишүүн ирж, 65.7 хувийн ирцтэй байв. 

Чөлөөтэй: Д.Арвин, Р.Бадамдамдин, Э.Бат-Үүл, Р.Гончигдорж, Ц.Дамиран, М.Зоригт, А.Мурат, С.Отгонбаяр, С.Оюун, Ч.Раднаа, Р.Раш, Я.Санжмятав, У.Хүрэлсүх, Б.Эрдэнэбат
Өвчтэй:   Б.Батбаатар, Д.Дондог, Р.Нямсүрэн, Л.Одончимэд, Ц.Цэнгэл
Тасалсан:  Р.Амаржаргал, Ц.Батаа, Х.Баттулга, Л.Гансүх, Л.Гүндалай, Б.Жаргалсайхан Р.Эрдэнэбүрэн

Нэг. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, журам батлах тухай УИХ-ын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг УИХ-ын гишүүн С.Баярцогт танилцуулж, УИХ-ын гишүүн Ж.Гүррагчаагийн асуусан асуултад төсөл санаачлагч УИХ-ын гишүүн С.Баярцогт хариулж, тайлбар хийв.

УИХ-ын тогтоолын төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн А.Цанжид уншиж танилцуулав. 

Байнгын хорооны санал, дүгнэлттэй холбогдуулан УИХ-ын гишүүн Су.Батболд, Ч.Содномцэрэн, Б.Бат-Эрдэнэ, Ц.Сүхбаатар, Б.Эрдэнэсүрэн, Ц.Мөнх-Оргил нарын асуусан асуултад УИХ-ын гишүүн С.Баярцогт, А.Цанжид, Н.Энхболд нар хариулж, тайлбар хийв. 

Хэлэлцэж буй асуудалтай холбогдуулан УИХ-ын гишүүн С.Ламбаа, Су.Батболд, Б.Мөнхтуяа,Ч.Содномцэрэн, Ц.Нямдорж нар санал хэлэв.


Д.Лүндээжанцан: Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцье.


Зөвшөөрсөн

36


Татгалзсан 

  5


Бүгд


41


87.8 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв.

Журам батлах тухай УИХ-ын тогтоолын төслийг хэлэлцэх шаардлагагүй төсөл санаачлагчид нь буцаая гэсэн  Байнгын хорооны гаргасан саналыг дэмжье.

Зөвшөөрсөн

23


Татгалзсан 

20


Бүгд


43


53.5 хувийн саналаар дэмжигдлээ.


Уг асуудлыг 12 цаг 05 минутанд хэлэлцэж дуусав.


Хоёр. Жижиг, дунд үйлдвэрийн тухай хуулийн төсөл /эцсийн хэлэлцүүлэг/   


Хэлэлцэж буй асуудалтай холбогдуулан Үйлдвэр худалдааны сайд Ц.Даваадорж, сайдын зөвлөх Ч.Чулуунцэцэг, хэлтсийн дарга У.Отгонбаяр, мэргэжилтэн Б.Батцэцэг, УИХ-ын Тамгын газрын зөвлөх Б.Бат-Эрдэнэ, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.


Жижиг, дунд үйлдвэрийн тухай хуулийн төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг Эдийн засгийн байнгын хорооны дарга, УИХ-ын гишүүн Д.Ганхуяг уншиж танилцуулав.

Жижиг, дунд үйлдвэрийн тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүдийн талаар гаргасан зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан: 1.Төслийн 20 дугаар зүйлийг бүхэлд нь өөрчлөн найруулах. Үүнд:

1.Жижиг, дунд үйлдвэрийн тухай хуулийн төслийн талаар:

“20 дугаар зүйл. Жижиг, дунд үйлдвэрийн үндэсний зөвлөл
20.1. Үйлдвэр, худалдаа, үйлчилгээний асуудал эрхэлсэн төрийн захиргааны төв байгууллагын дэргэд жижиг, дунд үйлдвэрийн хөгжлийг дэмжих талаар санал, зөвлөмж гаргах чиг үүрэг бүхий Жижиг, дунд үйлдвэрийн үндэсний зөвлөл /цаашид “Зөвлөл” гэх/ байна.

20.2. Зөвлөлийн дарга нь үйлдвэр, худалдаа, үйлчилгээний асуудал эрхэлсэн Засгийн газрын гишүүн байна. Зөвлөл 15 хүртэл гишүүнтэй байх бөгөөд дараахь байгууллагын төлөөллөөс бүрдэнэ:

20.2.1.барилга, хот байгуулалтын асуудал эрхэлсэн төрийн захиргааны төв байгууллага;

20.2.2.боловсрол, соёл, шинжлэх ухааны асуудал эрхэлсэн төрийн захиргааны төв байгууллага;

20.2.3.зам, тээвэр, холбоо, аялал жуулчлалын асуудал эрхэлсэн төрийн захиргааны төв байгууллага;

20.2.4.нийгмийн хамгаалал, хөдөлмөрийн асуудал эрхэлсэн төрийн захиргааны төв байгууллага;

20.2.5.түлш, эрчим хүчний асуудал эрхэлсэн төрийн захиргааны төв байгууллага;

20.2.6.үйлдвэр, худалдаа, үйлчилгээний асуудал эрхэлсэн төрийн захиргааны төв байгууллага;

 20.2.7.хүнс, хөдөө аж ахуйн асуудал эрхэлсэн төрийн захиргааны төв байгууллага;

20.2.8.Улаанбаатар хотын захирагчийн ажлын алба;

20.2.9.Монголын үндэсний худалдаа, аж үйлдвэрийн танхим;

20.2.10.жижиг, дунд үйлдвэрийн чиглэлээр үйл ажиллагаа явуулдаг төрийн бус байгууллага.

20.3. Зөвлөлийн гишүүнийг энэ хуулийн 20.2-т заасан байгууллагын санал болгосноор Ерөнхий сайд томилно. Зөвлөлийн гишүүн орон тооны бус байна.

20.4. Зөвлөлийн дүрмийг Засгийн газар батална.

20.5. Зөвлөл энэ хуулийн 11.1-д заасан бүрэн эрх болон 15, 16, 17, 18, 19, 21 дүгээр зүйлд заасан төрөөс жижиг, дунд үйлдвэрийг дэмжих талаар баримтлах бодлого, үндсэн чиглэл, хөтөлбөрийг хэрэгжүүлэхтэй холбогдуулан санал, зөвлөмж гаргах үүрэгтэй.

20.6. Зөвлөл орон нутагт салбар зөвлөлтэй байж болно. Салбар зөвлөлийн ажиллах журмыг Зөвлөлийн дарга батална гэсэн УИХ-ын гишүүн Д.Ганхуяг, Ц.Дамиран,  Л.Гантөмөр нарын гаргасан, Байнгын хорооны дэмжсэн саналыг дэмжье.

Зөвшөөрсөн

31

Татгалзсан

12

Бүгд


43

72.1 хувийн саналаар дэмжигдлээ.

2.Төслийн 21.1 дэх хэсгийг “Жижиг, дунд үйлдвэрийг дэмжих хөтөлбөрийг жижиг, дунд үйлдвэрийн асуудал эрхэлсэн төрийн захиргааны байгууллага боловсруулна. Үйлдвэр, худалдаа, үйлчилгээний асуудал эрхэлсэн төрийн захиргааны төв байгууллага нь холбогдох саналыг тусган Засгийн газарт оруулж батлуулна” гэж өөрчлөн найруулах гэсэн УИХ-ын гишүүн Д.Ганхуяг, Ц.Дамиран,  Л.Гантөмөр нарын гаргасан, Байнгын хорооны дэмжсэн саналыг дэмжье.

Зөвшөөрсөн

34


Татгалзсан

 7


Бүгд


41


82.9 хувийн саналаар дэмжигдлээ.

II. Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн талаар:

1.Төслийн 1 дүгээр зүйлийн 2 дахь хэсгийн 14.5.3 дахь заалтыг дараахь байдлаар өөрчлөн томъёолох, үүнтэй холбогдуулан төслийн холбогдох зүйл, хэсгийн дугаарыг өөрчлөх. Үүнд: 

“2 дугаар зүйл. Засгийн газрын тусгай сангийн тухай хуулийн 14.2.2 дахь заалтын “зээл” гэсний өмнө “урт хугацааны, хөнгөлөлттэй” гэж нэмсүгэй” гэсэн УИХ-ын гишүүн Д.Ганхуяг, Ц.Дамиран,  Л.Гантөмөр нарын гаргасан, байнгын хороо дэмжсэн саналыг дэмжье.


Зөвшөөрсөн

33


Татгалзсан

 7


Бүгд


40


82.5 хувийн саналаар дэмжигдлээ.

Жижиг, дунд үйлдвэрийн тухай хуулийн төслийг баталъя.

Зөвшөөрсөн

37


Татгалзсан

  3


Бүгд


40

92.5 хувийн саналаар хууль батлагдлаа.

Засгийн газрын тусгай сангийн тухай хуульд нэмэлт өөрчлөлт оруулах тухай хуулийн төслийг бүхэлд нь баталъя.

Зөвшөөрсөн

36


Татгалзсан

 5


Бүгд


41

87.8 хувийн саналаар хууль батлагдлаа.

Тогтоолын хавсралтанд өөрчлөлт оруулах тухай УИХ-ын тогтоолын төслийг баталъя.

Зөвшөөрсөн

29


Татгалзсан

12


Бүгд


41

70.7 хувийн саналаар тогтоол батлагдлаа.

Жижиг, дунд үйлдвэрийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг баталъя.

Зөвшөөрсөн

38


Татгалзсан

  3


Бүгд


41

92.7 хувийн саналаар дэмжигдлээ.

Уг асуудлыг 12 цаг 20 минутанд хэлэлцэж дуусав.

УИХ-ын гишүүн Э.Бат-Үүл, С.Баярцогт, Р.Нямсүрэн, Н.Энхболд нараас 2007 оны 06 дугаар сарын 25-ны өдөр УИХ-д өргөн мэдүүлсэн Журам батлах тухай УИХ-ын тогтоолын төслийг хууль санаачлагчид нь буцаах тогтоолын төслийг баталъя.

Зөвшөөрсөн

31

Татгалзсан 

11

Бүгд


42

73.8 хувийн саналаар дэмжигдэж Журам батлах тухай УИХ-ын тогтоолын төслийг төсөл санаачлагчид нь буцаахаар шийдвэрлэв.
Уг асуудлыг 12 цаг 05 минутанд хэлэлцэж дуусав.

Гурав. Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл.   


Хэлэлцэж буй асуудалтай холбогдуулан Сангийн яамны газрын дарга Ж.Жаргалсайхан, УИХ-ын Тамгын газрын зөвлөх Н.Мөнхзэсэм, Төсвийн байнгын хорооны референт Ё.Мөнхбаатарын бүрэлдэхүүнтэй ажлын хэсэгт байлцав.

Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийн талаар Төсвийн байнгын хорооны санал, дүгнэлтийг УИХ-ын гишүүн Т.Очирхүү уншиж танилцуулав. 


Санал, дүгнэлттэй холбогдуулан УИХ-ын гишүүн Л.Гантөмөр, Р.Буд, А.Бакей нарын асуусан асуултанд УИХ-ын гишүүн Т.Очирхүү хариулж, тайлбар хийв.

 Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийг анхны хэлэлцүүлгээр нь батлах горимын саналыг дэмжье.   

Зөвшөөрсөн

43

Татгалзсан

  4

Бүгд


47

91.5 хувийн саналаар горимын санал дэмжигдлээ.

 Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийг баталъя.

Зөвшөөрсөн

39

Татгалзсан

  8

Бүгд


47

83.0 хувийн саналаар Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоол батлагдлаа.

Уг асуудлыг 12 цаг 45 минутанд хэлэлцэж дуусав.


Дөрөв. Монгол Улсын Засгийн газар, Арабын эдийн засгийн хөгжлийн Кувейтын сан хооронд ”Парламентын ордон барих” төслийн харилцан ойлголцлын санамж бичгийг соёрхон батлах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын гишүүн, Монгол Улсын сайд, Засгийн газрын Хэрэг эрхлэх газрын дарга Су.Батболд, Сангийн яамны мэргэжилтэн Ч.Эрдэнэсайхан, УИХ-ын Тамгын газрын зөвлөх Ч.Ариунхур, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг УИХ-ын гишүүн, Засгийн газрын Хэрэг эрхлэх газрын дарга Су.Батболд танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Ц.Мөнх-Оргил, Н.Батбаяр, Ч.Содномцэрэн нарын асуусан асуултад УИХ-ын гишүүн, Засгийн газрын Хэрэг эрхлэх газрын дарга Су.Батболд, УИХ-ын гишүүн К.Саираан нар хариулж, тайлбар хийв. 


Хуулийн төслийн хэлэлцэх эсэх асуудлаархи Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн К.Саираан уншиж танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.


Д.Лүндээжанцан: Монгол Улсын Засгийн газар, Арабын эдийн засгийн хөгжлийн Кувейтын сан хооронд ”Парламентын ордон барих” төслийн харилцан ойлголцлын санамж бичгийг соёрхон батлах тухай хуулийн төслийг хэлэлцье.


Зөвшөөрсөн: 
43


Татгалзсан: 

  4


Бүгд: 


47


91.5 хувийн саналаар хэлэлцэх нь зүйтэй гэж үзэж анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэхээр шийдвэрлэв.


Уг асуудлыг 13 цаг 05 минутад хэлэлцэж дуусав. 


Тав. Үл хөдлөх хөрөнгө барьцаалах тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулиудын төсөл (анхны хэлэлцүүлэг)


Хэлэлцэж буй асуудалтай холбогдуулан Барилга, хот байгуулалтын яамны мэргэжилтэн н.Дүгэржав, Ш.Бүтэд, УИХ-ын Тамгын газрын зөвлөх Г.Цэрэндулам, Хууль зүйн байнгын хорооны референт Б.Баасандорж нарын бүрэлдэхүүнтэй ажлын хэсэг байлцав. 


Үл хөдлөх хөрөнгө барьцаалах тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулиудын төслийг анхны хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн З.Энхболд уншиж танилцуулав. 


Дээрх хуулийн төслийг дараагийн долоо хоногийн УИХ-ын Чуулганы нэгдсэн хуралдаанаар хэлэлцүүлэхээр хойшлуулав.

Үдээс өмнөх хуралдаан 13 цаг 15 минутад завсарлаж, үдээс хойшхи хуралдаан 15 цаг 25 минутаас үргэлжлэв. 

УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Үдээс хойшхи нэгдсэн хуралдаанд ирвэл зохих 76 гишүүнээс 39 гишүүн ирж, 51.3 хувийн ирцтэй байв. Үүнд:

Чөлөөтэй: Д.Арвин, Р.Бадамдамдин, Э.Бат-Үүл, Д.Бат-Эрдэнэ, С.Баярцогт, Д.Ганхуяг, Р.Гончигдорж, Ц.Дамиран, Ц.Жаргал, М.Зоригт, А.Мурат, С.Отгонбаяр, Т.Очирхүү, Л.Пүрэвдорж, Ч.Раднаа, Р.Раш, К.Саираан, Я.Санжмятав, Ч.Содномцэрэн, Ц.Сүхбаатар, Ч.Улаан, У.Хүрэлсүх, А.Цанжид, Б.Цэрэнбалжир, З.Энхболд, М.Энхболд; 

Өвчтэй:  Б.Батбаатар, Д.Дондог, Р.Нямсүрэн, Л.Одончимэд, Ц.Цэнгэл;

Тасалсан: Р.Амаржаргал, Ц.Батаа, Х.Баттулга, Л.Гансүх, Л.Гүндалай, Р.Эрдэнэбүрэн;


Зургаа. Улаанбаатар хотын нийт нутаг дэвсгэрт болон Сүхбаатар дүүргийн 15, 16 дугаар хороонд байрлалтай өндөр хүчдэл дор иргэдэд өмчлүүлсэн газартай холбоотой асуудлаар УИХ-ын гишүүн Л.Гантөмөрөөс Монгол Улсын Ерөнхий  сайдад тавьсан асуулгын хариу 

Хэлэлцэж буй асуудалтай холбогдуулан УИХ-ын гишүүн, Түлш, эрчим хүчний сайд Б.Эрдэнэбат, газрын дарга Ч.Саранжав, Улаанбаатар хотын Ерөнхий менежер Г.Мөнхбаяр, “Улаанбаатарын цахилгаан түгээх сүлжээ” төрийн өмчит хувьцаат компанийн дэд захирал М.Оюунбат, Сүхбаатар дүүргийн салбарын ерөнхий инженер, салбарын орлогч н.Энхбаатар, УИХ-ын Тамгын газрын Хяналт шалгалтын хэлтсийн референт Ц.Цэрэн нарын бүрэлдэхүүнтэй ажлын хэсэг байлцав. 


Асуулгын хариу, мэдээллийг УИХ-ын гишүүн, Түлш, эрчим хүчний сайд Б.Эрдэнэбат танилцуулав. 


Уг асуудалтай холбогдуулан УИХ-ын гишүүн Л.Гантөмөр, Б.Жаргалсайхан нарын асуусан асуултад УИХ-ын гишүүн, Түлш, эрчим хүчний сайд Б.Эрдэнэбат, ажлын хэсгээс Ч.Саранжав, Г.Мөнхбаяр, М.Оюунбат нар хариулж, тайлбар хийв. 


УИХ-ын гишүүн Л.Гантөмөр асуулгын хариутай холбогдуулан санал хэлэв. 

Улсын Их Хурлын гишүүн Л.Гантөмөрөөс Улаанбаатар хотын нийт нутаг дэвсгэрт болон Сүхбаатар дүүргийн  15,  16 дугаар хороонд байрлалтай  өндөр хүчдэл дор иргэдэд өмчлүүлсэн газартай холбоотой асуудлаар Монгол Улсын Ерөнхий сайдад тавьсан асуулгын хариуг Улсын Их Хурлын чуулганы нэгдсэн хуралдаан дээр сонсов.


Долоо. Улсын Их Хурлын гишүүн Г.Занданшатараас Баянхонгор аймгийн 4 дүгээр 10 жилийн дунд сургуулийн барилгын ажил гэрээний дагуу явагдахгүй байгаа, ашиглалтанд орох хугацаа, гэрээт ажилчдын цалинг олгохгүй байгаа шалтгааны талаар Боловсрол, соёл, шинжлэх ухааны сайдад тавьсан асуулгын хариу


Хэлэлцэж буй асуудалтай холбогдуулан  УИХ-ын гишүүн, Боловсрол, соёл, шинжлэх ухааны сайд Ө.Энхтүвшин,  Төрийн нарийн бичгийн дарга Б.Мишигжав,  газрын дарга Ц.Даваасүрэн, албаны дарга Г.Мөнхбилэг,  УИХ-ын Хяналт шалгалтын хэлтсийн референт Ц.Цэрэн нарын бүрэлдэхүүнтэй ажлын хэсэг байлцав. 

Улсын Их Хурлын гишүүн Г.Занданшатарын тавьсан асуулгын хариуг УИХ-ын гишүүн, Боловсрол, соёл, шинжлэх ухааны сайд Ө.Энхтүвшин танилцуулав. 


Уг асуудалтай холбогдуулан Улсын Их Хурлын гишүүн Г.Занданшатар асуулт асууж,  УИХ-ын гишүүн, Боловсрол, соёл, шинжлэх ухааны сайд Ө.Энхтүвшин хариулж, тайлбар  хэлэв. 


Асуулга тавьсан Улсын Их Хурлын гишүүн Г.Занданшатар үг хэлэв. 


Улсын Их Хурлын гишүүн Г.Занданшатараас Баянхонгор аймгийн 4 дүгээр 1О жилийн сургуулийн барилгын ажил гэрээний дагуу явагдахгүй байгаа, ашиглалтанд орох хугацаа хойшлогдож байгаа, гэрээт ажиллагсдын цалинг олгохгүй байгаа шалтгааны талаар Боловсрол, соёл, шинжлэх ухааны сайдад тавьсан асуулгын хариуг Улсын Их Хурлын чуулганы нэгдсэн хуралдаан дээр сонсов.


Улсын Их Хурлын гишүүн Р.Гончигдоржоос Малын гоц халдварт цэцэг өвчин гарсантай холбогдуулан зарим аймаг, сумдад тогтоосон  хорио цээрийн дэглэм зөрчсөн  үйлдлүүдэд хуульд заасны дагуу ямар арга хэмжээ авч хариуцлага тооцсон талаар  Ерөнхий сайдад тавьсан асуулгын хариуг сонсох байсан боловч орон нутагт томилолтоор явсан учраас уг асуудлыг хойшлуулав. 

Найм.Улсын Их Хурлын гишүүн С.Оюун, М.Зоригт нараас Ядуурал,  хөдөлмөрийн хөлсний доод хэмжээ, төсөвт байгууллагад ажиллагсдын цалин хөлсний асуудлаар Ерөнхий сайдад тавьсан асуулгын хариу
Хэлэлцэж буй асуудалтай холбогдуулан УИХ-ын гишүүн, Нийгмийн хамгаалал, хөдөлмөрийн сайд Д.Дэмбэрэл, газрын дарга Т.Энхтуяа,  газрын орлогч дарга  Б.Алимаа, хэлтсийн дарга Н.Батмөнх,  ахлах мэргэжилтэн Б.Биндэръяа, УИХ-ын Хяналт шалгалтын хэлтсийн референт Ц.Цэрэн нарын бүрэлдэхүүнтэй ажлын хэсэг байлцав. 

Улсын Их Хурлын гишүүн С.Оюун, М.Зоригт нараас тавьсан асуулгын хариуг УИХ-ын гишүүн, Нийгмийн хамгаалал, хөдөлмөрийн сайд Д.Дэмбэрэл танилцуулав. 


Уг асуудалтай холбогдуулан Улсын Их Хурлын гишүүн Л.Гантөмөр, С.Оюун нарын  асуусан асуултад  Улсын Их Хурлын гишүүн, Нийгмийн хамгаалал, хөдөлмөрийн сайд Д.Дэмбэрэл хариулж, тайлбар  хэлэв. 


Асуулга тавьсан Улсын Их Хурлын гишүүн С.Оюун үг хэлэв. 

Улсын Их Хурлын гишүүн С.Оюун, М.Зоригт нараас Ядуурал, хөдөлмөрийн хөлсний доод хэмжээ,  төсөвт байгууллагуудад ажиллагсдын цалин хөлсний асуудлаар  Ерөнхий сайдад тавьсан асуулгын хариуг Улсын Их Хурлын чуулганы нэгдсэн хуралдаан дээр сонсов.


10.40 цагт Айвогийн их сургуулийн гоц халдварт өвчин судлалын төвийн захирал профессор Григори С Грэй, профессор Н.Хүрэлбаатар, 12.00 цагт Дорнод аймгийн Хэрлэн, Дашбалбар, Чулуун хороот сумын иргэд, Монгол Улсын их сургуулийн Нягтлан бодох бүртгэлийн ангийг 1987 онд төгсөгчид УИХ-ын чуулганы нэгдсэн хуралдааны үйл ажиллагаатай танилцав.

Хуралдаан  16 цаг 45 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл нэгтгэсэн:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ

2007 ОНЫ 7 ДУГААР САРЫН 27-НЫ ӨДӨР /БААСАН ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 55 минутанд эхлэв.


Д.Лүндээжанцан: Бүгд найрамдах намын төлөөлөл ирээгүй байна, Иргэний зориг намынх ирээгүй байна. 


Засгийн газрын гишүүд ингээд орж ирнэ. Байнгын хороодын дарга нараас Мөнхтуяа дарга, Мөнх-Оргил дарга хоёр л байна. Бусад 5 байнгын хороон дарга нь алга байна. Дондог дарга өвчтэй байгаа. Байнгын хороодын дарга нар хуралдаа ирье. Их Хурлын гишүүн,  Засгийн газрын гишүүд давхар байдаг хүмүүс хуралдаа ирье. Одоо Засгийн газрын хуралдаан дуусах дөхөж байна гэж байна. Одоо ингээд ороод ирэх байх.


 Америкийн Айвэгийн их сургуулийн гоц халдварт өвчин судлалын төвийн захирал манай Чуулганы үйл ажиллагаатай танилцаж байна. Хяналт шалгалтын ажлын чиглэлээр ирсэн хүн байх. Танд ажлын амжилт хүсч байна.


Засгийн газар бас нэг яаралтай хуралдах шаардлага гарсан юм байна. Тэгээд хүсэлт тавиад 30 минутын хүсэлт тавиад хуралдаж байгаа. Одоо орж ирж байна.


Картаа хийгээд гарсан гишүүд орж ирээрэй.


Өнөөдрийн хуралдаанд 39 гишүүн хүрэлцэн ирж, сүүлдээ нэмэгдэх юм шиг байна. Гишүүд бас орж ирж байна. 41 гишүүн ирж, ирц 53.9 хувьтай байна. Зоригт, Бадамдамдин, Бат-Үүл, Мурат, Раш, Дамиран гишүүд гадаадад явж байна. Арвин, Санжмятав нар орон нутагт томилолтгүй явж байна. Раднаа гишүүн Булган аймагт томилолттой явж байна, семинарт оролцох гээд. Одончимэд, Нямсүрэн, Дондог, Цэнгэл нар өвчтэй байна. Ийм мэдээтэй байна.

Ингээд УИХ-ын 2007 оны хаврын чуулганы 7 дугаар сарын 27-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя.


Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, журам батлах тухай УИХ-ын тогтоолын төсөл хэлэлцэх эсэх, Жижиг дунд үйлдвэрийн тухай хуулийн төсөл эцсийн хэлэлцүүлэг үргэлжилнэ, Төсвийн хүрээний мэдэгдлийг зөвшөөрөх тухай УИХ-ын тогтоолын төсөл анхны хэлэлцүүлэг, Монгол Улсын Засгийн газар Арабын эдийн засгийн хөгжлийн Кувейтын сан хооронд парламентын ордон барих төслийн харилцан ойлголцлын санамж бичгийг соёрхон батлах тухай хуулийн төсөл хэлэлцэх эсэх, Үл хөдлөх хөрөнгө барьцаалах тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулиудын төсөл анхны хэлэлцүүлэг, Бүтээгдэхүүний загварын олон улсын бүртгэлийн Гаагийн хэлэлцээрийн 1999 оны Женевийн актад нэгдэн орсныг соёрхон батлах тухай хуулийн төсөл хэлэлцэх эсэх, Төрийн албаны тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Далай ашиглах тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг.


15 цагаас Улаанбаатар хотын нийт нутаг дэвсгэрт болон Сүхбаатар дүүргийн 15, 16 дугаар хороонд байрлалтай өндөр хүчдэл дор иргэдэд өмчлүүлсэн газартай холбоотой асуудлаар УИХ-ын гишүүн Гантөмөрөөс Ерөнхий сайдад тавьсан асуулгын хариу, Баянхонгор аймгийн 4 дүгээр 10 жилийн сургуулийн барилгын ажил гэрээний дагуу явагдахгүй байгаа, ашиглалтад орох хугацаа, гэрээт ажилчдын цалинг олгохгүй байгаа шалтгааны талаар УИХ-ын гишүүн Г.Занданшатараас Боловсрол, соёл, шинжлэх ухааны сайдад тавьсан асуулгын хариу, Малын гоц халдварт цэцэг өвчин гарсантай холбогдуулан зарим аймаг, сумдад тогтоосон хорио цээрийн дэглэм зөрчсөн үйлдлүүдэд хуульд заасны дагуу ямар арга хэмжээ авч хариуцлага тооцсон талаар УИХ-ын гишүүн Гончигдоржоос Ерөнхий  сайдад тавьсан асуулгын хариу, Ядуурал, хөдөлмөрийн хөлсний доод хэмжээ, төсөвт байгууллагын ажилчдын цалин, хөлсний асуудлаар УИХ-ын гишүүн Зоригт, Оюун нараас Ерөнхий сайдад тавьсан асуулгын хариуг тус тус сонсоно.

Ингээд хэлэлцэх асуудлаа танилцууллаа. Эхнийхээ асуудалд оръё. Одоо хэлэлцэх асуудалдаа оръё.

Нэг. Нийтээр тэмдэглэх баярын болон тэмдэглэлт өдрүүдийн тухай
 хуульд нэмэлт оруулах тухай хуулийн төсөл, журам батлах тухай
УИХ-ын тогтоолын төсөл /хэлэлцэх эсэх/

Д.Лүндээжанцан: Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, журам батлах тухай УИХ-ын тогтоолын төсөл хэлэлцье. Хууль санаачлагчийн илтгэлийг УИХ-ын гишүүн Баярцогт танилцуулна. Баярцогт гишүүнийг индэрт урьж байна.

С.Баярцогт: УИХ-ын дарга эрхэм гишүүд ээ. УИХ-ын гишүүн Э.Бат-Үүл, Н.Энхболд, Р.Нямсүрэн бидний гишүүд нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төсөл боловсруулан УИХ-д өргөн мэдүүлж байнгын хороогоор хэлэлцэгдэн зарчмын хувьд дэмжигдсэнийг та бүхэн мэдэж байгаа. Хуулийн танилцуулга, үзэл баримтлал, төсөл та бүхэнд очсон хэдий ч энэ хуулийг хэлэлцэн нэн даруй батлан хэрэгжүүлэх зайлшгүй шаардлага байгааг дараахь асуудлаар тодруулъя.

1. Монгол Улсын хүнсний аюулгүй  байдалд анхаарахгүй бол хүн амын удмын сан, эрүүл мэнд аюулын түвшинд ойрхон очсон байна. Сүүлийн 10 гаруй жилийн хугацаанд чанар муутай, эрүүл ахуйн шаардлага хангаж байгаа эсэх нь эргэлзээтэй төмс, хүнсний ногоог хэрэглэж байгааг бид бүхэн мэдэж байгаа билээ.

Техник  технологи хөгжихийн хэрээр биотехнологийн аргаар гарган авсан хиймэл бүтээгдэхүүн, эсвэл үхмэл хөрсөнд химийн бодис хэрэглэн бордож ургуулсан хүнсний бүтээгдэхүүн дэлхийн зах зээлд ноёлох болсон бөгөөд хүн амынхаа хэрэгцээнд эрүүл хөрсөнд ургуулсан экологийн цэвэр бүтээгдэхүүнээр хангах, хүн амын удмын сан, эрүүл мэндийг хамгаалахад зайлшгүй хэрэгцээтэй байгаа юм. Хүнсний аюулгүй байдалд онцгой анхаарах нь хууль тогтоогч бидний хуулиар хүлээсэн үүрэг билээ.

Монгол Улсын Их Хурлаас 1994 онд Монгол Улсын Үндэсний аюулгүй байдлын үзэл баримтлалыг батлан гаргасан ч хэрэгжилт нь хангалтгүй байгааг та бүхэн мэдэж байгаа. Бидний хэрэглэж буй үр тариа, төмс, хүнсний ногоо гадаадаас шууд хамааралтай байгаа нь Үндэсний аюулгүй байдлын хэмжээнд яригдахад хүргэж байгаа юм. Түүгээр ч барам хилээр орж ирж байгаа төмс, хүнсний ногооны 20 гаруй хувьд нь эрүүл ахуйн шинжилгээ хийж байгаа бөгөөд эдгээр төмс, хүнсний ногоонд агуулагдаж байгаа нитрат хэмээх хорт бодисын хэмжээ зөвшөөрөгдөх хэмжээнээс хэдэн арав дахин их байгаа билээ.

2. Эх орны газар тариалан буюу төмс, хүнсний ногооны үйлдвэрлэлийг сэргээх нь хүнсний аюулгүй байдлын төдийгүй эдийн засгийн аюулгүй байдалд тустай. Тус улсын үндэсний аюулгүй байдалд багтах зүйлийн нэг нь эдийн засгийн бие даасан байдал билээ.

Энэхүү бие даасан байдлыг хангахад нөлөөлөх гол хүчин зүйл нь үндэсний үйлдвэрлэлийг дэмжих явдал юм. 

Монгол Улс 1990 оноос өмнө эрүүл хөрсөнд ургасан үр тариа, төмс, хүнсний ногоогоор дотоодын хэрэгцээгээ бүрэн хангаж зарим үед гадаадад экспортлож байсан түүхтэй улс билээ. Гэвч зах зээлийн харилцаанд шилжиж аж ахуйн нэгжүүд хувьчлагдан техник, технологи хоцрогдсон цаг агаар өөрчлөгдөж хуурайшилт явагдаж байгаа, импортоор оруулж байгаа төмс, хүнсний ногоо хямд байгаа зэрэг олон нөхцөл шалтгааны улмаас үр тариа, төмс, хүнсний ногооны үйлдвэрлэл уналтын байдалд орсон юм.

Манай улс 1989 онд 839000 тн үр тариа, 155000 тн төмс, 59000 тн хүнсний ногоо үйлдвэрлэж байсан бол 2002 онд үр тариа 125000, төмс 51000, хүнсний ногоо 39000 тн-ыг үйлдвэрлэсэн нь 1989 оныхоос үр тариа 6.7, төмс З дахин, хүнсний ногооны үйлдвэрлэл 1.5 дахин буурсан байгаа юм.

Энэ уналтын байдал нь улс орны эдийн засагт муугаар нөлөөлж ажилгүйдлийг бий болгож ажилгүй болсон газар тариаланчид тэдний гэр бүл арга буюу хот суурин газрыг бараадаж хот, хөдөөгийн хүн амын амьжиргаа, нийгмийн үйлчилгээнд сөрөг үр дагавар авчирч байгаа билээ. 

Сүүлийн жилүүдэд энэ салбарт, ялангуяа төмс, хүнсний ногооны үйлдвэрлэлд бага боловч ахиц гарч сэргэлт ажиглагдаж байгаа бөгөөд 2006 оны байдлаар 138000 тн үр тариа, 109000 тн төмс, 70000 тн хүнсний ногоо үйлдвэрлэсэн билээ. Энэ байдлыг төрөөс хөхүүлэн дэмжих шаардлагатай байгаа юм. Үүний тулд дотоодын үйлдвэрлэгчдийг үндэснийхээ зах зээлд үр тариа, төмс, хүнсний ногоогоо нийлүүлэх таатай орчин, нөхцөл бүрдүүлж дэмжлэг үзүүлэх нь юу юунаас чухал байна.

УИХ болон Засгийн газраас олон хөтөлбөр төсөл хэрэгжүүлж зарим нэг нь үр дүнд хүрч байгаа ч эдгээр төсөл хөтөлбөр нь тодорхой хугацаанд хэрэгжээд дуусдаг тул байнга дагаж мөрдөх шинжийг агуулдаг хуулийн хүрээнд зохицуулах бодлого баримтлах нь илүү бодитой, өгөөжтэй арга хэмжээ болно гэж үзэж байна. 

Гадаад улс орнуудын туршлагаас харахад хөгжлийн түвшингээсээ үл хамааран хүнсний гол нэр төрлийн бүтээгдэхүүн болох мах гурил, үр тариа, төмс, хүнсний ногоо, будаа, сүүн бүтээгдэхүүнүүд дээрээ өөрсдийгөө хангах зорилгоор төрөөс тусгайлсан санхүүгийн дэмжлэгийг үзүүлэхийн зэрэгцээ улс орныхоо онцлог, түүх уламжлалд суурилсан тусгайлсан арга хэмжээнүүдийг авч хэрэгжүүлж үндэснийхээ үйлдвэрлэгчдийг дэмжиж байгаа ч бид бүхэн туршлагаас нь суралцах ёстой гэж бодож байна.

Иймд шинэ ургацын өдрүүдийг хуулиар тогтоон уг өдрүүдийн үеэр зохион байгуулах арга хэмжээ, хариуцах байгууллага албан тушаалтан санхүүжилтын эх үүсвэрийг УИХ-аас шийдвэрлэхээр холбогдох хууль тогтоомжийн төслийг боловсруулсан билээ. Энэ хууль зөвхөн Сэлэнгэ, Төв аймгийнхан буюу газар тариалангийн бүсийнхэнд ашигтай, цөөн хэдэн тариаланч ногоочдод зориулагдсан мэт өрөөсгөлөөр ойлгож болохгүй билээ.

Учир нь Монгол Улсын нэг хэсэг болох Сэлэнгэ төв аймаг дахь газар тариалан, төмс, хүнсний ногооны үйлдвэрлэл сэргэснээр ажилгүйдэл багасна, ядуурал буурна, бусад аймгуудад ч төмс, хүнсний ногооны үйлдвэрлэл эрхлэгчдийн тоо өсөхөөр байгаа юм. Цаашдаа бид нар үр тариа, төмс, хүнсний ногоогоор өөрсдийгөө бүрэн хангадаг болгож та бидний энэхүү шийдвэр чухал үүрэг гүйцэтгэнэ гэдэгт итгэлтэй байна. 

Та бүхнийг бидний санаачилсан энэхүү хуулийн төслийг дэмжинэ гэдэгт итгэж байна. Анхаарал тавьсан явдалд баярлалаа.

Д.Лүндээжанцан: Төсөл санаачлагчид баярлалаа. Одоо хууль санаачлагчийн илтгэлтэй холбогдуулан асуулт асуух гишүүд асуултаа асууя. Төрийн байгуулалтын байнгын хороон дээр нэлээд ярьчихсан юм байгаа юм. Нэлээд тал талаас нь. Ингээд Гүррагчаа гишүүн асуултаа асуугаад асуултаа дуусгая. Гүррагчаа гишүүн.

Ж.Гүррагчаа: Энэ журам гэж байгаа юмаа энэ өдрүүдийг зохион байгуулах, энэ журмыг УИХ-ын тогтоолоор батлахын хэрэг байгаа юмуу гэж нэгдүгээрт би ингэж асуумаар байна. Хоёрдугаарт энэ 45 хоногийн хугацаанд хүнсний ногооны импортыг бүрэн хэмжээгээр хаана гэж. Тэгэхээр бид чинь, манай Монгол орон чинь эрсдэлтэй газар тариалан эрхэлдэг ийм улсууд. Юу ч ургахгүй жил байж болно. Хууль бол хууль. Тэгээд 9 дүгээр сарын 1-нээс эхлээд бүх хүнсний ногоог хилээр оруулж ирэхийг хорьчихоор тийм тохиолдолд ямар байна гэж бодож энэ асуудлыг оруулж ирж байгаа юм бэ?

Дараагийн нэг асуудал бол энэ яах вэ дээ, ер нь төр засгаас дэмжих нь зүйтэй байх. Гэлээ гэхдээ хөрөнгө мөнгө гаргаж талбайн түрээүсийн төлбөрийг хүртэл төр дааж ингэхийн хэрэг байгаа юмуу. Ийм З асуулт байна.

Д.Лүндээжанцан:  Баярцогт гишүүн хариулъя.

С.Баярцогт: Нэгдүгээр асуудлын хувьд бол энэ шинэ ургацын өдрүүдийг зохион байгуулах арга хэмжээний журмыг УИХ-ын тогтоолоор баталъя гэж анх санаачилж оруулж ирсэн. Тэгээд хэлэлцүүлгийн явцад Байнгын хороон дээр Байнгын хорооны ихэнх гишүүд санал гаргаад журмыг Засгийн газар батлаад хэрэгжүүлж болох юмаа. Тийм учраас энэ журамтай холбогдсон тогтоолын төслийг санаачлагчид нь буцаая гэсэн ийм санал байгаа. Тэрэн дээр санаачлагчид нь ярилцаад Засгийн газар журмаараа зохицуулах бололцоотой байх юм бол энэ боломжтой зүйл юмаа гэж үзэж байгаа юм, хүлээж авч байгаа гэж ойлгож болно.

Хоёрдугаар асуудлын хувьд бол бид нар ер нь овтамист байгаа, өөрөөр хэлбэл гантай жил, ургац алдсан жил маш олон, би түрүүн дээр хэлсэн, нэгдүгээрт хувьчлал болсон, техник хоцрогдсон, цаг агаар маш их хуурайшилттай байгаа гээд энэ бүх үйл явц явсаар байгаад хамгийн бага үр тариа авсан жил нь 2002 он байна гээд бид нар тоог нь авчихсан юм.

Тэрнээс хойш бүх хугацаандаа өсөлттэй байгаа. Жишээ нь 2006 оны байдлаар бид нар зах зээлд шилжихээс өмнөх тоотойгоо харьцуулах юм бол жишээ нь хүнсний ногоо бараг 1.5 дахин өсчихсөн байгаа. Төмс нь бол өмнөх авч байсан оныхтойгоо бараг ойролцоо очиж байгаа. 2 дахин даже илүү болчихсон байгаа гэх мэтчилэнгийн. Үр тарианы хувьд 1989 оны тоондоо арай ойртож очоогүй байгаа. Тэгэхээр юу харагдаад байна вэ гэхээр төмс, хүнсний ногооны хувьд манайх дотооддоо бүрэн хангаад байх бололцоотой байна. Энэ бол маш их хуурайшилттай жил, байгалийн гачигдалтай байсан ч гэсэн төмс, хүнсний ногоогоор монголчууд өөрсдийгөө бүрэн дүүрэн хангаад байх боломж нь байгаа юм. Энэ бол олон жилийн статистикийн үзүүлэлт, энэ гантай жилүүдийн байдлаас ч харахад. Тийм учраас энэ 45 хоногийн хооронд гаднаас бүрэн хориход дотооддоо нийлүүлэлт дээр ямар нэгэн алдагдал гарахгүй гэж ойлгож байгаа.

Яг энэ талбайн түрээсийн төлбөр төлөх тухай асуудал бол энэ хууль дээр зохицуулагдаагүй байгаа Гүррагчаа гишүүнээ. Тэгэхээр энийг дараагийн бид нар өөр хууль зохицуулалтын механизмууд ярьж байгаа, тэрэн дээр илүү яригдсан ийм зүйл байгаа баярлалаа.

Д.Лүндээжанцан:   Гүррагчаа гишүүн тодруулъя.

Ж.Гүррагчаа: Энэ ингээд яриад байна лээ л дээ. Яах вэ дээ. Ер нь Монгол Улс бол олон улсын худалдааны байгууллагын гишүүн. Энэ байгууллагын өмнө худалдаа, наймаа хийх ажлаараа тодорхой үүрэг хүлээсэн байх ёстой. Тэгээд бид ингээд бие даагаад ерөөсөө энэ импортыг хориглох тодорхой хугацаа заах ийм юм бидний нэгдэж орсон гэрээ, хэлэлцээр юманд харшилдаг юм биш байгаа даа гэсэн ийм асуудал байгаа юм.

Хоёрдугаарт энэ бол ерөөсөө улс орон даяар хамааралтай асуудал болно л доо. Ургацын баяр бол. Энэ хууль өөрөө тэгж байж. Тэгээд ярьж байсан Өмнөговьд байгаа, Дорноговьд байгаа, өшөө хаана байдаг юм бэ, Баянхонгор, энэ одоо хүнсний ногооны хүрэлцээ хэт муутай газруудад яаж энэ нөлөөлөх юм болоо. Тэд нар ихэнх хилийн харилцаа юмаараа хүнсний ногоо юмнуудаа оруулаад гаргаад хэрэгцээгээ хангаад байдаг. Гэтэл энийг нь хаачихаар болж байгаа юм болов уу гэсэн ийм асуудал байсан юм. Энэ хоёр асуултанд хариулт авъя.

Д.Лүндээжанцан: Баярцогт.

С.Баярцогт: Дэлхийн худалдааны байгууллагууд Монгол Улс элсэн орсон байгаа. Тэрүүгээр тарифын бус байдлаар хаалт хийхийг ерөнхийд нь хорьчихсон байгаа. Тэгэхээр тухайн улс орон өөрийнхөө хөгжлийн түвшин, онцлогуудаас болоод тодорхой тодорхой хөнгөлөлтүүдийг эдлэх бололцоотой юм билээ. Тийм учраас энэ төрлийн хөнгөлөлтийг бид заавал хэрэглэх шаардлагатай байна гээд манай Засгийн газар худалдааны байгууллагуудад ойлгуулчих юм бол ийм зэргийн хориг арга хэмжээнүүдийг тодорхой хугацаанд авах бололцоотой юм байна лээ. Одоогийн байдлаар хэд хэдэн зүйл дээр Монгол Улс хөнгөлөлт эдлэх бололцоотой байгаа. Яагаад вэ гэвэл манай хөгжлийн түвшин худалдааны байгууллагад элсэн орсон гишүүнийхээ хувьд бид нар ийм ийм нөхцөлийн үүднээс хөнгөлөлт эдлэх шаардлагатай байна гэдгийг баталж чадвал энэ хөнгөлөлт эдлэх боломжууд нь бүрэн нээлттэй байгаа гэж ойлгож болно.

Хоёрдугаар гол асуудал нь бол алс хязгаарлагдмал аймгууд, хилийн хязгаар бүсүүдэд байгаа аймгуудын төмс, хүнсний ногооны нийлүүлэлтийг асуугаад байна. Ер нь бол төмс, хүнсний ногоо бөөнөөр орж ирж байгаа асуудал бол гол нь Замын-Үүдийн боомтоор, төмөр замаар орж ирж байгаатай холбоотой байгаа юм. Тэрнээс хилийн худалдаагаар энэ бол бараг үндсэндээ тийм их хэмжээгээр орж ирж зохицуулагддаг юм бол байхгүй. Тийм учраас энийг хэрвээ 45 хоног хаахад гол бөөний худалдаа гэж ярьдаг бидний хувьд тиймээ энэ хэрэгцээг нь л хаачихаж байгаа юм. Тэрнээс жижиглэнгийн худалдааны асуудал бол ерөнхийдөө хаагдаад сүйд болоод байх юм бол байхгүй. Бид нар энэ талаар аймаг, аймгийн хэрэгцээний судалгааг нь гаргаж үзсэн. Ер нь яг шинэ ургацыг  зөвхөн их том талбайд тариалж хэрэглэхээсээ гадна айл өрх, төмс, хүнсний ногоон дээр айл өрхийн асуудлаар бүрэн дүүрэн шийдэгдэж байгаа учраас шинэ ургацын ногоо 9 дүгээр сарын 5-наас 10 дугаар сарын 20-ны хооронд бүх газар хангалттай байгаа юм монголчуудын хувьд. Гаднаас ерөөсөө оруулж ирэхгүй байхад өөрийнхөө шинэ ургацын ногоогоор аль ч газар бүрэн дүүрэн хангах бололцоо нь нээлттэй байгаа гэсэн ийм судалгаа гарчихаад байгаа юм. Тийм учраас бид нар оруулж ирсэн юм.

Д.Лүндээжанцан: Ингээд хууль санаачлагчаас асуух асуулт дууслаа. Байнгын хорооны санал, дүгнэлт гарсан. Санал, дүгнэлтийг УИХ-ын гишүүн Цанжид танилцуулна. Цанжид гишүүнийг индэрт урьж байна.

А.Цанжид: УИХ-ын дарга, эрхэм гишүүд ээ, УИХ-ын гишүүн Э.Бат-Үүл, Баярцогт, Нямсүрэн, Н.Энхболд нарын өргөн мэдүүлснээр Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл болон уг төсөлтэй холбогдуулан Журам батлах тухай УИХ-ын тогтоолын төслийг хэлэлцэх эсэх асуудлыг Төрийн байгуулалтын байнгын хороо 2007 оны 7 дугаар сарын 17-ны өдрийн хуралдаанаар хэлэлцээд дараахь санал, дүгнэлтийг нэгдсэн хуралдаанд оруулж байгааг та бүхэнд танилцуулъя.

1. Төсөл санаачлагчид нийтээр тэмдэглэх баярын болон тэмдэглэлт өдрүүдийн тухай хуульд жил бүрийн 9 дүгээр сарын 5-наас 10 дугаар сарын 20-ны өдрүүдийг шинэ ургацын өдрүүд нийтээр тэмдэглэх тэмдэглэлт өдөр болгохоор шинээр нэмэлт оруулсан байна.

Эх орны үйлдвэрийн үр тариа, төмс, хүнсний ногоогоор хүн амаа хангаж хүнсний аюулгүй байдлыг хангах, түүнчлэн тариаланчид, ногоочдын урам зоригийг сэргээхэд чиглэгдсэн арга хэмжээ болно гэж үзэж Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг тус байнгын хорооны хуралдаанд оролцсон гишүүдийн олонхи нь зарчмын хувьд дэмжиж чуулганаар хэлэлцүүлэхээр тогтлоо.

2. Дээрх төсөлтэй холбогдуулан УИХ-ын гишүүн Гүррагчаа, Цанжид нар мал аж ахуйгаас гарах бүтээгдэхүүний асуудлыг орхигдуулж зөвхөн шинэ ургацын өдрүүд байхаар тусгасан нь учир дутагдалтай байгаа тухай  УИХ-ын гишүүн Зоригт, Гүррагчаа нар зарим жилд ургац сайтай, зарим жилд ургац муутай байх зэргээр жил бүрийн ургацын хэмжээ харилцан адилгүй байдаг тул дээрх өдрүүдэд үр тариа, төмс, хүнсний ногоог хилээр оруулахыг түр хориглох шаардлагагүй тухай тодорхой саналууд гаргасан бөгөөд харин УИХ-ын гишүүн Идэвхтэн уг шийдвэрийг УИХ-аас баталвал улс орон даяар тэмдэглэх шаардлага гарна. Гэтэл Монгол орны нийт нутгаар газар тариалан эрхэлдэггүй тул уг арга хэмжээ нь явцуу хүрээнд зохион байгуулагдаж болно гэсэн үндэслэлээр буцаах саналтай байсан болно.

3. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төсөлд нийтээр тэмдэглэх шинэ ургацын өдрүүдийг зохион байгуулах журмыг УИХ-аар батлахаар тусгаж уг заалттай үед болон журам батлах тухай УИХ-ын тогтоолын төслийг УИХ-д өргөн мэдүүлсэн байна.

Байнгын хорооны хуралдаанд оролцсон гишүүдийн олонхи нь уг асуудлыг Засгийн газар шийдвэрлэх боломжтой гэж үзэж Журам батлах тухай УИХ-ын тогтоолын төслийг хэлэлцэх шаардлагагүй гэж үзсэн тул түүнийг төсөл санаачлагчид нь буцаах тухай УИХ-ын тогтоолын төслийг дүгнэлтийн хамт та бүхэнд танилцуулсан болно.

4. Дээрх төслүүдтэй хамтран өргөн мэдүүлсэн Засгийн газарт эрх олгох тухай УИХ-ын тогтоолын төсөлд тусгагдсан асуудал нь Төрийн байгуулалтын байнгын хорооны эрхлэх асуудалд хамааралгүй тул холбогдох байнгын хорооны хуралдаанаар хэлэлцэх нь зүйтэй гэж үзлээ.

УИХ-ын эрхэм гишүүд ээ, Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл болон түүнтэй хамт өргөн мэдүүлсэн зарим төслийг хэлэлцэх эсэх асуудлаар гаргасан тус байнгын хорооны санал, дүгнэлтийг хэлэлцэн шийдвэрлэж өгнө үү.

Д.Лүндээжанцан: Цанжид гишүүнд баярлалаа. 

Одоо Байнгын хорооноос гаргасан санал, дүгнэлттэй холбогдуулан асуулт асуух гишүүд асуулт асууя. Би Бат-Эрдэнэ гишүүн, Сүхбаатар гишүүн, энэ ямар олон гишүүн болчихвоо.

Су.Батболд гишүүн эхлээд асуултаа асууя. Гүррагчаа гишүүн, Цанжид гишүүн нар хариулна шүү. Байнгын хороон дээр Дондог дарга өвчтэй байгаа. Тэгээд энэ хоёр гишүүн голлож хариулна, зарим үед нь Баярцогт гишүүн тодруулна.

Су.Батболд: Би хоёр зүйл асууя гэж бодсон юмаа. Би энийг Байнгын хороон дээр хэлэлцэж байхад нь орж сууж байсан юм.

Тэгэхээр энэ 9 дүгээр сарын 5-наас 10 дугаар сарын 20 гээд 45 хоног, бараг 50 хоногийг шинэ ургацын өдрүүд гээд нийтээр тэмдэглэх тэмдэглэлт өдөр болгохоор оруулж байгаа юм байна л даа.

Нийтээр тэмдэглэх баярын болон тэмдэглэлт өдрүүдийн тухай хуулийн концепцитой энэ хэр зэрэг нийцэж байгаа юм бэ. Тэр хууль анх гарахдаа бид нар тухайлсан өдрүүдийг баярын болон тэмдэглэлт өдрүүд гэж заасан байдаг. Гэтэл бүхэл бүтэн хоёр сарыг баярын өдрүүд болгочихдог нь хэр зэрэг оновчтой зүйл вэ. Хуулийн концепцитойгоо нийцэж байна уу, үгүй юү гэдэг асуудал.

Хоёрдугаарт энэ баярын өдрүүд гэхээр яах юм бэ. Өдөр болгон карнаваль ч байдаг юмуу, эсвэл юу байдаг юм бэ орой болгон хүлээн авалт ч байдаг юмуу, тийм юм зохион байгуулаад байх юмуу, эсвэл яах юм болоо би сайн ойлгохгүй байгаа юм. Энийг заавал энэ хуулиар зохицуулах ёстой юу. Эсвэл Засгийн газар нь юмуу, хариуцсан яам нь тэртэй тэргүй ургацын өдрүүд, шинэ ургацын өдрүүдийг зохион байгуулдаг юм чинь тийм байдлаар зохион байгуулж болохгүй юу гэж.

Хоёрдугаарт нь тэр тогтоолын төсөл нь буцаж байгаа юм байна. Тэгэхдээ энэ дээр тэр Засгийн газарт эрх олгох тухай асуудал нь манай байнгын хорооны асуудал бишээ гэсэн байдлаар дүгнэлтийн 4 дээр тусгаж л дээ. Энийг юу гэдэг юм бэ өөр байнгын хороо хэлэлцэх гээд байна уу үгүй юу эсвэл тэр тогтоолынхоо төсөлтэй цуг буцах гээд байна уу гэдгийг би Байнгын хорооноос тодруулмаар байгаа юм. Энэ бол хоёулаа хамтдаа цуг буцахгүй бол Засгийн газар эрх олгох тухай тогтоолын төсөлд тусгагдсан санаа бол хүлээж авах боломжгүй санаа байна лээ гэсэн ийм хоёр асуулт байна, дараа нь саналаа хэлье.

Д.Лүндээжанцан: Баярцогт гишүүн, дараа нь Гүррагчаа хариулаарай, Цанжид гишүүн хоёрын аль нэг нь.

С.Баярцогт: Би Батболд гишүүний эхний хоёр асуултад хариулъя. Манайх Нийтээр тэмдэглэх баярын болон тэмдэглэлт өдрүүдийн тухай хуультай зохицуулалт нь нэг. Хоёрдугаарт нь Нийтээр тэмдэглэх баярын болон тэмдэглэлт өдрүүдийн тухай Засгийн газрын тогтоолтой. Ингээд З янзаар зохицуулж байгаа юм.

1. Нийтээр тэмдэглэх баярын өдөр гээд энэ хуулинд нийтдээ 6 баярыг тэмдэглэчихсэн байгаа. Энэ баяраар монголчууд амарч байгаа юм. Нийтээр тэмдэглэх тэмдэглэлт өдрүүд гэдэг дотор бол бид нар 12 баяр оруулчихсан байгаа. Тэрэн дотроо Байгаль орчныг хамгаалах өдрүүд гэж байгаа юм. 9 дүгээр сарын 4 дэх 7 хоногийн бүтэн долоо хоног тэр чигээрээ, Засгийн газрын тогтоолоор батлагдаж байгаа энэ өдрүүд бол тэмдэглэлт өдрүүд гээд Засгийн газрын 2004 оны 166 дугаар хавсралтаар батлагдсан энэ өдрүүд бол яг Батболд гишүүний хэлснээр дандаа нэг өдөр байгаа юм. Эсвэл Ням гариг, эсвэл тодорхой өдрүүд. Зөвхөн зохицуулалт дотор бол хуулиар зохицуулсан нийтээр тэмдэглэх тэмдэглэлт өдрүүд дотор л өдрүүд байж болж байгаа байхгүй юу.

Одоо манай энэ хуулиар бол Нийтээр тэмдэглэх баярын болон тэмдэглэлт өдрүүдийн тухай хуулийн 5 дугаар зүйлийн 1.8 дээр байгаль орчныг хамгаалах өдрүүд гээд 9 дүгээр сарын 4 дэх долоо хоног тэр чигээрээ 7 хоног байгаа юм. Ерөөсөө олон өдрөөр зохицуулагдсан зохицуулалт бол Монгол Улсын хууль болон Засгийн газрын тогтоолоор ганцхан Нийтээр тэмдэглэх баярын болон тэмдэглэлт өдрүүдийн тухай хуулинд байгаа юм. Тийм учраас бид нар энэ дээр 5.1.13 болгож оруулж ирж байгаа юм. Энэ 45 хоногоо. Тэгэхээр концепцийн хувьд ямар нэгэн зөрчил гарахгүй гэж ойлгож байгаа юм.

Хоёрдугаар асуудлын хувьд арга хэмжээг маш өргөн зохион байгуулж тэмдэглэе. Гэхдээ энийг орон нутаг яг энэ байгаль орчныг хамгаалах өдрүүдийг зохион байгуулдаг шиг энэ хэмжээнд нь улс орон даяар тэмдэглье гэж байгаа юм. Тэгээд бид нар гадаадын улс орнуудын баяр тэмдэглэдэг уламжлал, юмнуудыг харж үзэж байсан. Тэгэхээр маш олон газар энэ баяраа тэмдэглэдэг юм байна. Жишээ нь Японууд намар болгон энэ ургацынхаа баяраар залуучуудын фестиваль улс орон даяараа зохион байгуулдаг юм байна 3-7 хоног үргэлжилсэн бүх хотууддаа жишээ нь. 

Америкууд тэр бүгдээрээ уламжлал болгож мэдэж байгаа thanks given  (талархлын) гээд энэ бол ерөөсөө ургацын баяртай холбоотой юм байна лээ. Маш их ургац аваад тэр ургацын баяраа бүх чинээлэг ургац авсан жилдээ ядуучууддаа өгөх зорилгоор ийм баяр тэмдэглээд тэр нь бүр үндэсний амралтын баярын арга хэмжээ болгож ингэж, Германууд бол бас яг шинэ ургацын анхныхаа дээжийг бүгдээрээ хуваалцаад Октябрь фэст гээд 10 дугаар сард тэмдэглээд тэр нь явсаар байгаад, тийм болохоор зохицуулалт арга хэмжээ нь их ойлгомжтой энгийн юмнууд байгаа.

Д.Лүндээжанцан:  Хугацааны оновчтой байдлын хувьд Цанжид гишүүн хариулах уу. Тэнд жинхэнэ ургац хурааж байхад энд пижигнээд байдаг. Энэ хоёр талд зэрэг чадах уу гэж тиймэрхүү асуулт байх шиг байна лээ. Тэнд ургацаа хураагаад л байдаг, Улаанбаатарт баярлаад л байдаг.

С.Баярцогт: Үгүй ээ, Улаанбаатар гэж орон даяар шүү дээ.

Д.Лүндээжанцан: Үгүй, харин тийм орон даяар. Цанжид гишүүнд микрофон өг.

А.Цанжид:  Энэ яг орж ирсэн юмандаа бол энэ хугацаанд яг тийм тийм юм хийнэ гээд нарийн заачихсан юм байхгүй л дээ. Ерөнхий санаа нь болж бий. Энийг яаж ойлгох вэ, яаж ойлгож зохион байгуулах вэ гэдгээс шалтгаалах юм шиг санагдаж байгаа юм. Явах арга хэмжээний тухайд бол би З төрлийн юм байх юм болов уу гэж бодогдоод байгаа юм л даа. Нэгдүгээрт тэр өндөр ургацаа хураах ажил нь энэ өдрүүд дотроо багтдаг. Хоёрдугаарт нь хураасан ургацаа худалдах, борлуулах, хадгалах тэр ажил нь багтдаг.

Гуравдугаарт нь дүнгий нь гаргаж баярлаж шагнал урамшил олгох ийм ажил нь багтдаг байх юм болов уу гэж бодогдож байгаа л даа. Тийм учраас ийм  өргөн хугацаа тавьж өгөөчээ гэсэн зүйл ойлгогдож байгаа юм нэгдүгээрт. Хоёрдугаарт би Байнгын хороон дээр бас хэлж л байсан л даа. Яг 9 дүгээр сарын 5 гэдэг нь ид ургац хураагаад эхэлж байгаа ийм үе учраас жаахан хойшлуулаад тэр худалдах, гэрээ хэлэлцээр хийх, дүнгээ гаргах хугацааг нь ургац хураасны дараагаар хэд хоног гаргахаар болгоод хийчихвэл яасан юм бэ гэдэг ийм санал хэлж байсан. 

Буцаж байгаа тогтоолын хувьд татвар, төгрөг мөнгөтэй холбоотой учраас Төрийн байгуулалтын байнгын хороо хэлэлцэхгүй юм. Тийм учраас энэ асуудлыг бас ямар учраас дэвшигдэж байгаа вэ гэдэгтэй нь холбогдуулж өөрөөр хэлбэл тэр хуулийн төсөлтэй нь хамт Төсвийн байнгын хороо хэлэлцэх болов уу гэж бодож байгаа. 

Д.Лүндээжанцан: Адъяа гишүүн асуултаа асуу. Энэ бол хэлэлцэх эсэхээ л шийдье гэж байгаа шүү дээ. Дараа нь дахиад зөндөө ярина, буцаана.

Г.Адъяа: Асуулт давхардаж байна. Тэмдэглэлт өдрүүдийн хугацааны талаар асуух гэсэн юм давхцлаа.

Д.Лүндээжанцан: Баярлалаа Адъяа гишүүнд, Содномцэрэн гишүүн.

Ч.Содномцэрэн: Нэг асуулт байна. Энд тэр танилцуулган дээр болохоор төмс, хүнсний ногоо, үр тариа байгаа байхгүй юу. Шинэ ургацын баярт жимс, жимсгэнийг оруулж болохгүй юу. Манайхан чинь нөгөө үхрийн нүд, чацаргана гээд намар бас хураадаг шүү дээ. Ялангуяа чацаргана нэлээд их тариалж байна. Энийг энэ тариалалтыг дэмжих зорилгоор бол зөвхөн төмс, хүнсний ногоо гэлгүйгээр жимс, жимсгэний тариалалтыг дэмжих юм оруулж болохгүй юу. Хуулийн төсөл санаачлагчаас ийм зүйлийг асуух гэсэн юм.

Д.Лүндээжанцан:  Үгүй энэ чинь Байнгын хорооноос асууж байгаа юм.

Ч.Содномцэрэн: Байнгын хорооноос асууя. Энэ талаар ярьсан уу, үгүй юу.

Д.Лүндээжанцан: Чацарганыг 12 дугаар сард хураадаг жаахан тиймэрхүү л юм.

Ч.Содномцэрэн: Болиороо хөөе 12 дугаар сард хураадаггүй шүү.

Д.Лүндээжанцан: Өвөл болохоор би хураадаг гэж аньс, чацарганыг.

Ч.Содномцэрэн: Намар хураадаг юм. Одоо бол 12 дугаар сар байдаг чацаргана гэж байхгүй болчихсон шүү дээ. Одоо бараг ногооноор нь түүчихдэг болчихсон шүү дээ. 9, 10 сар гэхэд хурааж л байдаг.

Д.Лүндээжанцан: Энэ Увс аймгийнхан мэдэх л ёстой доо. Би харж байсан байгаа юм, хураалтанд нь юм өөрчлөгдсөн дөө, сүүлийн үед.

Ч.Содномцэрэн: Би ингэж бодоод байгаа байхгүй юу. Жимс, жимсгэний тариалалтыг жаахан дэмжмээр байгаа юм. Түрүүн төсөл санаачлагчийн илтгэлд гарсан. Орж ирж байгаа хүнсний бүтээгдэхүүнд нитратын хэмжээ их байна гэдэг бол жимсэнд их байдаг байхгүй юү. Импортоор орж ирж байгаа жимсэнд нитрат маш их байдаг байхгүй юу. Аль болох дотооддоо тариад, дотооддоо үйлдвэрлэлээ явуулах энэ чиглэлийг нь дэмжих зорилгоор энэ шинэ ургацын баяр юм чинь одоо европын орнууд чинь усан үзмийн баяр гээд хийдэг шүү дээ. Тэгээд л дарсаа хийгээд. Тэр усан үзэм чинь өөрөө жимс байхгүй юү.

Д.Лүндээжанцан:  Шинэ ургац гэдэг дотор бол жимс багтана, жимс, жимсгэнэ багтана, тэр бол ойлгомжтой.

Ч.Содномцэрэн: Энэ дээрээ болохоороо бүр нэг заачихсан байна шүү дээ. Төмс, хүнсний ногоо, үр тариа гээд. 

Д.Лүндээжанцан:  Ер нь бол орох ёстой. Тэрийг хэлэлцүүлгийн явцад Байнгын хороон дээр ярина.

Ч.Содномцэрэн: Дарга орно гэсэн шүү, оруулна шүү.

Д.Лүндээжанцан: Би бол тэгж л ойлгож байгаа шүү дээ. Ер нь бол жимс, таримал жимс жимсгэнэ заавал орох ёстой. Харин түүсэн самрыг оруулаад байх нь дэмий байх гэж бодоод байгаа юм. Үгүй яах вэ орохын хувьд орно, тарималжуулбал орно, зэрлэг байгаа самрыг түүж яаж байгаа нь зарим талаараа байгальд хортой нөлөө үзүүлээд байна шүү дээ. 

Б.Бат-Эрдэнэ гишүүн асуултаа асууя.

Б.Бат-Эрдэнэ: Түрүүн юу яригдаад явчих шиг болох юм. Төрөөс мөнгө, санга нэлээд гарах юмуу. 

Д.Лүндээжанцан: Тэр нь тогтоолын хэсэгт байсан нь буцах болж байгаа юм. 

Б.Бат-Эрдэнэ: Монголчууд чинь нүүдлийн мал аж ахуйтай орон. Сүү, цагаан идээний өдөр гэж бий болгож болох уу.

Д.Лүндээжанцан: Болно л доо. Сүү, цагаан идээний өдрийг зун юмуу, намар хийж болно. 

С.Баярцогт: Бат-Эрдэнэ гишүүнийг ийм хууль санаачилбал дэмжинэ.

Д.Лүндээжанцан: Оюутны өдрүүд гээд оюутны хавар гээд наадам болдог, тэр үеэр спорт, урлаг, эрдэм шинжилгээ, сургалт тийм үү. Тэр бас баярын тодорхой өдрүүд байж болно. 

Сүхбаатар гишүүн асуултаа асууя.

Л.Пүрэвдорж: Шууд дарга хариулаад л яваад байна.

Ц.Сүхбаатар: Байнгын хороон дээр энэ асуудлыг нэлээд нухацтай ярьсан байх даа. Энэ ургацын баяр, ургац хураалтын өдрүүдийг манай тариаланчид өөрсдөө тогтоогоод өөрсдөө аж ахуйн нэгж бүр, иргэн бүр, тэгээд сүүлд нь ургацын баяраа тэмдэглэдэг өдөртэй. Энэ бол янз бүр байгаа шүү дээ. Ургацаа тухайн аж ахуйн нэгж эрт хураана, 5, 10 хоногийн өмнө байна. Хэдийд тариалсан байна вэ тэрнээсээ болж янз бүр хураана. Энийг ингээд манай тариаланчдын нийтээр тогтчихсон, жишиг болчихсон, аж ахуйн нэгж бүр тариалж байгаа хүн бүр өөр өөрсдийнхөө онцлогт тохируулаад тэгээд ургацын баяр гэдэг юмуу, шинэ ургацаа борлуулах маягаар Улаанбаатар хот, аймгийн төв, сумын төв рүүгээ ирж үзэсгэлэн худалдаа юм зохион байгуулдаг ийм өргөн хүрээтэй ажил улс даяар явдаг шүү дээ.

Энийг доороос аль зэрэг санал хүсэлт гаргасан юм бэ. Зүгээр ард нийтийн тогтсон юмыг хууль тогтоол, баярын өдрүүд болгоод 45 хоногоо болгоод ирэхээр зохион байгуулалтын шинжтэй  болоод өөр өөрсдийнх нь тогтчихсон жишиг  жаягийг нь өөрчлөх ийм юм руу л орно шүү дээ. Энийг Байнгын хороо ямар байдлаар авч үзсэн юм бэ. Зайлшгүй энэ ургацын өдрийг тэмдэглэснээр цаашид ямар нааштай үр ашигтай, үр дагавар гарах юм бэ.

Энэ тариаланчдын санал, хүсэлт ямар байдлаар илэрхийлэгдэж энэнд орсон юм бэ. Үнэхээр энийг тэр өдөр оруулаад өгөөч, хууль болгоод өгөөч гээд байгаа юмуу. Эсвэл манай хууль санаачлагчид ер нь ийм байх ёстой гээд энийг хуульчилж нэг тодорхой хоног хугацааны диктатурт оруулах маягаар хийгээд байгаа юмуу. Энийг байнгын хороон дээр яаж зохицуулагдсан юм бэ гэж асуумаар байна.

Д.Лүндээжанцан:  Сүхбаатар гишүүний асуултанд хариулъя Цанжид гишүүн.

А.Цанжид: Хугацаа нэлээд тавиу байгаа явдал бол аж ахуйн нэгжүүд өөрийн гэсэн өдөртэй цаана, наана байдагтай холбоотой байх гэж бодож байгаа. Энэ эхэлдэг, дуусдаг өдрөө эх орон даяар радио, телевизээр элдэв юм явах, төвлөрсөн арга хэмжээний нээлт болох барих гээд ийм юм хийдэг байх. Нөгөө аж ахуйн нэгжүүд энэ хугацаандаа багтаад өөрийнхөө зохимжтой өдөр юмаа хийгээд явах ийм боломжтой юм шиг бодогдож байгаа юм.

Зүгээр, ийм өдрүүд байх нь ямар ашигтай юм бэ гэсэн ийм асуултууд гэж бодож байгаа юм бэ гэсэн асуултууд төсөл санаачлагчдад голдуу хандах ийм зүйл юм нэгдүгээрт, хоёрдугаарт төсөл санаачлагчдын тавьсан илтгэлд энэ тухай л яриад байх шиг санагдсан шүү дээ.

Д.Лүндээжанцан: Эрдэнэсүрэн гишүүн асуултаа асууя.

Б.Эрдэнэсүрэн: Миний асуулт давхцаж байгаа ч гэсэн би тодруулж асууя гэж бодож байна л даа. Тэгэхээр Байнгын хороо хэлэлцээд энийг тодруулж ирэх ёстой л доо. Баяр ёслолын өдрийг ямархуу хэлбэрээр яаж тэмдэглэх вэ гэж. Тэгээд яг ач холбогдол нь юу байгаа юм бэ. Ямар зүйл өөрчлөлт гарах гээд байгаа юм бэ. Тэгэхээр энэ чинь яг хугацаа заах гэхээр зэрэг үнэхээр түрүүн Сүхбаатар гишүүний хэлээд байгаа тийм шүү дээ. Чацарганыг бол ес эхлэхээр хураадаг юмаа. Том үйлдвэрлэлийн зориулалттай чацаргана хураадаг байгууллага бол хүйтэрч хөлдөөд доргиож чацаргана хураадаг байхгүй юу. Тэгээд тэд нар чинь ургацын баяр тэмдэглэнэ гэхээр 11, 12 дугаар сард тэмдэглэх болдог. Гэтэл чинь ахиад чацаргана хураагчдын өдөр гэх юмуу ингэж хугацаанд оруулж ингэж гомдол гаргах, ийм юм хийх зайлшгүй шаардлага юу байсан юм бэ нэг.

Хоёрт эрт ургацынх бол эрт хураана мэдээжийн хэрэг. Гэтэл нөгөөх нь Байнгын хороо бол өдрүүд болгоод шинэ юм орж ирээд байна шүү дээ. Яг тодорхой түрүүн Батболд сайд асуусан тэр бас их зүйтэй гэж бодож байна. Яг тодорхой өдөр тэмдэглээд нэг баяр, наргиан цэнгээний ажил дуусдаг байтал одоо энийг сар гаруй хугацаанд үргэлжлүүлэх ийм байр суурийг Байнгын хороо дэмжиж орж ирж байгаа юмуу.

Д.Лүндээжанцан: Цанжид гишүүн. Хууль санаачлагчийн зүгээс Нямаагийн Энхболд гишүүн хариулах юм байна.

А.Цанжид: Ийм өдрүүд байх нь нэгдүгээрт тариаланчдыг урамшуулах, хоёрдугаарт хүнсний хангамжийг дээшлүүлэх, аюулгүй байдлыг нь сайжруулах ийм ач холбогдолтой л гэж төсөл санаачлагчид үзсэн, Байнгын хорооны гишүүд нэрээ ч тийм юмаа гэж бодож дэмжсэн байгаа.

Тэр таримал ургамалд л энэ гол нь хамаарч байгаа эд шүү дээ ер нь бол. Хүний хүч хөдөлмөрөөр ургадаг ургамалд. Тэгэхээр энд бол энэ хугацаанаас цааш, нааш гардаг тийм юм байх байх л  даа. Жишээ нь эрт ургацын байцаа ч гэдэг юмуу, эрт ургацын ногоо, хүлэмжийн ногоо гээд энэ хугацаанд багтахгүй юмнууд бий. Тэр болгоныг энд заавал бүх үйлдлээр нь багтаах гэхийн шаардлагагүй болов уу. Ганцхан энэ хугацаанд дүнгээ гаргадаг, тэр ёсолж тэмдэглэх юмаа ёсолж тэмдэглэдэг ийм байж болох юмаа гэж бодож байгаа юм.   

Их хэмжээгээр тариалахгүй байгаа юм. Жишээ нь манай Говь-Алтай аймгийн говийн сумуудад бол чацаргана тариалж байгаа л даа. Тэгээд тэрийг 9 дүгээр сар гэхэд л хураагаад варень хийхийг нь хийгээд идэж уугаад өнгөрчихдөг юм шүү дээ. Бусад газарт тийм 12 дугаар сард ургацыг нь хураадаг чацаргана тарьдаг байж магадгүй. Тэрийг би сайн мэдэхгүй байнаа. Тэгэхээр Байнгын хороон дээр ерөнхийдөө миний саяын ярьсан байдлаар нь ярилцаад тэгээд олонхи нь дэмжсэн байгаа.

Д.Лүндээжанцан: Нямаагийн Энхболд гишүүн. Хууль санаачлагчдын нэг.

Н.Энхболд: Би товчхон хоёр нэмэлт өгчихье. Тэгэхээр анхнаасаа хууль санаачлахдаа бид нар жимс, жимсгэнэ, чацаргана эд нарыг үнэхээр бодоогүй юмаа. Хүн амын хүнсний хэрэгцээнд хамгийн их хэрэглэгддэг, жин татдаг төмс, хүнсний ногоо гэх мэтчилэн энэ асуудлуудыг нь бодож боловсруулсан болохоор жимс, жимсгэний тухай асуудал энэ дээр нарийн тусаагүй гэдгийг хэлэх байна. Сая гишүүдийн яриан дунд гарч ирсэн асуулт дээр тулгуурлаад дахин ийм асуулт гарч ирж байх шиг байна. Өдрүүдийн хувьд бол Байнгын хороон дээр яригдсан зүйлүүдийг Цанжид гишүүн сая үндсэнд нь хэлчихлээ.

Ургацаа авдаг өдрүүд нь бүгд нэг өдөр эхэлдэггүй,бүгд нэг өдөр дуусдаггүй. Газар зүйн байршил, хэзээ эхэлж тарьснаас шалтгаалаад нэлээд наана цаана өдрүүдтэй байдаг. Нэгдүгээрт энийг бодолцъё, хоёрдугаарт энэ өдрүүдийн цаана бас нөгөө гаалийн анхны хуулийн төсөлд татвар зохицуулах юмнууд орсон байсан болохоор энэнтэй уялдуулж нэлээд хэд хоногийн хугацаа ингэж тавьсан юм гэдгийг манай гишүүд хэлэлцэх батлах явцдаа анхаарна биз дээ. Түүнээс хамгийн гол нь энийг баяр ёслол гэдэг маягаар биш тийм хөдөлмөрийнхөө үр шимийг зах зээлд хүргэх, дотоодын үйлдвэрлэгчдийг дэмжих, хүнсний хангамжийг хэтдээ дотоодын үйлдвэрлэлээ хангахад чиглэсэн, бидний бодсоноор нэлээд алсыг харсан бодлогод тулгуурлаж хийсэн хуулийн төсөл байгаа юм гэдгийг гишүүддээ хэлж байна.

Д.Лүндээжанцан: Мөнх-Оргил гишүүн асуултаа асууя.

Ц.Мөнх-Оргил: Энэ хуулийн төсөл тогтоолын төсөл аль алийг нь дэмжиж байгаа юмаа. Гэхдээ сая төсөл санаачлагчдын тайлбар Байнгын хорооны тайлбараас нөгөө тогтоолынхоо төслийг хилээр оруулж ирэхийг түр хориглох хугацаагаа сунгахын тулд өдрүүдээ бас сунгачихсан юм байна гэж надад ойлгогдоод байна л даа. Тийм тайлбар гараад байх шиг байна. Заавал тэгж хооронд нь уялдуулж байх хэрэг байхгүй санагдаад байх юм. Өдрүүдээ нэг, хоёр өдрөөрөө тэмдэглэдгээрээ тэмдэглэдэг, тэр Засгийн газар нь хилээ түр хаадаг хугацаагаа тэр баярын өдрүүдтэйгээ давхардуулахгүйгээр тогтоож болно шүү дээ. Тэрэн дээр хууль санаачлагч, төсөл санаачлагч Байнгын хорооны саналыг сонсох гэсэн юм. Тэгээд хоёрдахь асуулт энэ дотоодын үйлдвэрлэл, ялангуяа үр тариа, хүнсний ногооны бүтээгдэхүүн борлуулалтыг дэмжихийн тулд энэнээс өөр дорвитой ямар алхмууд хийж болохоор байнаа. Яах вэ баяр тэмдэглэх юм байна, 14 хоног, 45 хоног хилээ хаах юм байна.

Миний бодлоор бол дорвитойхон арга хэмжээ авъя гэх юм бол Засгийн газар УИХ-аас санаачилж байгаад хөдөө аж ахуйн тодорхой зориулалттай чиглэлтэй татаасууд байж болно шүү дээ. Бусад орнуудад хамгийн их хэрэглэдэг, хөдөлмөрийн зах зээлээ хамгаалдаг, ажлын байрыг бий болгодог, амьдралын хэв маягаа хадгалж үлддэг. Тийм арга хэмжээнүүдийг эхэлж болохгүй юу гэсэн ийм 2 асуулт байна.

Д.Лүндээжанцан: Энэ одоо үргэлж яригддаг сэдэв шүү дээ. Цанжид гишүүн эхлээд Байнгын хороо хариулъя.

А.Цанжид:  Байнгын хороон дээр тэр татвартай холбоотойгоор тэр асуудлыг нь бол манай Байнгын хорооны эрхлэх асуудал бишээ гэдэг байдлаар ерөөсөө яриагүй. Тийм учраас Байнгын хороон дээр энэ татвартай холбоотой хугацаа, тэмдэглэлт өдрүүдийн хугацаа хоёрыг хооронд нь холбосон зүйл бол яригдаагүй. Нөгөө талаар яагаад энэ асуудлыг Төрийн байгуулалтын байнгын хороон дээр ярьж байгаа юм бэ гэхээр Тэмдэглэлт өдрүүдийн тухай хуулийнх нь асуудал манай Байнгын хороонд хамаатай учраас л ярьсан юм.

Тиймээс хөдөө аж ахуйг өөд нь татах тухай, газар тариаланг өөд нь татах тухай асуудал ярих юм бол энийг өөр байнгын хороон дээр ярих зүйл юм. Хувьдаа ингэх ёстой, тэгэх ёстой гээд юм яривал ярьж болох боловч нэгэнт байнгын хорооны ажлын хүрээнд хамаарахгүй учраас энэ асуултанд ийм байдлаар л хариулаад хязгаарлая.

Д.Лүндээжанцан: Хууль санаачлагчийн зүгээс би Баярцогт, Энхболд эд нарын хариултыг мэдэж байна л даа. Яах вэ товчхон л ярьчих. Нөгөө үр тариа худалдаж авах тухай л асуудал. Баярцогт гишүүн.

С.Баярцогт: Мөнх-Оргил гишүүн бол их чухал асуудал хөндөж байна. Одоогийн байдлаар бид нар 3 төрлийн арга хэмжээ авъя гэж үзэж байгаа юм. 

Нэгд, Тодорхой хугацаануудад орж ирж байгаа үр тариа, төмс, хүнсний ногоон дээр татварын аргаар хаалт хийж байгаа. Энэ маань 1997 онд Гаалийн хуулинд орсон өөрчлөлтөөр зохицуулагдаж байгаа нэг арга байгаа. Хоёрдугаар арга нь үр тариа, төмс, хүнсний ногоог татаастай, subside-тэй /буурах, унах/ үнээр худалдаж авах энэ асуудлыг УИХ-ын гишүүн Оюун, Зоригт нар санаачилсан. Мөн Ардчилсан намын зүгээс энэ жилийн төсвийн тодотголд 6 тэрбумыг суулгаад энэ жилээс эхлээд үр тариаг шууд субсидтэй үнээр худалдаж авч байя, улс худалдаж авч байя гэсэн энэ зарчмыг оруулж хэрэгжүүлж байгаа юм.

Дээрээс нь нийтээр тэмдэглэх баярын өдрүүдэд энэ ургацын өдрүүд гэдэг ийм асуудлыг оруулж ирж байгаа юм. Тэгэхээр манайхан буруу ойлгоод байна. Баяр тэмдэглэх тухай ойлгоод ерөөсөө болохгүй байна. Энэ бол байгаль хамгаалах өдрүүд гэдэг шиг байгальтай яаж харьцах вэ, гал түймрийн тухай, хүүхэд залуучуудад сургалт явуулах гээд энэнтэй яг адилхан төмс, хүнсний ногоогоор өрх гэр өөрийгөө хангана гэдэг ерөнхий зарчмаар ерөөсөө л сум, аймаг, нийслэл хотуудад сургалт, сурталчилгаанууд маш их хэмжээгээр явагдах юм.

Дээрээс нь төвлөрсөн суурингуудад том том яармагууд зохион байгуулагдах юм. Түрүүн бас Эрдэнэсүрэн гишүүн асууж байсан. Судалгаа хэр хийсэн юм бэ гээд. Бат-Үүл гишүүний санаачилгаар 3 жил дараалж энэ Улаанбаатар хотод төмс, хүнсний ногооны яармаг ажиллаж байгаа юм. Тэгээд энэ яармагаар яадаг вэ гэхээр Сэлэнгэ, Төв аймаг, Дарханы тариаланчдыг оруулж ирээд том том захууд дээр үзэсгэлэн худалдаа гаргасан юм, 3 жил дараалж. Энэ бол маш их үр дүнгээ өгөөд хүмүүс ийм зүйлийг бол улс орон даяар тэмдэглэдэг болъё гээд санал гаргасан юм. Тэгээд энэний дагуу эхлээд санал, санаачилгууд үүссэн. Тэгээд дараа нь бид нар Сэлэнгэ, Дарханы бүх сум, багуудаар орж санал асуулга явуулсан юм. Ийм зүйл хийхэд та нар яаж оролцох юм бэ, ямар хүчин зүйл байна, ямар саналууд байна вэ гээд. Тэгээд тэр хүмүүс хэлсэн. Бид нар яармаг зохион байгуулахаар ногооны ченжүүд бүр мэдчихсэн энэ чинь 3 жил зохион байгуулагдаж байгаа юм чинь урьдчилаад маш их хэмжээний төмс, хүнсний ногоо оруулж ирж байгаад яг зэрэгцүүлчихдэг байхгүй юу.

Тийм учраас энэ дээр бас хаалт тавих хугацаа нь 9 дүгээр сарын 5-наас 20-ны хооронд байвал өрсөлдөх чадварын хувьд бид нарт илүү юмаа гэдэг ийм зүйлийг дэвшүүлж тавьж байсан болохоор хугацаагаа ингэж авсан.

Зохион байгуулалтын арга хэмжээ нь илүү сурталчилгаа талдаа, тэрнээс баяр талдаа бол ерөөсөө бишээ гэдгийг хэлмээр байна. Тэгээд энийг яг байгаль хамгаалах өдрүүдийг яаж зохион байгуулдаг вэ яг тэр хэмжээгээр арга хэмжээг нь Засгийн газраас зохион байгуулж хийхээр угаасаа тогтоолын төсөлд ч гэсэн орж ирсэн байгаа гэдгийг хэлмээр байна. Баярлалаа.

Д.Лүндээжанцан:  Ингээд байнгын хорооны санал, дүгнэлттэй холбогдуулж асуух асуулттай гишүүд асуултаа асууж дууслаа.

Одоо Дэгийн 17.3.4-т төслийн талаар Байнгын хорооноос гаргасан санал дүгнэлтийг дэмжсэн 3 хүртэл, эсрэг байр суурьтай 3 хүртэл гишүүн үг хэлнэ гэж байгаа юм. Ингээд эхнийх нь дэмжсэн, Ламбаа гишүүн аль байр сууринаас ярих гэж байна вэ. Эхлээд ярьж л бай тэгж байгаад гурав, гурав болгоод тасалчихна шүү дээ. 

С.Ламбаа: Би энэ хуулийн нэмэлт, өөрчлөлтийг дэмжиж байгаа юм. Яагаад дэмжиж байна вэ гэвэл ер нь бол Байнгын хороон дээр ярихад Төв, Сэлэнгэ аймгийнхны зориулсан юм байж болохгүй энэ тэр гээд улсууд яриад байсан л даа. Тэгэхдээ ер нь Монгол Улс чинь тэр чигээрээ хүнсний ногоо руу, хүнс, ургац руу орлоо шүү дээ. Тэгэхээр Монгол Улсын үндэсний аюулгүй байдал гээд л яриад байдаг өнөөдөр хүнсний аюулгүй байдал бол хамгийн эмзэг асуудал, сэдэв болж хувираад байна. Тэгээд энэ тогтоолыг яагаад, энэ хуулийг яагаад дэмжээд байгаа юм бэ гэхээр би жил бүр сүүлийн 2, 3 жил Сэлэнгийнхны SKY төвийн үүдэнд хийдэг үзэсгэлэн худалдааг ер нь сэтгэлд багтаж байгаа юм л даа. Энийг ерөөсөө аймаг бүхэнд хийдэг болгочихвол сум бүхэн хийлгэдэг болгохгүй бол. Тэгээд энийг хуульчилж байна гэдэг нь цаанаа хүнс, ургац тарьж байгаа энэ хүч хөдөлмөрөө зарцуулж байгаа улсуудаа дэмжиж байгаа бодлого л гэж үзэж байгаа шүү дээ. Тэр утгаар нь би энийг дэмжиж байна. 

Нөгөө талаасаа хуулийг хэлэлцэх хугацаанд хоног, сар, өдөр юман дээр бид ярьж болох юм байдаг л юм байгаа биз. Гэхдээ хамгийн гол нь энэ ургацын асуудлаар хүнсний бүтээгдэхүүнээр бизнес хийх гэж оролдож байгаа, өөрсдийгөө эхэнд дайчилж байгаа улсууд хөдөө, хотгүй болчихсон. Архангай аймаг бол хүнсний ногоо тариад сүйд болоод байдаггүй юмаа гэхэд өнөөдөр сум бүхэнд төсөл хэрэгжээд явчихсан. Олон улсын төслүүд хүртэл гол дагаад сум бүхэн тарьж байна шүү дээ. Нөгөө ядарсан, зүдэрсэн улсуудад чинь мөнгө өгөөд. Одоо жишээлбэл Хотонт сум бол өнгөрсөн 2006 онд гучин хэдэн хүн олон улсын төсөлд хамрагдаж 50000 төгрөгөөр төмсний үрийг нь өгөөд тэгээд өөрсдийнх нь зардал болгож 50000 төгрөгийн тусламж өгөхөд л Хархорины зах дээр зараад л 400000, 500000 төгрөг олсон гээд л баярлаад байгаа шүү дээ. Тийм учраас энийг дэмжих зорилгоор, зүгээр Мөнх-Оргил гишүүний хэлээд байгаа их зөв санаа шүү дээ.

Бас хол байгаа сумууд, орон нутгууд чинь Улаанбаатарт, тэгээд аймгийнхаа төв рүү орж ирэх энэ тэрт Засгийн газраас зохих хэмжээний тусламж үзүүлдэг, зээл өгдөг, нөгөө борлуулалт хийснийхээ дараагаар зээлээ төлдөг ийм тогтолцоог ч хийж болно шүү дээ, тэгвэл л энэ өргөжинө. Тийм учраас нэлээд өргөн хэмжээнд цаад Засгийн газар нь ч гэсэн журам дүрмийг нь батлаад ингээд явуулах юм бол энэ Монголд их ашигтай хувилбараа гэж бодож байна. Тийм учраас би дэмжиж байгаа юм.

Д.Лүндээжанцан: Су.Батболд гишүүн. Нэг дэмжсэн хүн үг хэлчихлээ. Эсрэг саналтай хүн байвал харин ганц, нэг хэлүүлчихдэг юм билүү. Су.Батболд гишүүн.

Су.Батболд: Намайг яа гээд байгаа юм бэ, дэмж гээд байгаа юмуу, эсрэг гээд байгаа юмуу. Би хэд хэдэн санаа хэлэх гэсэн юм. Энэ дэмжигдээд явах байх, гэхдээ цаашдаа энийг яаж зохицуулах вэ гэдэг асуудал байна. Нэгдүгээрт 45 хоног тэмдэглэх хэрэггүй. Энэ өөрөө хуулийнхаа концепцитой зөрчилдөж байна. Ядаж 7 юмуу, 10 хоног болго. Хоёрдугаарт 9 дүгээр сарын 5 гэхэд ургацын болц юу байх нь вэ. Ширхэг ч төмс ургаагүй байхад баяр нь эхэлчихсэн байдаг. Тэнд хүмүүс төмсөө хурааж эхлээгүй байдаг, ногоогоо хурааж эхлээгүй байдаг, үр тариагаа хурааж эхлээгүй байгаа шүү дээ. Тэгэхээр 9 дүгээр сарын 5 гэдэг эрт байна. 9 дүгээр сарын сүүлчийн 7 хоногийг энэ шинэ ургацын өдрүүд болох гэсэн маягаар хуулийн төсөлдөө, анхны хэлэлцүүлэгтээ өөрчлөлт оруулах юм бол би дэмжиж болж байна нэгдүгээрт.

Хоёрдугаарт энийг ингээд дагалдуулаад хэдийгээр энэ Төрийн байгуулалтын байнгын хороо яах вэ баярын болон тэмдэглэлт өдрүүдэд гээд хэлэлцчихсэн байх шиг байгаа юм. Гэхдээ цаад талд нь эдийн засгийн, хөдөө аж ахуйн аягүй том юмнууд дагалдаж яваад байгаа байхгүй юу. Сая Баярцогтыг би дуудаж асуулаа л даа. Тэгсэн чинь та нар Засгийн газар хорих ёстой, 45 хоног юуг хорих ёстой, гаднаас төмс, ногоог хорих ёстой гээд байгаа байхгүй юу. 

Би түрүүчийн ноцтой юмнууд юу вэ гэхээр Баярцогт гишүүн юу гэж байна вэ гэхээр Монгол Улс төмс, хүнсний ногоогоор өөрийгөө хангах болчихсон гээд яриад байгаа байхгүй юу. Одоо болоогүй байгаа. Өнөөдөр дотоодод үйлдвэрлэгдэж байгаа төмс, хүнсний ногооны үнэ маш өндөр байгаа. Энийг давдаг тодорхой хэсэг, бүлэг эдийн засгийн чадавхитай хүмүүс л байгаа болохоос биш нийт ард иргэдийн дунд энэ дотоодын төмс, хүнсний ногоог худалдаж авах чадвартай хүн маш цөөхөн байгаа. Тийм учраас доод хэсгээ хамгаалах үүднээсээ бид нар энэ гаднаас орж ирж байгаа төмс, хүнсний ногоог нэг хэсэгтээ шууд хорих юмуу, экспортын татварыг нэмэгдүүлэх ямар ч боломж байхгүй байгаа юм. Энэ талаар бид нар Засгийн газар дээр нэлээд олон удаа ярьсан. Тэгэхээр энийг Засгийн газар ямар нэгэн дүрэм, журмаар хаах боломж байхгүй. Хоёрдугаарт манайхан яг хаагаад эхлэх юм бол хангах бололцоо байхгүй байгаа учраас төмс, хүнсний ногооны үнэ хэдийгээр намар хямдардаг ч гэсэн нийт хүмүүсийн түвшинд очих /дарга үгий нь таслав/,

Д.Лүндээжанцан: Су.Батболд гишүүнээ энэ эрх олгох тухай тогтоолыг хэлэлцэлгүй орхичихсон юм.

Су.Батболд: Цаадуул чинь энийг батлуулж авчихангуутаа тэгэх гээд байгаа байхгүй юу. Дахиад өргөн барина харж байгаарай. Тийм учраас энэ бол боломжгүй зүйлээ. Баярцогт бол өндөр үнэтэй төмс, хүнсний ногоо идэж болох л байх л даа. Цаана нь авч чадахгүй зөндөө олон хүн байгаа гэдгийг хэлье. Тийм учраас би энэ хоногийн тоог цөөлөх юм бол дэмжиж болж байна, цөөлөхгүй бол 45 хоногоор. /10.55-11.55 цаг, В.Оюун/. 


Д.Лүндээжанцан: -Энэ чинь тэгээд эсрэг санал юм байна, үндсэндээ. Одоо дэмжсэн нэг хэллээ, эсрэг нэг хэллээ. Дараагийнх нь. Эрдэнэсүрэн гишүүн аль талд нь хэлэх гэж байна. Эсрэг талд нь аа. Нямдорж дарга аль талд нь хэлэх гэж байна. Дэмжих гээд байгаа юмаа. Эрдэнэсүрэн гишүүн одоо үгээ хэлчих, тэгээд дараа нь Мөнхтуяа гишүүн дэмжиж байгаа юу. Тэгэхээр чинь хугацаа нь болчихоор сүүлд нь би хэлэх ёстой гээд байдаг шүү.


Б.Эрдэнэсүрэн: -Үр тариа, хүнсний ногооны үйлдвэрлэлийг дэмжих, газар тариалангийн үйлдвэрлэлийг дэмжих тэр санаагий нь би бол дэмжиж байгаа юм. Тэгэхдээ тэмдэглэлт өдрүүд гаргах замаар дэмжинэ гэдэг тэр үзэл баримтлалтай би санал нийлэхгүй байна. Тийм ч учраас шал өөр байнгын хороогоор очоод эдний журам нь дэмжигдэхгүй буцаад ингэж байгаа байхгүй юу. Баяр ёслолын, тэмдэглэлт үйл явдлыг тэмдэглэх тухай тэр Төрийн байгуулалтын байнгын хороогоор аваад орчихож байна шүү дээ. 


Тэгэхээр харин миний санал болгох зүйл юу байна вэ гэвэл энийгээ татаж аваад хүнсний ногооны үйлдвэрлэл гэдэг юм уу, газар тариалангийн үйлдвэрлэлийг дэмжих тухай хуулийн төслийг оруулж ирээч ээ. Тэрнийг чинь зуун хувь дэмжмээр байна.Магадгүй хэсэгчлээд ийм одоо гаалийн зохицуулалт хийх, хямдралтай үнээр худалдах энэ асуудлуудаа тусгахгүй бол та нөхдийн яриад байгаа зүйл чинь тогтоол бол үзэсгэлэн зохион байгуулах, тэрний зардлыг л улсаас гаргачих л санаа байсан байна. Энэ тогтоол чинь тийм л байна шүү дээ. Би юмаа хэлчихье. Та нар юм хэлж байхад битгий дундуур ороод бай л даа.


Тэгэхээр энэ жаахан цогц байдлаар оруулаад холбогдох байнгын хороон дээр нь ороод ирээч ээ. Заавал тэмдэглэлт үйл явдал гэж хэлэх гээд байгаа юм бол энэ шинэ ургацын өдрүүдийг өөрийн одоо аймаг, орон нутгийн онцлог, байгаль цаг уурынхаа нөхцөлтэй тохиолдуулан намрын сарын нэг өдрийг сонгон авч тэмдэглэж байна гэдэг юм уу. Тэгэхгүй бол яг ингээд 5, 10 гэсэн энэ байр суурь чинь болохгүй байна шүү дээ. Тийм учраас энийг нэг жаахан өөрчлөлт оруулж орохгүй бол яг энэ хэлбэрээр нь, одоо ганцхан л шинэ ургацын өдрүүдийг тэмдэглэнэ гэсэн хуулийн өөрчлөлт болчихлоо. Тэр бол ямар ч дэмжлэг болохгүй шүү дээ. Энэ утгаар нь би дэмжихгүй байгаа юм.


Д.Лүндээжанцан: -Мөнхтуяа гишүүн.


Б.Мөнхтуяа: -Баярлалаа. Би бол энэ тогтоолын төслийг дэмжиж байгаа юм. Өнөөдрийн хүнсний аюулгүй байдал бол үнэхээр Монгол Улсын үндэсний аюулгүй байдалтай холбож ярихаар болчихсон ийм түвшинд байгаа. Монгол улс бол хүнснийхээ 70 хувийг импортоор оруулдаг байдлаараа ч гэсэн үндэсний аюулгүй байдлын хэмжээнд авч хэлэлцэх ийм хэмжээнд хүрчихээд байгаа юм.


Тэгэхээр энэ одоо 45 хоногийг баяр наадмын хэмжээнд архи дарс уугаад, найр наадам хийгээд, хүлээн авалт хийгээд явах юм шиг юм ойлгоод байна. Би бол ондоогоор ойлгож байгаа юм. Энэ хугацаанд бид нар нүүдэлчин, малчин ард түмэн учраас газар тариалан төмс, хүнсний ногоог тарих туршлага багатай, энэ хугацаанд бүхий л иргэдээ ганцхан Сэлэнгэ, Төв аймаг биш Монгол улсын бүхий л иргэдийг өөрсдийнхээ хэмжээний, өрхийн хэмжээний төмс, хүнсний ногоог тариалчих боломжтой болох талаар сургалт зохион байгуулах, эрдэм шинжилгээний хурал цуглаан хийх, иргэдээ өөрсдийнхөө өрхийнхөө төмс, хүнсний ногооны хэрэгцээг хангах тал руу нь төрийн бодлогыг чиглүүлэх ийм ач холбогдолтой өдрүүд болно гэж ойлгож байгаа юм. Түүнээс архи дарс уугаад, хүлээн авалт хийгээд яваад байх ийм зүйл биш гэж бодож байна.


Өнөөдрийн Монгол улсад хорт хавдрын хэмжээний тоо их нэмэгдэж байгаа, нас нь их залуужиж байгаа. Энийг бол хүнсний аюулгүй байдалтай холбож ярихыг хүсч байна. Үнэхээр бид нар хортой, чанар муутай, хямдхан хүнс хэрэглэснээс болж иргэд маань хорт хавдар тусах магадлал өндөр болж байна. Засгийн газрын зүгээс хэлж байна л даа. Монголын төмс, хүнсний ногоо өндөр үнэтэй гардаг, энийг худалдаж авах чадвартай иргэд цөөн гэж. Тэгэхээр бид нар чинь иргэдээ үргэлж ингэж ядуу байлгаад байх юм уу. Ийм хятадын болон ер нь ихэнх хүнсний ногоо бол хятадаас орж ирдэг. Ийм хүнсний ногоо худалдаж авах хэмжээнд амьдрал ахуй нь байгаасай гэж бодож байгаа юм уу. Энийг би хүлээн зөвшөөрөхгүй байна. Хэдийгээр энэ гаднаас орж ирж байгаа төмс, хүнсний ногоо нь хямдхан боловч чанарын хувьд үнэхээр аюултай байгаа. Тэгэхээр иргэдээ ядуу ч гэсэн бас зарим шөнө хоосон хоноод, зарим шөнө монголынхоо үнэтэй боловч чанартай хүнсний ногоог хэрэглэх энэ боломжийг нь хангах хэрэгтэй байна гэж хэлэхийг хүсч байна.


Дээр нь одоо хилээр орж ирж байгаа төмс, хүнсний ногоо болон ер нь хүнсний бүтээгдэхүүнд хяналт тавих тал дээр бас энэ 45 хоногийн хэмжээнд тодорхой арга хэмжээнүүд зохион байгуулах ёстой гэж бодож байна. Сая бид нар энэ Замын-Үүдэд шалгалтаар явахад ч гэсэн харагдаж байсан. Энэ хүнсний бүтээгдэхүүнд тавих хяналт, лабораторийн хүчин чадал сул байсан, муу байсан. Онцгой байдлын ерөнхий газраас химийн хорт бодисуудтай холбогдоод бас хяналт шалгалт хийсэн. Тэр үед мэргэжлийн хяналтын газрын байцаагч нь одоо хяналт шалгалтаа яаж явуулдаг вэ гэхэд мэдрэхүйгээрээ, мэдрэмжээрээ шалгадаг гэж яриад зогсч байсан. Тэгэхээр одоо энэ мэргэжлийн байгууллагын мэргэжлийн ажилчдыг ч гэсэн чадваржуулах тал дээр нь энэ хугацаанд сургалт зохион байгуулах ийм ажлуудыг хийх нь зүйтэй гэж бодож байна.


Эцэст нь хэлэхэд бүгд монголд тариад байгаа төмс, хүнсний ногоог бол бүгдийг нь чанартай гэж хэлэхэд бас учир дутагдалтай. Жилийн өмнө, хагас жилийн өмнө хийсэн судалгаагаар монголд тарьж байгаа төмс, хүнсний ногоонд монголын иргэд хямдханыг нь бодоод хортон шавьж устгах химийн бодисуудыг бас л хятадын хямдхан бодисуудыг авч хэрэглэснээс монголд тарьсан чанартай хүнсний ногоогоо хордуулчихдаг ийм тал байгаа юм. 


Тэгэхээр энэ гадаадаас орж ирж байгаа төмс, хүнсний ногоог тодорхой хугацаанд хориглох нь зөв. Дээр нь энэ төмс, хүнсний ногоонд хэрэглэдэг хортон шавьжийг устгах энэ химийн бодис дээр хяналт тавих нь зүйтэй юмаа гэж бодож байна.


Д.Лүндээжанцан: -Содномцэрэн гишүүн.


Ч.Содномцэрэн: -Би дэмжиж байгаа. Дэмжиж байгаа 3 дахь хүн нь болж байгаа тиймээ. 


Д.Лүндээжанцан: -Тэгвэл ингээд дуусгах уу, саналаа хураая.


Ч.Содномцэрэн: -Тэгэхээр зэрэг энэ шинэ ургацын өдрүүдтэй болох, тэмдэглэлт өдрүүдийн тухай хуульд нэмэлт оруулах хуулийн төслийг хэлэлцэх нь зүйтэй гэсэн ийм саналтай байна. Энэ хуульд нэмэлт өөрчлөлт орсноороо бид бас төрөөс үндэсний үйлдвэрлэлийг дэмжиж байгаа бас нэг ийм арга хэмжээ авч байгаагийн нэг хэлбэр л дээ. Бусад оронд бол байдаг юмаа. Ийм өдрүүд байдгийг түрүүн манай хууль санаачлагч хэллээ. Японд бол 9, 10 сар гэхэд чинь цагаан будаагаа нүдээд, боловсруулаад дуу хуур болоод баяраа тэмдэглэдэг. Германы тэр октоберфестийг бас хэллээ. Английн хатан хаан бүр ивээлдээ авчихсан жил бүр үзэсгэлэн гаргадаг, хатан хааны нэрэмжит үзэсгэлэн гээд гардаг байгаа. 

Тэгэхээр манайх бол ийм өдөртэй болох нь зүйтэй. Хэлэлцэх нь зүйтэй гэсэн ийм саналтай байна. Хэлэлцэхдээ яах вэ гэвэл хэлэлцчихээд эхний байнгын хороодуудаар нэг, хоёрдугаар хэлэлцүүлэг явна. Энэ үед нь тэр хугацааны асуудал, еще нэмж жимс, жимсгэнийг оруулах уу, оруулахгүй юу гэдэг ийм асуудлуудаа ярих юм байгаа бизээ. Эрдэнэсүрэн гишүүн бол тэр нэг цогц ийм арга хэмжээний төсөл оруулж ирэх хэрэгтэй гэж байна. Хөдөө аж ахуй тэр дотроо бол төмс, хүнсний ногоо, үр тариан дээр бол том хөтөлбөр гарчихсан шүү дээ. Та бид мэдэж байгаа. 1997 онд ногоон хувьсгал гэсэн том хөтөлбөр гарсан. Тэгээд одоо хэрэгжээд явж байгаа. Үр дүн нь их сайн байгаа. Энэ ногоон хувьсгал гэсэн хөтөлбөрийг байхад дээрээс нь ахиад нэмээд ийм том арга хэмжээний хөтөлбөр төсөл оруулах нь шаардлагагүй болов уу гэж ингэж бодож байгаа юм. Тэгэхээр зэрэг энэ хуулийг гаргах нь зүйтэй.

 Ер нь импортоор орж ирж байгаа хүнсний ногооны чанар муу байгаа гэдгийг манай мэргэжлийн хяналтын газраас тогтоосон шүү дээ. Их хуралд бол бас мэдээлэл ирүүлсэн байгаа шүү дээ. Орж ирж байгаа төмс, хүнсний ногоо, жимс, жимсгэнэ дээр бол нитрат ихтэй, хөгцний мөөгөнцөртэй, тэгээд одоо энэ хүнсний аюулгүй байдлын шаардлага хангахгүй ийм зүйл их орж байна гэж манай мэргэжлийн хяналтын газраас бидэнд мэдээлэл ирүүлсэн байгаа шүү дээ. Тийм учраас энийг аль болохоор багасгах, импортоор оруулж ирж байгаа хүнсний ногооны чанарыг дээшлүүлэх, хор үлдэгдэл бодисыг нь багасгах ийм талын юмыг энэ тэмдэглэлт өдрүүдийн шинэ ургацын баярын хүрээнд бол бас яах нь зүйтэй. Ер нь бол үнэ хямдхан гээд бид хортой юм идэж байх ёсгүй шүү дээ. 

Ер нь бол дотоодынхоо өөрийнхөө орны энэ үржил шим сайтай, эрүүл хөрсөнд ургасан юмыг аль болохоор хэрэглүүлж, энэ баярын, тэмдэглэлт өдрүүдийн хүрээнд туршлагаа хийж, энэ эрүүл хөрсөнд ургасан ийм юм шим чанар сайтай хөрсөнд ургасан энийг идэх нь зүйтэй гэдэг сурталчилгааг хүртэл явуулах нь зүйтэй шүү дээ. Түүнээс бол одоо тэр үнэ багатай гээд хортой юм идүүлэх шаардлага байхгүй шүү дээ. Тийм учраас энэ хуулийг хэлэлцэх нь зүйтэй гэсэн ийм саналтай байна.

Д.Лүндээжанцан: - Одоо дэмжсэн 3 хүртэл гишүүн үг хэлчихсэн. Одоо эсрэг байр суурьтай 3 хүртэлх. Гантөмөр, Нямдорж хоёр гишүүн. Нямдорж гишүүн.

Ц.Нямдорж:  - Баярлалаа. Энэ нэг ийм өдөр бий болгоод бас тодорхой хугацаанд ийм хил хаах барих ийм ажлууд хийгдэх байх л даа. Ер нь зарчмын хувьд энэ хөдөө аж ахуйн үйлдвэрлэл, түүний дотор мал аж ахуй, газар тариаланг яаж дэмжих вэ гэдэг бодлогоо Засгийн газар яаралтай гаргаж ирмээр байгаа юм.  Баруунд жишээ нь хөдөө аж ахуйн бүтээгдэхүүнийг худалдаад авчихдаг сантай. Үнэ унангуут зөрүүгий нь нөхөөд олгочихдог ийм байдлаар газар тариалангаа, мал аж ахуйгаа дэмждэг ийм арга байдаг шүү дээ. Энэ юмаа Засгийн газар хурдан оруулж ирмээр байгаа юм нэгдүгээрт.

Хоёрдугаарт, энэ өдөртэй болох нь яахав зарчмын л асуудал. Болдог л юм байлгүй. Би хамгийн гол нь ийм төсөл оруулж ирсэн хүмүүсийг нь, Их хурлын гишүүдийг нь ялангуяа миний өөдөөс хараад сууж байгаа Баярцогт гишүүний хариуцлагын асуудлыг ярих гээд байгаа байхгүй юу. Энэ өргөн барьсан төсөл дотор нээлтийг нь хийхдээ Ерөнхий сайд Монголын үндэсний радио телевизээр үг хэлнэ гэсэн байгаа юм. Өөр телевизээр үг хэлэх юм бол хууль зөрчигдөнө, үндэсний хүнсний ногоо гэдэг нэр томъёо хэрэглэсэн байгаа юм. Үндэсний хүнсний ногоо гэж ер нь юу байх вэ. Үндэсний хүнсний ногоо гэж юм байхгүй, дотоодод үйлдвэрлэсэн, тариалсан хүнсний ногоо гэдэг л нэр томъёо хэрэглэнэ шүү дээ. Их Хурлын гишүүд өөрснөө ийм хариуцлагагүй юм оруулж ирээд тэгээд ичих ч үгүй инээлдээд суугаад байгаа нь засахад хүргэдэг л байхгүй юу. 

Тийм учраас цаашдаа Их Хурлын гишүүд энэ асуудлыг санаачилж оруулж ирэхдээ, би ер нь сүүлийн үед энэ Их Хурлын гишүүд өөрсдийнх нь хариуцлагын асуудлыг их хүчтэй тавимаар санагдаад байгаа юм. Галзуу хүний солиотой байхдаа бичсэн зүйл шиг ийм юм оруулж ирж Их Иурал дээр хэлэлцүүлдэг, ичдэггүй, тэгсэн мөртлөө өөрснөө нэг их эх орончийн дүр эсгэж тоглодог, жүжиг тавьдаг ийм арчаагүй байдлаасаа салж хариуцлагатай газарт хариуцлагатай баримт бичиг оруулж ирж, ингэж ажиллах хэрэгтэй гэдгийг хэлэх гэсэн юм гол нь. Жагсаал цуглаан хийнэ гэж байгаа юм. Дээр үеийн энэ баярын жагсаалд чинь онгоц нисгэж, танк явуулдаг байсан юм шүү дээ. Одоо шинэ ургацын баяр гээд онгоц нисгэж, танк явуулах нь л дээ. Ийм хачин хачин юм оруулж ирдгээ болих хэрэгтэй. Энэ асуудал дээр Их хурлын гишүүд бүгдээрээ сайн бодох хэрэгтэй, өөрснөө хариуцлагаа ухамсарлах хэрэгтэй. 

Монгол оронд хариуцлага гэдэг юм байдаг бол Их хурлын гишүүдээс өөрсдөөс нь эхлэх ёстой шүү. Хамгийн өндөр сэнтийд нь суучихаад хамгийн хариуцлагагүй юм оруулж ирчихээд ичих ч үгүй өөдөөс хараад сууж байгаад харамсч байна. Тэгээд өөрсдийгөө хуульч гээд ярихыг нь яана гээч. Бүр ичиж үхмээр. 

Д.Лүндээжанцан: -Үг хэлцгээлээ. Яриагаа тасал, кнопон дээрээ очицгоо, суудал суудал дээрээ. Ингээд хуулийн төслийг хэлэлцэх эсэх асуудлаар санал хураая. Байнгын хорооны 2 хэсэг санал гарсан байна. Би эхлээд уншиж байя. Тэгээд одоо хүмүүс цуварч гүйж орж ирээд байна шүү дээ, харж байгаа биз дээ. Гүйж орж ирцгээж байна. Энд З.Энхболд гишүүн, Б.Батбаяр гишүүн. Бакей гишүүн гээд цувраад л орж ирж байна. 

Байнгын хорооноос хоёр хэсэг санал гаргасан байна. Эхлээд байнгын хорооны саналаар Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцье гэсэн саналын томъёоллоор санал хураалт явуулъя. Эхлээд хэлэлцье. Хэлэлцье гэдэг байнгын хорооны саналаар санал хураалт явуулж байна.

Санал хураалтанд 41 гишүүн оролцож, зөвшөөрсөн 36, татгалзсан 5, 87.8 хувийн саналаар Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийг төслийг хэлэлцье гэж шийдэж байна.

Хоёр дахь санал байгаа. Журам батлах тухай УИХ-ын тогтоолыг хэлэлцэх шаардлагагүй, төсөл санаачлагчид нь буцаах санал байнгын хороо гаргасан. Одоо байнгын хорооны энэ саналыг дэмжье гэсэн томъёоллоор санал хураалт явуулъя. Тогтоолыг нь жич Засгийн газар батална биз дээ. 


Санал хураалтанд 43 гишүүн оролцож, зөвшөөрсөн 23, татгалзсан 20, 53.5 хувийн саналаар энийг хэлэлцэх шаардлагагүй. Төсөл санаачлагчид нь буцааж байна.


Ингээд Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.


Одоо дараагийнхаа асуудалд оръё. 

Хоёр.Жижиг,дунд үйлдвэрийн тухай хуулийн төсөл 

/эцсийн хэлэлцүүлэг/

Д.Лүндээжанцан: - Жижиг, дунд үйлдвэрийн тухай хуулийн төслийн эцсийн хэлэлцүүлгийг үргэлжлүүлэн явуулъя. Нэгдсэн хуралдаанаар зарим саналыг байнгын хороогоор дахин хэлэлцэж оруулж ирэхийг Эдийн засгийн байнгын хороонд даалгасан. 


Асуудлыг хэрхэн хэлэлцсэн талаар Эдийн засгийн байнгын хорооны танилцуулгыг Байнгын хорооны дарга Д.Ганхуяг хийнэ.


УИХ-ын гишүүн Д.Ганхуягийг индэрт урьж байна.


Д.Ганхуяг: -УИХ-ын дарга, эрхэм гишүүд ээ, Засгийн газраас өргөн мэдүүлсэн жижиг, дунд үйлдвэрийн тухай Засгийн газрын тусгай сангийн тухай хуульд нэмэлт өөрчлөлт оруулах тухай хуулийн төсөл, тогтоолын хавсралтад нэмэлт оруулах тухай УИХ-ын тогтоолын эцсийн хэлэлцүүлгийг УИХ-ын чуулганы нэгдсэн хуралдааны 2007оны 7 дугаар сарын 19-ний өдрийн хуралдаанаар хэлэлцэх явцад Жижиг, дунд үйлдвэрийн үндэсний зөвлөлтэй холбогдуулан гарсан саналуудыг дахин нягтлан хэлэлцүүлэхээр Эдийн засгийн байнгын хороонд шилжүүлсэн билээ.

Эдийн засгийн байнгын хорооны 2007 оны 7 дугаар сарын 25-ны өдрийн хуралдаанаар дээрх асуудлыг хэлэлцлээ.

1.Эдийн засгийн байнгын хороо урд бэлтгэсэн зарчмын зөрүүтэй саналын томъёоллын 5, 6, 7, 8, 9 дэх саналыг татан авч жижиг, дунд үйлдвэрийн тухай хуулийн төслийн 20 дугаар зүйлийг бүхэлд нь өөрчлөн найруулж, дахин санал хураалгахаар зарчмын зөрүүтэй саналын томъёолол бэлтгэн чуулганы нэгдсэн хуралдаанд оруулж байна. Үүнд:


Жижиг, дунд үйлдвэрийн үндэсний зөвлөлийг үйлдвэр, худалдаа, үйлчилгээний асуудал эрхэлсэн төрийн захиргааны төв байгууллагын дэргэд байгуулах, Зөвлөлийг үйлдвэр, худалдаа, үйлчилгээний асуудал эрхэлсэн Засгийн газрын гишүүн тэргүүлэх, Зөвлөлийн бүрэлдэхүүнд боловсрол, соёл, шинжлэх ухааны асуудал эрхэлсэн төрийн захиргааны төв байгууллагыг нэмж оруулах, зөвлөлийн гишүүнийг холбогдох байгууллагын санал болгосноор Ерөнхий сайд томилох, Зөвлөлийн дүрмийг Засгийн газар батлах зэрэг саналууд болно.


2.Монгол Улсын УИХ-ын чуулганы хуралдааны дэгийн 22.6-д заасны дагуу жижиг, дунд үйлдвэрийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг шинээр боловсрууллаа.


Уг тогтоолын төслөөр Үйлдвэр, худалдааны яам болон холбогдох бусад төрийн захиргааны төв байгууллагын бүтцэд жижиг, дунд үйлдвэрийн чиглэлээр ажиллаж байгаа хэлтэс, салбар, санал төслийг шинээр байгуулагдах агентлагийн бүтцэд шилжүүлэх арга хэмжээг авч хэрэгжүүлэхээр тусгалаа.


Дээр дурдсан зарчмын зөрүүтэй саналын саналын томъёолол болон УИХ-ын тогтоолын төслийг Эдийн засгийн байнгын хорооны хуралдаанаар хэлэлцэх үед хуралдаанд оролцсон нийт гишүүд дэмжсэн юм.


УИХ-ын эрхэм гишүүд ээ,
 Жижиг, дунд үйлдвэрийн тухай Засгийн газрын тусгай сангийн тухай хуульд нэмэлт өөрчлөлт оруулах тухай хуулийн төсөлд жижиг, дунд үйлдвэрийн тухай хуулийг хэрэгжүүлэх арга хэмжээний тухай тогтоолын хавсралтад нэмэлт оруулах тухай УИХ-ын тогтоолын төслийг эцсийн хэлэлцүүлэгт бэлтгэсэн талаархи танилцуулга болон Эдийн засгийн байнгын хорооноос бэлтгэсэн саналын томъёоллыг хэлэлцэн шийдвэрлэж, дээр дурдсан хууль тогтоолын төслүүдийг баталж өгөхийг та бүхнээс хүсье.


Анхаарал тавьсанд баярлалаа.


Д.Лүндээжанцан: - Ганхуяг даргад баярлалаа. Байнгын хорооны танилцуулгаас асуух зүйл байна уу? Алга байна. Батбаяр гишүүн асуух юм уу, алга байна. 


Одоо байнгын хорооноос гаргасан зарчмын зөрүүтэй саналуудаар санал хураалт явуулна. Эдийн засгийн байнгын хороо дэмжсэн саналууд байгаа. Бүгдээрээ энэ, гишүүд орж ирж санал хураалтанд оролцъё, маш чухал саналууд хураагдах гэж байна. 

1.Төслийн 20 дугаар зүйлийг бүхэлд нь өөрчлөн найруулах. Үүнд:

“20 дугаар зүйл. Жижиг, дунд үйлдвэрийн үндэсний зөвлөл
20.1. Үйлдвэр, худалдаа, үйлчилгээний асуудал эрхэлсэн төрийн захиргааны төв байгууллагын дэргэд жижиг, дунд үйлдвэрийн хөгжлийг дэмжих талаар санал, зөвлөмж гаргах чиг үүрэг бүхий Жижиг, дунд үйлдвэрийн үндэсний зөвлөл /цаашид “Зөвлөл” гэх/ байна.

20.2. Зөвлөлийн дарга нь үйлдвэр, худалдаа, үйлчилгээний асуудал эрхэлсэн Засгийн газрын гишүүн байна. Зөвлөл 15 хүртэл гишүүнтэй байх бөгөөд дараахь байгууллагын төлөөллөөс бүрдэнэ:

20.2.1.барилга, хот байгуулалтын асуудал эрхэлсэн төрийн захиргааны төв байгууллага;

20.2.2.боловсрол, соёл, шинжлэх ухааны асуудал эрхэлсэн төрийн захиргааны төв байгууллага;

20.2.3.зам, тээвэр, холбоо, аялал жуулчлалын асуудал эрхэлсэн төрийн захиргааны төв байгууллага;

20.2.4.нийгмийн хамгаалал, хөдөлмөрийн асуудал эрхэлсэн төрийн захиргааны төв байгууллага;

20.2.5.түлш, эрчим хүчний асуудал эрхэлсэн төрийн захиргааны төв байгууллага;

20.2.6.үйлдвэр, худалдаа, үйлчилгээний асуудал эрхэлсэн төрийн захиргааны төв байгууллага;

 20.2.7.хүнс, хөдөө аж ахуйн асуудал эрхэлсэн төрийн захиргааны төв байгууллага;

20.2.8.Улаанбаатар хотын захирагчийн ажлын алба;

20.2.9.Монголын үндэсний худалдаа, аж үйлдвэрийн танхим;

20.2.10.жижиг, дунд үйлдвэрийн чиглэлээр үйл ажиллагаа явуулдаг төрийн бус байгууллага.

20.3. Зөвлөлийн гишүүнийг энэ хуулийн 20.2-т заасан байгууллагын санал болгосноор Ерөнхий сайд томилно. Зөвлөлийн гишүүн орон тооны бус байна.

20.4. Зөвлөлийн дүрмийг Засгийн газар батална.

20.5. Зөвлөл энэ хуулийн 11.1-д заасан бүрэн эрх болон 15, 16, 17, 18, 19, 21 дүгээр зүйлд заасан төрөөс жижиг, дунд үйлдвэрийг дэмжих талаар баримтлах бодлого, үндсэн чиглэл, хөтөлбөрийг хэрэгжүүлэхтэй холбогдуулан санал, зөвлөмж гаргах үүрэгтэй.

20.6. Зөвлөл орон нутагт салбар зөвлөлтэй байж болно. Салбар зөвлөлийн ажиллах журмыг Зөвлөлийн дарга батална”. 


Эдийн засгийн байнгын хорооноос оруулж ирж байгаа санал. Санал гаргасан УИХ-ын гишүүн Д.Ганхуяг, Ц.Дамиран, Л.Гантөмөр. Энэ саналыг дэмжье гэсэн саналын томъёоллоор. Асуулт байхгүй, санал л хэлнэ. Одоо ер нь шууд л хураахгүй бол ер нь тэгээд олон дахин эцсийн хэлэлцүүлэг болчихоод байх гээд байгаа юм. Энэ чинь эцсийн хэлэлцүүлгээр орж байгаа юм шүү дээ. Тийм учраас. Ингээд санал хураалтаа явуулъя. Гишүүд их сайн анхааралтай. Үг солимоор байна аа, тэр ямар үг байна. Яах вэ боловсролын салбарт байна шүү дээ, нөгөө мэргэжил сургалтын төв, бусад юунууд гээд их яригдсан учраас ийм асуудал орж ирж байгаа юм. Ингээд санал хураалтаа явуулчихъя. Санал хураалт явуулах гэж байна шүү. Маш анхааралтай саналаа өгцгөөгөөрэй. 


Ингээд уг саналыг дэмжье гэсэн саналын томъёоллоор санал хураалт явуулъя.


Санал хураалтанд 43 гишүүн оролцож, зөвшөөрсөн 31, татгалзсан 12, 72.1 хувийн саналаар уг санал дэмжигдлээ.
2.Төслийн 21.1 дэх хэсгийг “Жижиг, дунд үйлдвэрийг дэмжих хөтөлбөрийг жижиг, дунд үйлдвэрийн асуудал эрхэлсэн төрийн захиргааны байгууллага боловсруулна. Үйлдвэр, худалдаа, үйлчилгээний асуудал эрхэлсэн төрийн захиргааны төв байгууллага нь холбогдох саналыг тусган Засгийн газарт оруулж батлуулна” гэж өөрчлөн найруулах санал байна. Уг саналыг дэмжье гэсэн томъёоллоор санал хураалт явуулъя.

Гишүүд орж ирээрэй. Хуулийг эцэслэн батлах гэж байна. Жижиг, дунд үйлдвэрийн асуудал хамгийн чухал асуудлуудын нэг шүү дээ. Тэгээд одоо яг энэ дээрээ өөрснөө оролцох хэрэгтэй.

Санал хураалтанд 41 гишүүн оролцож, зөвшөөрсөн 34, татгалзсан 7,  82.9 хувийн саналаар уг санал дэмжигдэж байна. 

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн талаар гаргасан санал хураалтыг явуулъя.

Гурав. 1.Төслийн 1 дүгээр зүйлийн 2 дахь хэсгийн 14.5.3 дахь заалтыг дараахь байдлаар өөрчлөн томъёолох, үүнтэй холбогдуулан төслийн холбогдох зүйл, хэсгийн дугаарыг өөрчлөх. Үүнд: 

“2 дугаар зүйл. Засгийн газрын тусгай сангийн тухай хуулийн 14.2.2 дахь заалтын “зээл” гэсний өмнө “урт хугацааны, хөнгөлөлттэй” гэж нэмсүгэй” гэсэн ийм өөрчлөн найруулах заалт байна. Уг саналыг дэмжье гэсэн томъёоллоор санал хураалт явуулъя.


Саналуудаа өгөөрэй, гишүүд орж ирнэ ээ. Идэвхтэн даргаа, Ламбаа дарга хаачив өөрөө. Гишүүдийг оруулж ир.


Санал хураалтанд 40 гишүүн оролцож, зөвшөөрсөн 33, татгалзсан 7, 82.5 хувийн саналаар уг санал дэмжигдлээ.


Ингээд батлах гэж байна хуулиудыг. Хууль батлах гэж байна, одоо гишүүд орж ирье. Идэвхтэн гишүүнээ, Идэвхтэн дарга ч байна л даа. Ламбаа гишүүн хаана байна, Ардчилсан намын зөвлөлийн орлогч дарга, намын төлөөллийнхөн бүгдээрээ орж ирнээ. Эх орон нам, Иргэний зориг намаас, Бүгд найрамдах нам, Үндэсний шинэ нам, жижиг, дунд үйлдвэрийн асуудлыг олон жил ярилаа, анх удаагаа хуультай болох гэж байна. Гишүүд өөрсдөө ингээд идэвхтэй оролцож орж ирэх ёстой шүү дээ энэ дээр. Тэгээд одоо сонгогчидтой уулзах, телевизээр ярих, интервью өгөхдөө болохоор жижиг, дунд үйлдвэрийг хөгжүүлнэ, тэгж байж ажлын байртай болно гээд байнга ярьдаг, ам, ажлын нэгдэл байх хэрэгтэй.


Гишүүд орж ирье. Саналаа хураах уу, сая Авдай гишүүн, хоёр гурван гишүүн нэмэгдэж орж ирлээ. Жижиг, дунд үйлдвэрийн байнгын хорооноос гаргасан зарчмын зөрүүтэй саналуудаар санал хураалт явуулж дууслаа. Одоо Жижиг, дунд үйлдвэрийн тухай хуулийг бүхэлд нь батлах санал хураалт явуулъя. Бүхэлд нь баталъя гэсэн санал хураалт явуулж байна.


Санал хураалтанд 40 гишүүн оролцож, зөвшөөрсөн 37, татгалзсан 3, 92.5 хувийн саналаар Жижиг, дунд үйлдвэрийн тухай хууль батлагдлаа. 

Засгийн газрын тусгай сангийн тухай хуульд нэмэлт өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд 41 гишүүн оролцож, зөвшөөрсөн 36, татгалзсан 5, 87.8 хувийн саналаар уг санал батлагдаж Засгийн газрын тусгай сангийн тухай хуульд нэмэлт өөрчлөлт оруулах тухай хуулийг баталлаа.

Тогтоолын хавсралтанд өөрчлөлт оруулах тухай УИХ-ын тогтоолыг бүхэлд нь баталъя гэсэн санал хураалт явуулъя.

Санал хураалтанд 41 гишүүн оролцож, зөвшөөрсөн 29, татгалзсан 12, 70.7 хувийн саналаар Тогтоолын хавсралтанд өөрчлөлт оруулах тухай тухай Их Хурлын тогтоолыг баталлаа.

Жижиг, дунд үйлдвэрийн тухай хуулийг хэрэгжүүлэх зарим арга хэмжээний тухай УИХ-ын тогтоолыг бүхэлд нь баталъя гэсэн санал хураалт явуулъя.

Санал хураалтанд 41 гишүүн оролцож, зөвшөөрсөн 38, татгалзсан 3, 92.7 хувийн саналаар уг тогтоол батлагдлаа.

Ингээд Жижиг, дунд үйлдвэрийн хууль анх удаа хуультай болж байна. Энэ  хуулин дээр ажилласан бүх хүмүүс, Засгийн газрын ажлын хэсэг, яамд, агентлаг, Эдийн засгийн байнгын хороо, холбогдох гишүүдэд баяр хүргэж байна.

Одоо дараагийн хэлэлцэх асуудалдаа оръё. 

Д.Лүндээжанцан: - Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийг хэлэлцье.

Тэгэхээр энэний өмнө талд Монгол Улсын Их Хурлын бас нэг тогтоолын төслийг батлуулъя. Журам батлах тухай Их Хурлын тогтоолын төслийг буцаах тухай. Монгол Улсын Их Хурлын чуулганы хуралдааны Дэгийн 14.8-д заасныг үндэслэн Монгол Улсын Их Хурлаас Тогтоох нь: 

1.УИХ-ын гишүүн Э.Бат-Үүл, С.Баярцогт, Р.Нямсүрэн, Н.Энхболд нараас 2007 оны 06 дугаар сарын 25-ны өдөр УИХ-д өргөн мэдүүлсэн Журам батлах тухай УИХ-ын тогтоолын төсөлд өргөн мэдүүлсэн Журам батлах тухай УИХ-ын тогтоолын төсөлд тусгагдсан шинэ ургацын өдрүүдийг зохион байгуулах журмыг батлах асуудал нь Засгийн газрын шийдвэрээр зохицуулах боломжтой байх тул төслийг хууль санаачлагчид нь буцаасугай гэсэн тогтоол байна.

    
Энэ тогтоолыг баталъя гэсэн санал хураалт явуулъя. Энэ хэлбэржүүлэх юмнууд нь байгаад байхгүй юу.


Санал хураалтанд 42 гишүүн оролцож, зөвшөөрсөн 31, татгалзсан 11, 73.8 хувийн саналаар уг санал дэмжигдэж, журам батлах тухай Их Хурлын тогтоолын төслийг буцаах тухай тогтоол батлагдлаа.


Ер нь дэгэнд байна шүү дээ, Баярцогт, ажлын хэсэгт ажиллах хүн энэ дээр анхаарч байх хэрэгтэй. Нэгэнт асуудал шийдэгдсэн бол автоматаар харин тийм. 

Гурав.Монгол Улсын 2008 оны төсвийн хүрээний мэдэгдлийг зөвшөөрөх
тухай УИХ-ын тогтоолын төсөл /анхны хэлэлцүүлэг/


Д.Лүндээжанцан: - Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийг хэлэлцье. 


Уг тогтоолын төслийн талаар Төсвийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Т.Очирхүү танилцуулна. Т.Очирхүү гишүүнийг индэрт урьж байна.


Т.Очирхүү: -УИХ-ын дарга, эрхэм гишүүд ээ, Монгол Улсын Засгийн газраас 2007 оны 4 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийн хэлэлцэх эсэх асуудлыг 2007 оны 7 дугаар сарын 20-ны өдрийн УИХ-ын чуулганы нэгдсэн хуралдаанаар хэлэлцээд уг төслийг УИХ хүлээн авч хэлэлцэх нь зүйтэй гэж үзсэн болно.


Төсвийн байнгын хороо 2007 оны 7 дугаар сарын 25-ны өдрийн хуралдаанаар Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийн анхны хэлэлцүүлгийг хийж дараахь санал дүгнэлтийг УИХ-ын чуулганы нэгдсэн хуралдаанд танилцуулж, гишүүдийн сонорт хүргэж байна. 


Байнгын хорооны хуралдаанд оролцсон УИХ-ын зарим гишүүд Засгийн газраас Монгол Улсын 2008 оны төсвийн тухай хуулийн төслийг боловсруулах явцдаа хөрөнгө оруулалтын арга хэмжээтэй холбогдсон саналыг аймаг,орон нутаг болон УИХ-ын гишүүдээс урьдчилан авч байх, ажлын байрыг нэмэгдүүлэх асуудлыг хөрөнгө оруулалтын бодлогоор дэмжиж өгөх, үйлдвэр, технологийн паркийг дунд хугацааны зорилтуудад тусгаж өгөх зэрэг асуудлыг анхаарч үзэх нь зүйтэй хэмээн саналаа хэлсэн болно.


Мөн уг төслийн талаар Эдийн засгийн байнгын хороо, УИХ дахь МАХН-ын бүлэг санал дүгнэлт гаргаж Төсвийн байнгын хороонд ирүүлсэн. Эдийн засгийн байнгын хороо 2008 оны төсвийн хүрээний мэдэгдлийн үзүүлэлтүүдийн хязгаарыг Засгийн газраас өргөн мэдүүлсэн төслөөр нь баталж УИХ-ын чуулганы хуралдааны Дэгийн 14.3 дахь хэсэгт заасны дагуу уг төслийг анхны хэлэлцүүлгээр батлах саналыг гаргасан байна.


Түүнчлэн нийгмийн даатгалын сангийн хөрөнгийг улсын төсвөөс салгах, төсвийн алдагдлыг төсөвт төлөвлөснөөс бууруулах асуудлыг 2008 оны төсвийн тухай хуулийн төслийг боловсруулахдаа анхаарах нь зүйтэй гэж үзжээ.


УИХ дахь МАХН-ын бүлэг 2008 оны төсвийн хүрээний мэдэгдлийг зарчмын хувьд дэмжсэн байна. Монгол Улсын 2008 оны төсвийг боловсруулах явцад төсвийн орлого, зарлагын тооцоог дахин нягтлах, төсвийн алдагдлыг аль болох бага байлгах, төсвийн орлого нэмэгдүүлэх боломжийг бүрэн дайчилж, газрын тос, төмрийн хүдэр, бусад ашигт малтмалын экспортыг нэмэгдүүлэх замаар орлого олох, алтны гэнэтийн ашгийн татварыг бүрэн төлүүлэх, дунд хугацаанд арилжааны банкны зээлийн хүүг мэдэгдэхүйц хэмжээнд бууруулах, улмаар эдийн засгийн идэвхийг эрчимжүүлж, ажлын байрыг нэмэгдүүлэх, хүн амын амьжиргааны түвшинг дээшлүүлэхэд анхаарч, зээлийн хүүг бууруулахад төрөөс тааламжтай орчинг бүрдүүлэх, хүн малын усны хангамжийг сайжруулах, бэлчээрийг усжуулах, худаг шинээр гаргах, бүх сумдыг цахилгаан эрчим хүчээр, малчдыг нарны гэрлээр хангах, малчдыг холбоожуулах, Улаанбаатар хотод агаарын бохирдлыг эрс бууруулах, нийслэлийн авто замыг өргөтгөх, давхар зам барих, засварлах ажлыг 2008 онд улсын хэмжээнд эрчимтэй зохион байгуулах, холбогдох зардлыг 2008 оны төсөвт бүрэн тусгах, төсвийн сахилга батыг бэхжүүлэх замаар төсвийн урсгал зардал болон захиргааны чиглэлийн төсвийн үрэлгэн зардлыг бууруулах арга хэмжээг хэрэгжүүлэх зэрэг саналуудыг гаргасан байна.


Төсвийн байнгын хороо 2008 оны төсвийн хүрээний мэдэгдлийн үндсэн үзүүлэлтүүдийг Засгийн газраас өргөн мэдүүлсэн төслөөр нь зөвшөөрөхийг дэмжье. Уг төслийг УИХ-ын чуулганы хуралдааны Дэгийн 14.3 дахь хэсэгт заасны дагуу эхний хэлэлцүүлгээр баталъя гэсэн горимын саналаар тус бүр санал хураалт явуулахад байнгын хорооны хуралдаанд оролцсон гишүүдийн олонхи нь дэмжсэн болно.


УИХ-ын эрхэм гишүүд ээ, Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийн анхны хэлэлцүүлэг явуулсан талаархи Төсвийн байнгын хорооны санал дүгнэлтийг хэлэлцэж, төслийг анхны хэлэлцүүлгээр баталж өгөхийг хүсье.


Анхаарал тавьсан явдалд баярлалаа. 


Д.Лүндээжанцан: -Очирхүү гишүүнд баярлалаа. Өнөөдөр манай хуралдааны үйл ажиллагаатай Монгол Улсын Их сургуулийн Эдийн засгийн факультетийн нягтлан бодох бүртгэлийн ангийг 1987 онд төгсөгчид 20 жилийн ойн уулзалтаа хийж байгаа энэ үедээ танилцаж байна. Та бүхэндээ аз жаргал, сайн сайхан, ажил хөдөлмөрийн улам их амжилтыг хүсч, 30, 40, 50, 60 жилийнхээ  ойгоор маш их амжилт бүтээл дүүрэн уулзаж, Парламентынхаа ордонд уламжлал болгон орж ирж байгаарай гэж манай энэ гишүүд дороос ийм саналууд гаргаж байна. Би мөн адил нэгэн саналтайгаар хүсэн ерөөж байна.  

Танилцуулгатай холбогдуулан асуулт асуух гишүүд нэрсээ ирүүлсэн байна. Гантөмөр гишүүн эхлээд асууя. Очирхүү гишүүн сууж байгаарай. Төсвийн байнгын хорооны дарга Улаан дарга, Очирхүү гишүүн нар голлож хариулах байх.

Л.Гантөмөр: - Би 3, 4 асуулт тавъя. Нэгдүгээрт, эдийн засгийн өсөлт цаашид үсрэнгүй явж магадгүй гэсэн прогноз дээр тулгуурлаад, гаднаас томоохон хэмжээний зээл авах бодлогыг хөндөж ярих уу, 2008 оноос. Өнөөдрийн хувьд бол хоёр, гурван зуун сая ам.долларт эргэлдээд байгаа юм. Тэгээд энэ ялангуяа 40 мянган орон сууц, тэгээд энэ Мянганы зам, Азийн авто замыг барихад ихээхэн хэмжээний хөрөнгө оруулалт хэрэгтэй байгаа юм. 

Сая Жижиг, дунд үйлдвэрийн хуулийг баталчихлаа. Хөдөө орон нутгуудад жижиг, дунд, жижиг шинэ технологийн үйлдвэрүүдийг барихад хөрөнгөний асуудал, мөнгөний асуудал их дутагдалтай, гачигдалтай байгаа юм. Энэ дээр ер нь ямар бодлого барих вэ?    

Хоёрдугаарт, энэ инфляцийн түвшинг дунд хугацаанд 5 хувиас хэтрүүлэхгүй байлгах зориулалтыг Монголбанктай хамтран хэрэгжүүлнэ гэж байна л даа. Тэгээд долларын ханш бол дэлхийн зах дээр унаад байдаг, монголын зах дээр 1165 дээр фикс хийчихсэн байгаад байгаа. Энэ дээр ер нь цаашдаа ямар бодлого явах юм бэ?  Яг дэлхийн захаас харьцуулахад бол өнөөдөртөө 10, 20 хувиар буучихсан байх ёстой ханш өнөөдөр ингээд тодорхой түвшинд фикс хийчихээд бариад байгаа юм. 

Гуравдахь асуудал бол гадаад валютын нөөцийг нэмэгдүүлнэ гээд зорилт тавьж байгаа юм. Гадаад валютын нөөц маань ноднин жил бид нар бас төсөв баталж байхдаа хэлж байсан. Гадаад валютын нөөцөө зөвхөн ам.доллар дээр биш еврогийн зон руу оруулах арга байхгүй юмуу. Эсвэл юаны зон чинь аягүй сонирхолтой болчихоод байнаа гэдэг асуудлыг тавьж байсан юм. Тэгээд энэ дээр 2008 онд ямар бодлого барих юм бэ? Тэгээд нэг тэрбум ам.долларын гадаад валютын нөөцтэй, тэр нь өнөөдөр гадаадын олон улсын банкууд дээр байршчихсан, жилийн 5 хувь авч байна уу, авахгүй байна уу, ийм байдалтай байгаад байдаг. Монгол өөрөө дотооддоо мөнгөний хэрэгцээ аягүй их байгаад байдаг. Энэ дээр ямар бодлого явуулах юм бэ? Жишээлбэл хоёроос гурван зуун сая ам.долларыг нь дотоодын банкуудад жижиг, дунд үйлдвэр ч юм уу эсвэл шууд орон сууцны санхүүжилтэнд зориулсан зээл гэдэг утгаар нь байршуулах боломж байхгүй юм уу. 10-15 жилийн хугацаатайгаар. Энэ дээр шинэ бодлого гаргаж тавихгүй бол манай энэ төсвийн хүрээний мэдэгдэл хуучнаараа яваад байдаг, дахиад төсөв орж ирэхдээ мөнгөний бодлого нь бас ноднин жилийнх шигээ болчих юм бол их явцгүй харагдаад байгаа юм. 

Дөрөв дэх асуулт бол энэ орон сууцны гэр хорооллууд дээр дахин төлөвлөлт хийгээд инженерийн шугаманд холбоно гэж байна л даа. Тэгээд энэ жил бид нар 54 тэрбум төгрөгийг жил болгон Улаанбаатар хотын орон сууцны хороолол барихад зориулж хөрөнгө оруулалт хийнэ гээд заачихсан байгаа. Тэгээд 2007 оны төсвийн тодотголоор магадгүй энэ тогтоолын төсөл эхний жилээ биелэлээ олох байхаа гэж би хувьдаа найдаж байгаа юм. 2008 оноос энэ дээр дорвитой хөрөнгө оруулалт хийгдэх үү? Ер нь  Сангийн яам, Барилга, хот байгуулалтын яам энэ тэр бол Төсвийн байнгын хороон дээр юу ярьж байсан бэ гэдэг асуултыг тодруулж өгнө үү? Баярлалаа.

Д.Лүндээжанцан: - Очирхүү гишүүн асуултанд хариулъя.

Т.Очирхүү: - Би Төсвийн байнгын хороон дээр болон Эдийн засгийн байнгын хороон дээр, бүлэг дээр ярьж байхад Засгийн газар Сангийн сайдын хэлж ярьж байсан зүйлүүдийг яръя гэж бодож байна. Саяын Төсвийн байнгын хорооны дүгнэлтийг уншсан зарчмын асуудлуудыг бол Сангийн сайдтай зөвшилцсөн. Засгийн газар бол тэр байр суурийг дэмжиж байгаа гэдгийг эхэнд нь хэлчихье.

Хоёрт нь Гантөмөр гишүүний энэ саналууд бол үндсэндээ асуултууд бол саналууд байна. Эдийн засгийн өсөлт өндөр байхад нэг, хоёрдугаарт нь дэлхийн зах зээл дээр их тааламжтай нөхцөлтэй байхад, гуравт нь манайд хамгийн ойрхон зах зээл асар их эрэлттэй байгаа дээр бид нар их хурдтай ажиллахад энэ зээлийн хэрэгцээ бол их гарах нь ээ. Тийм учраас өмнө нь бид ерөөсөө зээлээ багасгаж төсвийн хөрөнгийн эх үүсвэрээ нэмэгдүүлэх, тусламж гол төлөв авна гэсэн энэ концепци бол 2008 он, 2009, 2010, 2015 онд таарахгүй нь ээ. Тийм учраас Гантөмөр гишүүний хэлж байгаагаар оновчтой, зээлийг бага хүүтэйгээр авах нь зүйтэй.

Хувийн хэвшлийн авах зээлэн дээр өдий болтол Засгийн газар Монголбанк баталгаа гаргаж өгдөггүй байсан. Одоо Монголбанк бол баталгаа гаргаж өгөхгүй байх, харин Засгийн газар хувийн хэвшлээ хэрхэн дэмжих вэ гэдгийг бодох хэрэгтэй. Ер нь яахав бид нар нөөц бага байгаа үед Олон улсын валютын сантай ярьснаар Засгийн газар аж ахуйн шинжтэй, хувийн хэвшлийн зээлэнд янз бүрийн грант    (grant-тэтгэмж) гаргаж өгдөггүй байсан юм. Нэн баталгаатай зээлэн дээр бид нар ямар нэгэн грант гаргаж өгөх асуудлыг судлах нь зүйтэй гэж бодож байна. Санал ийм байна. Энэ бол ерөөсөө ойрын үед баримтлах бидний чухал зүйл. 2008 оноос энэ дээр бол өнөөдөр явж ирсэн бодлогоо өөрчлөх шаардлагатай гэж ингэж бодож байгаа. Засгийн газар бол энэнтэй санал нэг байгаагаа илэрхийлж байгаа.

Бидний одоо энэ Их Хурлаас Засгийн газрын мөрийн хөтөлбөрийг баталж өгсөн. Тэгээд Засгийн газрын хөтөлбөрт орсон маш том зорилтууд ерөөсөө 2008 оноос маш их идэвхтэй болно. Жишээлбэл, орон сууцны хөтөлбөр байна, 40 мянган айлын орон сууцны хөтөлбөр байна. Уул уурхайн томоохон объектуудтай холбогдуулаад дэд бүтцийн хөгжлийн асуудал байна. Эрчим хүчний хөтөлбөр байна, холбооны хөтөлбөр, замын хөтөлбөр гээд энэ асуудлууд дээр мэдээж тэр зээлийн асуудлууд төвлөрөх асуудал гарах нь ээ.

Хоёр дахь асуудал нь тэр жижиг, дунд үйлдвэр дээр бол сая Төсвийн байнгын хорооны илтгэлд уншсан. Төсвийн байнгын хороон дээр болон МАХН-ын бүлэг дээр лав ярьсан. Энэ юу байна вэ гэвэл өнөөдөр жишээлбэл Японы болон Дэлхийн банкны жижиг, дунд үйлдвэрийг дэмжих зээл байгаа. Нэг нь 30 сая, нэг нь 10 сая долларын 40 саяын, тэр бол одоо ард иргэдэд, ялангуяа хөдөөд хүрэхгүй байгаа. Улаанбаатар хотод ч гэсэн авч чадахгүй. Ямар шалтгаантай байна вэ гэвэл олон шалтгаантай. Түүнээс хамгийн гол хоёр нь бол нэгдүгээрт хүү өндөр байна, хоёрдугаарт барьцаа хөрөнгийн эх үүсвэр байхгүй учраас арилжааны банкууд бол өгөхгүй байна. 

Тэгэхээр ямар санал дэвшүүлж байна вэ гэвэл Засгийн газарт энэ Монголбанктай яриад Улсын 2008 оны төсвийг болон мөнгөний бодлогыг оруулж ирэхдээ төсвөөс жижиг, дунд үйлдвэрийг дэмжих тэр хоёр зээлийг ард иргэдэд авах бололцоотой тийм механизм оруулж ир гэж байгаа юм. Тэрнийг илтгэлд хийсэн байгаа. Энийг бол бодох байхаа гэж бодож байна. Тэр хоёр зээлийн хүүг хөнгөлөх Засгийн газрын грантын сан байгуулж болох болов уу гэж ингэж бодож байгаа. Тэгэхээр механизм бол янз бүр байх учраас урьдчилж хэлэх арга алга. Энэ зорилтыг бол сая илтгэлд дурдсан. Энэ бол санал нэгтэй байгаа юм.

Инфляцийн 5 хувьтай холбогдуулаад долларын ханшийг хэлж байна. Долларын ханшийн талаар Монголбанкныхан илүү тодорхой өгөх байх. Инфляцийн 5 хувь бол хангалттай тоо гэж бодож байна. Ер нь инфляци бол нэг оронтой тоонд багтсан байна. Гэхдээ ард иргэдийн санааг зовоож байгаа асуудал бол махны, гурилын гэх мэтчилэнгийн өргөн хэрэгцээний хамгийн гол барааны үнийн асуудал байна. Инфляци бол ерөнхийдөө доогуур түвшинд бариад байж болж байна. Тэгэхээр шууд хаягласан тийм инфляцийн дайралтыг хийх хэрэгтэй болох байхаа 2008 онд гэж бодож байна. Энэ бол юу гэсэн үг вэ гэвэл ерөөсөө 2008 оны махны нөөцийг хангалттай хийхийн тулд хавар дахин өсөлт гаргахгүйн тулд 2008 оны төсөв дээр бодож орж ирэх шаардлагатай байхаа гэж бодож байна.

Долларын ханш бол харьцангуй, ер нь тогтвортой л байвал илүү дээр байх. Долларын ханшны бууралт, жишээлбэл экспортыг дэмжээд, өсөлт бол экспортыг хаах ч юмуу, тийм эерэг сөрөг талтай байдаг учраас энэ дээр бас Монголбанкныхан илүү тодорхой хариулах байх. Би зүгээр энэ асуудал нэг их яригдаагүй, энийг бол Гантөмөр гишүүний саналыг Засгийн газарт хүргэх нь зүйтэй, протоколоор гэж бодож байна.

Гадаад валютын нөөцөөр Баяртсайхан сайд бол бүлэг дээр болон Төсвийн байнгын хороон дээр ойлгомжтой юм ярьж байна лээ. Одоо энэ валютын нөөцөөс эдийн засгийн эргэлтэнд оруулах арга чаргыг 2008 оны төсөв дээр хариулт болгож оруулж ирнэ гэж байна лээ. Тийм учраас Гантөмөр гишүүн нийт тэр хоёр, гурван зуун сая долларыг бол эдийн засагт оруулах чиглэлээр бодно биз дээ. Харин нөөцтэй холбогдсон асуудлаар бол нэг ийм шүү дээ. Зөвхөн доллараар биш еврогоор байдаг, цэвэр алтныхаа хадгаламжаар байдаг, Тийм учраас валютын нөөцөн дээр зүгээр долларын ханш унаж байгаа үед еврод шилжүүлэх асуудал бол байж болох байх. Тэрнийг бол алтныхаа хадгаламжийг, алтны хадгаламжаас алтнаасаа орлого оруулах, валютын нөөцөд орлого оруулах улсуудад алтан дээр ашигтай байгаа байх. Одоо алтны үнэ өсч байгаа учраас. Харин доллар, евро хоёрынхоо нөөцийн хадгалалтынхаа хэмжээг зохицуулах нь Монголбанкны асуудал байх.

Би өнөөдөр Эдийн засгийн байнгын хорооны дарга энийг мэддэг л дээ уг нь. Одоо харьцаагий нь мэдэхгүй байгаа учраас информаци алга, энэ дээр хэлэх юм алга. Ийм л зүйлийг хэлэх байна даа. Яригдаж байсан зүйлүүдийг хэлэхэд. Орон сууцны зээл.

Д.Лүндээжанцан: -Буд гишүүн асуултаа асууя. Гантөмөр гишүүн тодруулах юм байна.

Л.Гантөмөр: -Би нэг зүйлийг тодруулж хэлмээр байгаа юм. Төсвийн хүрээний мэдэгдэл орж ирж байгаатай холбогдуулаад Төсвийн байнгын хороо, Эдийн засгийн байнгын хорооноос одоо ажлын хэсэг гараад тэгээд 8 сар бүтэн сар аягүй сайн ажилламаар юм билээ. Тэгэхгүй 10, 11 сард төсөв чинь ороод ирдэг, орж ирснээсээ хойш ярьж болохгүй, бодлогын чанартай өөрчлөлтүүд ерөөсөө хийгдэж чадахгүй байгаа байхгүй юу. Тэгээд бид нар Сангийн яам бодлогын түвшинд асуудлаа оруулаад ирнэ гэж итгэсээр яваад л одоо 3 жил болоход дорвитой бодлого орж ирэхгүй байгаа юм. Тийм болохоор миний санал бол тэртэй тэргүй Очирхүү гишүүн ч мэдэж байна, энд сууж байгаа бүх гишүүд мэдэж байгаа тохиолдолд одоо нэг шинэлэг ганц юм хийчихье гэж бодоод ажлын хэсэг яаралтай байгуулах хэрэгтэй. Тэгээд байгуулсан ажлын хэсэг нь Сангийн яам, Засгийн газарт 8 сар бүтэн ажиллаад 9 сар гэхэд Монгол улсын 2008 онд явах чиглэл бол ийм болох нь ээ гээд гаргаад тавьчихвал уг нь хэрэгтэй юм болов уу гэж бодоод байгаа юм. Тэгэхгүй бол бид нар ярьсаар байгаад л бүх юмаа ингээд /1 минутын нэмэлт хугацаа дуусч микрофон тасрав/.

Д.Лүндээжанцан: -Гол санал байна тийм үү, бас л төсөв байнгын хороон дээрээ ярилцах хэрэгтэй. Буд гишүүн асуултаа асууя.

Р.Буд: -Баярлалаа. Тэгэхээр надад хоёр асуулт байна. Төсвийн хүрээний мэдэгдэл батлах гэж байгаатай холбогдуулаад Төсвийн байнгын хороо, МАХН-ын бүлгээс оруулж ирж байгаа саналд энэ эрчим хүч, холбооны асуудал бүрэн тусгагджээ. Энд харин Мянганы замын маань асуудал орхигдсон байх юм. Энэ дээр анхаарах боломж байна уу? Яагаад вэ гэхээр хөдөөгийн хүн амын нийгмийн халамжийг сайжруулах, хот, хөдөөгийн хөгжлийн түвшинг ойртуулах явдалд бол тэгээд өртөг зардлыг хямдруулах, амьжиргааны баталгаат түвшинг дээшлүүлэхэд зам харилцааны асуудал их чухал байгаа юм. Ийм учраас энэ замын асуудлыг нэмж тусгах боломж байгаагүй юм уу, яагаад энийг орхигдуулсан юм бэ гэсэн нэгдүгээр асуулт байна.

Хоёрдугаарт нь ганц хоёр, нэгэнт тогтоол гарах гэж байгаа учраас бас санал хэлье. Энэ давхар зам гэж ерөөсөө юм байдаггүй юмаа. Тийм учраас Улаанбаатар хотын хөдөлгөөний эрчим ихтэй замуудын уулзварыг хоёр түвшинд болгох гэсэн ийм зөв хэлэхгүй бол энэ давхар зам гэхээр ямар ч ойлгомжгүй юм болоод байна. Энэ дээр редакцийн чанартай саналыг авч үзээч ээ гэсэн хоёр дахь санал байна.

Гуравдугаарт нь өнгөрсөн жил их Монгол улс байгуулагдсаны 800 жилийн ойн хүрээнд энэ ордны цогцолборыг иж бүрнээр нь авч үзэж Чингис хааны олон сайхан хөшөө цогцолбор баригдлаа. Өнөөдөр ордны барилга өнгө зүс нь сайжирч байна. Их удахгүй Парламентын ордон баригдах нь. Үүнтэй холбоотойгоор энэ ордны тохижилт, энэ нүүрний засал чимэглэлийг хийх үед бид нар Их жанжин Сүхбаатарын хөшөөг хүрэл болгох тухай асуудлыг ярьж байсан. Ирэх жил 115 жилийнх нь ой болно. Энэ Ардын хувьсгалын удирдагч хүний, 21 оны хувьсгалыг байгуулсан энэ удирдагч хүний. Ийм учраас энийг төр, засаг анхаарч энэ нэг нураад унах гэж байгаа шавар хөшөөгий нь бусад бий болсон хөшөө цогцолборуудтай баланслуулах үүднээс нэгдүгээрт, хоёрдугаарт нь бас тэр хүний том ой тохиож байгаа учраас энийг хүрэл болгох асуудлыг энд тусгаж өгөөч ээ гэдэг асуудал, ийм боломж байна уу, ийм саналыг тавьж байна.

Д.Лүндээжанцан: - Энэ төсвийн хүрээний мэдэгдэл дээр ярьж байна шүү дээ. Очирхүү гишүүн.

Т.Очирхүү: -Тэр замтай холбоотой асуудлаар бол ийм л дээ. Засгийн газраас оруулж ирсэн Төсвийн хүрээний мэдэгдэл дотор Мянганы зам болон замын асуудлууд нэлээн тодорхой концепцитой тусгагдсан гэж ойлгоод, тэгээд Төсвийн байнгын хороо, МАХН-ын бүлэг, Эдийн засгийн байнгын хорооны санал, дүгнэлтийг хүргэхдээ анхаарах ёстой төсөв дээр илүү тодорхой болгох зүйлүүдийг нь тооччихсон юмаа. Түүнээс биш асуудлынх нь ач холбогдлын эрэмбээр гэж хэлээгүй юм. Тийм учраас энийг бас Буд гишүүн анхаараарай. Энэ протокол, гэхдээ Засгийн газарт 2008 оны төсвийн төслийг хэлэлцэх үед хүрэх учраас Буд гишүүний санал бол анхаарагдах байх аа гэж бодож байна. Төсвийн хүрээний мэдэгдэл дээр орсон маш их олон асуудлуудыг бол бас бүгдийг нь дурдахад нэлээн хэцүү байхаа.      

Хоёр дахь нь бол Улаанбаатар хотод тэр хоёр түвшинтэй замтай болох асуудал гэж томъёоллыг цаашдаа анхаарч байх ёстой юм байна. Ордны тохижилттой асуудлаар тэр Сүхбаатарын хүрэл хөшөөний асуудал байна. Энэ бол эхнээсээ бид ингэж яриад л Чингисийн цогцолбороо хийсэн учраас энийг бол 2008 оны төсөв дээр ямар нэг байдлаар Засгийн газар анхаараад ирнэ биз дээ. Протокол хүргүүлэх байх Лүндээ дарга тийм үү. Энэ чухал асуудал дэвшиж байна шүү дээ. Энийг бүлэг дээр, Эдийн засгийн байнгын хороон дээр, Төсвийн байнгын хороон дээр яригдаагүй цоо шинэ асуудал учраас протокол дотор оруулаад ингээд явахаас биш. 

Д.Лүндээжанцан: -Тиймээ тийм, нэг бүрчлэхэд хэцүү л дээ. Ер нь протокол дотор суучихсан байх. Тэгье.

Т.Очирхүү: -Цоо шинэ асуудал гарч ирж байна. Тийм учраас байнгын хорооны дүгнэлтэнд ороогүй ээ гэж. Энэ маш чухал асуудал байна.


Д.Лүндээжанцан: -Бакей гишүүн асуултаа асууя.


А.Бакей: -Ганцхан асуулт байна. Ер нь жил болгон төсвийн хүрээний мэдэгдэл гэж ингээд нэг ёс төдий зүйлийг батлаад явуулчихдаг. Тэгээд тэрнийг төрийн бодлого, үйл ажиллагаандаа яг мөрдөж байгаа нь тодорхой биш байдаг юм л даа. Тэгэхээр зэрэг энэний дараа Төсвийн хүрээний мэдэгдлийн дараа ирэх оны төсвийн төсөл ороод ирнэ. Тэгэхээр ер нь төсвийн хүрээний мэдэгдэл болоод дараа оны төсвийн төсөл хоёрын уялдаа холбоог сайжруулах, ер нь төсвийн хүрээний мэдэгдлийг бас арай урт хугацаагаар оны хуваарьтайгаар ашиглах, тэгээд 4 жилд нэг удаа батлаад, тэрнийг жил болгон батлахгүйгээр ийм байдлаар төрийн бодлого, үйл ажиллагаа нь бодитойгоор хэрэгжүүлэх механизм болгож ашиглах талаар ер нь боловсронгуй болгох ийм чиглэл байнгын хороон дээр ярьж байгаа юу, энийг цаашдаа ийм байлгахгүй зүгээр ёс төдий ингээд батлаад хэнд ч хэрэггүй ийм юм яваад байгаа юм. Энэ талаар бас хариу сонсмоор байна.


Д.Лүндээжанцан: -Очирхүү гишүүн.


Т.Очирхүү: -Ийм юм байгаа юм. Нэгдүгээрт төсвийн хүрээний мэдэгдлийг УИХ-аар батлах үндсэн үзүүлэлтүүдийн хязгаарыг тогтоож өгөх асуудал бол хуультай. Тэр хуулинд өөрчлөлт орж байж хийгдэх байх. Тэгэхдээ өөрчлөлт хийгдэж байж сая 4 жилд нэг удаа төсвийн хүрээний мэдэгдлийг баталж байх асуудал шийдэгдэх байх. Энэ асуудал яригдаагүй учраас би Төсвийн байнгын хороог юм уу ямар нэгэн бүтцийг төлөөлж хэлэхгүй байна. Гэхдээ ажлын хэсэг ахалж байгаа хүний хувьд хэлэхэд Төсвийн хүрээний мэдэгдэл бол төсвөөс илүү тодорхой биш, гэхдээ эндэх үзүүлэлтүүд бол эдийн засагт маш том сигналууд очиж байгаа. Инфляцийн 5 хувь гэдэг бол маш том сигнал аа. 


Хоёрдугаарт нь төсвийн алдагдлыг 3 хувьтай байлгана гэдэг бол юу гэсэн үг вэ гэвэл зах зээл дээрхи Засгийн газрын байр суурийг аль болохоор хумих чиглэлийг барьж байгаа юм. 3 хувиас бага болгох талаар төсөв дээр бодож орж ирээрэй гэсэн. Засгийн газар бол мөнгөний зах зээл дээр юмуу, үгүй бол эдийн засгийн зах зээл дээр аль болохоор бага зай эзлэхийн тулд төсвийн алдагдлыг бага байлгах асуудлыг тусгана. Тэгэхээр энэ бол зах зээлд маш чухал сигнал, хувийн хэвшлийнхний эрх чөлөө хэр байх нь вэ гэдгийг харуулж байгаа учраас энэ бол чухал гэж бодож байна. 


Орлого, зарлагын дотоодын нийт бүтээгдэхүүнд эзлэх хувийн жин бол өөр өөр. Ерөөсөө эдийн засгийн зөв тенденцийг харуулж өгдөг, зөв тенденц, хандлагыг харуулж өгөх учраас энэ бол бас нэг ёс төдий зүйлүүд биш, энэ тоонуудыг унших л асуудал гэж би бодож байна. Энэ талаасаа үзэх юм бол бид нарын энэ тоог жил болгон батлаад явбал илүү эвтэйхэн, харин эдийн засаг, нийгмийн хөгжлийн үндсэн чиглэлийг 4 жилд нэг удаа баталбал эвтэйхэн юм болов уу гэж журам орж ирсэнтэй холбогдуулаад бодоод байгаа юм. Тэрнийг бол 4 жилд нэг удаа хийж болох юм. Засгийн газрын мөрийн хөтөлбөртэй хамтдаа ч юм уу. Одоо бид нар концепцио өөрчлөх болох л байна шүү дээ. Хөгжлийн цогц бодлого гарна, тэрний дараагаар түүнийг хэрэгжүүлэх механизмуудыг намууд илүү их анхаарч сонгуульд оролцох байх. Тэр нөхцөлд эдийн засаг, нийгмийн үндсэн чиглэлийг 4 жилээр батлаад, хөтөлбөртэй адилхан, харин төсвийн хүрээний мэдэгдлээрээ бол жил болгон үзүүлэлтүүдээ өгөөд тэгээд төсвөө бол тэрний хүрээнд батлаад явах асуудал. Ийм зүйл байгаа юм. Тэгэхээр энийг зүгээр үндсэн чиглэлтэй адилтгаад ингээд маш тодорхой биш юмнууд гэж бас бодмооргүй байгаа юм.     

Хөрөнгө оруулалтын хувийн жин гэхэд л маш чухал шүү дээ. Энэ хязгаарыг тогтоож өгөхгүй бол болохгүй ээ. Ийм л зүйлүүд байгаа юм. Нэг 11 үзүүлэлт байгаа юм. 11 үзүүлэлтээс  7 үзүүлэлт нь үндсэн үзүүлэлт, 4 үзүүлэлт нь тооцооны үзүүлэлт болоод ингээд явдаг учраас энийг бол ард иргэдэд үнэн зөв хүргэж тэд нарыг энийг уншдаг болгох л асуудал их чухал гэж бодож байна.

Д.Лүндээжанцан: - Ингээд байнгын хорооны дүгнэлттэй холбогдуулж асуух асуулттай гишүүд асуултаа асууж дууслаа. Одоо санал хураалт явуулъя.

Байнгын хорооноос тогтоолын төсөлд гаргасан зарчмын зөрүүтэй санал байхгүй. Тогтоолын төслийг анхны хэлэлцүүлгээр батлах горимын санал гаргасан байна.  Энэ горимын саналыг дэмжье гэсэн санал хураалт явуулъя. Анхны хэлэлцүүлгээр баталъя гэсэн горимын саналыг дэмжье гэсэн санал хураалт явуулж байна.

Санал хураалтанд 47 гишүүн оролцож, зөвшөөрсөн 43, татгалзсан 4, 91.5 хувийн саналаар уг санал дэмжигдэж байна. Горимын санал дэмжигдлээ. 

Иймд Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоолыг бүхэлд нь батлах санал хураалт явуулъя.

Санал хураалтанд 47 гишүүн оролцож, зөвшөөрсөн 39, татгалзсан 8, 83.0 хувийн саналаар Монгол Улсын 2008 оны төсвийн хүрээний мэдэгдлийг зөвшөөрөх тухай УИХ-ын тогтоол батлагдлаа.

Дөрөв.Монгол улсын Засгийн газар Арабын эдийн засгийн хөгжлийн 

Кувейтын сан хооронд “Парламентын ордон барих” төслийн харилцан ойлголцлын санамж бичгийг соёрхон батлах тухай хуулийн төсөл 

/хэлэлцэх эсэх/

Д.Лүндээжанцан: - Одоо Монгол Улсын Засгийн газар Арабын эдийн засгийн хөгжлийн Кувейтийн сан хооронд Парламентын ордон барих төслийн харилцан ойлголцлын санамж бичгийг соёрхон батлах тухай хуулийн төслийг хэлэлцье. 

Хууль санаачлагчийн илтгэлийг Засгийн газрын Хэрэг эрхлэх газрын дарга Су.Батболд хийнэ, танилцуулна.

Су.Батболд: -УИХ-ын дарга, эрхэм гишүүд ээ,

Монгол Улсын тулгар төр байгуулагдсаны 800 жилийн ойг тохиолдуулан Кувейт Улсын Засгийн газар Парламентын ордон барихад зориулан 12 сая ам.долларын буцалтгүй тусламж олгохоор шийдвэрлэсэн билээ./11.55-12.55 Д.Энэбиш/

 
Парламентын шинэ ордон барих төслийг хэрэгжүүлэх албан ёсны гэрээ болох харилцан ойлголцлын санамж бичгийн Арабын Эдийн засгийн хөгжлийн Кувейтын сантай 2007 оны 4 дүгээр сарын 24-ний өдөр байгуулсан болно. 


Энэхүү харилцан ойлголцлын санамж бичгийн дагуу Кувейт улсын Засгийн газрын нэрийн өмнөөс энэхүү асуудлыг хариуцаж буй Арабын эдийн засгийн хөгжлийн Кувейтын сан, Монгол Улсын Засгийн газарт 12 сая ам.долларын буцалтгүй тусламжийг олгох бөгөөд, нийт хөрөнгийн 10 сая ам.долларыг төслийн гол зорилго болох парламентын ордон барихад зарцуулж 1 сая ам.долларыг зөвлөх үйлчилгээнд, үлдэх 1 сая ам.долларыг бусад гарч болзошгүй зардалд хуваарилах юм. 


Монгол Улсад парламентын шинэ ордон барихад зориулж Кувейтын Засгийн газраас олгож буй бэлэг болох энэхүү төслийн хүрээнд нийлүүлэгдэх бараа, ажил, үйлчилгээг албан татвараас чөлөөлөхөөр харилцан ойлголцлын санамж бичигт заагдсан байгаа тул олон улсын гэрээний тухай хуулийн дагуу УИХ-аар заавал соёрхон батлагдах гэрээ юм. Ийнхүү энэхүү харилцан ойлголцлын санамж бичгийг УИХ-аар соёрхон батлах асуудлыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Лүндээжанцан: - Су.Батболд гишүүнээс асуух асуулттай гишүүд байна уу? 2  гишүүн байна. Ц.Мөнх-Оргил гишүүн эхлээд асуултаа тавъя. 


Ц.Мөнх-Оргил: - Баярлалаа. Төсөл санаачлагчаас энэ Парламентын ордны газрын асуудал яаж шийдэгдсэн бэ гэж тодруулж асуух гэсэн юм. Хоёр гурван газрын асуудал яриад, ордны хойд талын цэцэрлэгт хүрээлэнгийн асуудал яригдаад, манай тойргийн хөдөлмөрчид, Их Хурлын бас нэлээд гишүүд гарын үсэг зурж, энэ хотын төвд үлдээд байгаа цөөхөн цэцэрлэгийг барилгажуулахгүйгээр цэцэрлэгээр нь үлдээх саналтай байна гэдэг саналаа хэлсэн байгаа юм. Тэгээд энэ газрын асуудал яаж шийдэгдсэн талаар тайлбарлаж өгөөчээ гэж хүсэх гэсэн юм. 


Д.Лүндээжанцан: - Су.Батболд сайд. 


Су.Батболд: - Ц.Мөнх-Оргил гишүүний асуултанд хариулъя. Тэгэхээр уг нь бол Төрийн байгуулалтын байнгын хороотой зөвшилцөөд Парламентын ордон барих газрын асуудлыг шийдвэрлэсэн гэж би ойлгож байгаа. Тэгээд Кувейтын талд энэ газар дээр бид нар парламентын ордон барихаар Парламенттэйгээ зөвшилцлөө гэсэн мессеж нь явсан. Тэгээд одоо зөвлөх компаниудынх нь тендер зарлагдаад явж байгаа. Тэгэхдээ УИХ-ын нэр бүхий гишүүдээс, мөн иргэдийн зүгээс, Нийслэлийн Иргэдийн төлөөлөгчдийн хурлаас бид нарт бас асуултууд УИХ-д тавигдсан юм билээ. Тэрний дагуу Төрийн байгуулалтын байнгын хороотой дахиж ярилцсан. Тэгээд Төрийн байгуулалтын байнгын хороо асуудлыг дахиж авч хэлэлцье, дахиад газрын асуудлаа шийдээчээ гэсэн асуудал тавьсан. 


Тэгээд бид нар, Засгийн газар дээрх ажлын хэсэг мөн дахиж ярьж байгаад энэ газрын асуудлыг дахиад одоо үлдсэн хоёр вариантынх нь нэгийг сонгохоор бас Төрийн байгуулалтын байнгын хороон дээр оруулж ярилцах шаардлагатай юм болов уу гэж үзэж байгаа. 


Тэгээд одоо энэ Эмирын айлчлал энэ 30-наас эхэлнэ. Энэ үед ирэхэд нь энэ газрын асуудлаа ядаж шийдсэн байвал их хэрэгтэй байгаа юм. 


Д.Лүндээжанцан: - Н.Батбаяр гишүүн асуултаа асууя. 


Н.Батбаяр: - Тэгэхээр сая газрын асуудлаа шийдсэн мөртлөө шийдээгүй юм шиг юм хэллээ шүү дээ, тийм биз дээ. Тэгээд би тодруулж асуух гээд байгаа юм. Хойд талын цэцэрлэгт барих гээд байгаа нь хэвээрээ байна уу, өөрчлөх гээд байна уу? Тэгэхээр зүгээр ийм л юм хэлэх гэж байна, Су.Батболд сайд аа, бид нарт одоо шинээр парламентын ордон барих шаардлага байгаа юм уу? ерөөсөө. Манай энэ ордон одоо юу нь болохоо байчихаад байгаа юм. 76 гишүүний тоо нь нэмэгдээгүй биз дээ. Тамгын газрын орон тоо нэмэгдээгүй биз дээ. Тэр үед одоо шинэ ордон барьж яах гээд байгаа юм, нэгдүгээрт.


Хоёрдугаарт, 10 сая доллараар шинэ ордон барина гэх юм бол бүтэхгүй гэдгийг та өөрөө мэдэж байгаа шүү дээ. Одоо энэ урд талын өргөтгөл байна шүү дээ. Урд талын хөшөөтэй цогцолбор өргөтгөл чинь 20-иод тэрбум төгрөг болоод байна. Цаана өшөө 5, 6 тэрбум төгрөг хэрэгтэй гэж байна. Дөнгөж урд талаа өргөтгөлөө хийчихээд 25, 26 тэрбум төгрөг хэрэгтэй болж байна шүү дээ. Дахиад өргөтгөл хийхэд 10 дотор чинь багтахгүй ээ, шинээр барина гэх юм бол. Шинэ ордон 10 битгий хэл 30, 40 саяд хүрнэ. Тэгээд шинэ ордон барих шаардлага байгаа юм уу, үгүй юу гэж. Зарчмын санал ингэж шинэ ордон барихаа болъё. Энэ ордноо одоо засвар хийе. Тэгээд Засгийн газрыг ордноос нь гаргая. Ийм байдлаар шийдвэл яасан юм бэ гэсэн хувилбарыг та юу гэж үзэж байна. Энэ хариултын дараа би асуултаа үргэлжлүүлье, цаана нь 2 минут 40 секунд үлдлээ. 


Д.Лүндээжанцан: - Су.Батболд.


Су.Батболд: - Би Н.Батбаяр гишүүний асуултад хариулъя. Тэгэхээр энэ парламентын ордон барих асуудлыг бол одоо би юм уу, Су.Батболд юм уу, энэ Засгийн газар бариулах гээд байгаа юм биш ээ. Нэлээн дээр шийдсэн асуудал. Тэгээд Кувейтын тал бол парламентын ордон барьж өгье гэдэг тал дээр, 800 жилийн ойгоор бэлэглье гэдгийг, энийг шийдсэн асуудал. Би нэгэнт гарсан шийдвэрийг хэрэгжүүлэх гээд явж байгаа. Хажуудаа сууж байгаа С.Баярцогтоос асуувал илүү тодорхой, К.Саираан гишүүн илүү тодорхой юм ярьж магадгүй. Ер нь яах вэ олон нийтийн дунд, парламентын гишүүдийн дунд ч гэсэн парламентын ордон барих хэрэгтэй юу, үгүй юу гэсэн асуудал гараад байх шиг байна. Гэхдээ нэгэнт тухайн улс нь ингээд шийдсэн бол яаж шийддэг асуудлыг нь би сайн мэдэхгүй. К.Саираан гишүүн илүү тодруулж хариулах байх гэж бодож байна. 


Н.Батбаяр: - Та Засгийн газраас албан ёсны ийм санал оруулж ирж байгаа шүү дээ. К.Саираан гишүүн бол зүгээр мөнгөний эх үүсвэр л олж ирж байгаа байхгүй юу. 


Су.Батболд: - Мөнгө нь ирсэн, гэрээ байгуулсан ийм үед би энийг гүйцэтгэх үүднээс л асуудал ярьж байгаа. Хэрвээ парламент. 


Н.Батбаяр: - Уучлаарай, одоо энэ гэрээ чинь соёрхон батлагдах юм бол явна, соёрхон батлагдахгүй бол явахгүй. Энэ гэрээндээ шинэ ордон гэдэг үгийг нь, тийм үү, хуучин ордны засварлах гэдэг үгээрээ явчих юм бол тэрүүгээрээ явна шүү дээ. Албан ёсны бичиг одоо батлагдах гэж байгаа байхгүй юу даа. Урдах зүйлүүд дандаа бэлтгэл ярианууд шүү дээ. Эцсийн эрх зүйн акт одоо шийдэгдэх гэж байна шүү дээ. 


Д.Лүндээжанцан: - Бид бол хэлэлцэх эсэхээ шийдэх гэж байна, одоо. Тэгээд буцаагаад Аюулгүй байдлын хороонд очно. 


Н.Батбаяр: - Тэгж шийдэхийн өмнө хэлж байгаа байхгүй юу даа. Шинээр ордон барихаа болъё. Тэр мөнгийг өгч байгаа бол энэ ордноо засварлая. Энэ санамж бичиг дээр байгаа, хараа ийм байхгүй юу, Д.Лүндээжанцан даргаа, энэ нийлүүлэгдэх бараа, ажил, үйлчилгээг татвараас чөлөөлөх асуудал энэ гэрээнд туссан учраас УИХ-аар орж байгаа байхгүй юу. Бусдыг нь бол бид нар харилцан ойлголцлын санамж бичиг дээр гарын үсэг зурсан, тэр ажил нь эхэлсэн явж байгаа шүү дээ. 


К.Саираан гишүүн хийх зүйлийг чинь өөрчилье гэж шийдэж байна шүү. Шинээр ордон барих шаардлагагүй. Шинээр ордон барих юм бол 10 саяд хэзээ ч багтахгүй. Энэ урдах шигээ дахиад нэг дутуу балгастай болгох гээд байгаа байхгүй юу. Тэр урдахаа гүйцээчих л дээ. Юмаа дуусгачих л даа. Тэгээд би хэлж байна шүү дээ, Тамгын газрын хүмүүсийн тоо нь нэмэгдээгүй. Тэгэхэд ордон, нэмэлт шинэ ордон ямар шаардлагатай юм бэ?


Су.Батболд: - Надад ч гэсэн одоо ордон ямар ч шаардлагагүй. 


Н.Батбаяр: - Тэгвэл тэгээд яах гэж ийм асуудал орж ирж байгаа юм. Чи оруулж ирж байгаа шүү дээ. 


Су.Батболд: - К.Саираан гишүүн хариулъя. 


Д.Лүндээжанцан: - К.Саираан гишүүн. 


К.Саираан: - Би зүгээр ганцхан зүйл тайлбарлая. Энэ гэрээг соёрхон батлах болон тэр парламентын ордны шинэ байр барих, эсвэл хуучин байр барих асуудал хоорондоо бол яг одоохондоо тэгж ярьж шийдэх асуудал биш гэж би бодож байна. 


Ямар ч байсан бид гэрээгээ соёрхон баталчихмаар байна. Тэгээд тэрний дараа бол нөгөө байраа дахиж солих уу, тэр асуудлаа ингээд өөр байдлаар тавиад, Кувейтын талтай дахиад хэлэлцээр хийх үү гэдгийг бид эхэлж дотооддоо шийдвэрлэх асуудал. Тэр бол Засгийн газар, УИХ, Ерөнхийлөгч хоорондоо ярьж байгаад энэ асуудлыг зарчмын хувьд шийдвэр гаргачихвал дараа нь өөрчилж болох л асуудал юм л даа. Өнөөдрийн хувьд бол энэ нэгэнт санамж бичиг дээр бусад асуудалтай холбоотой зүйлүүд бид нар батлаад явчихъя л даа. Тэгээд дараа нь дахиад энэ асуудлыг, Парламентын ордон шаардлагагүй гэж үзэх юм бол тийм шийдвэрийг гаргаж болно. Тэр бол нэг их, шинэ байшин барихгүй, хоорондоо одоо энэ байгаа байшингаа тордож засаад, өөр болгоё гэх санал гарах юм бол тэрийг дахиад өөр байдлаар бид нар хийж болно шүү дээ, тийм ээ. Тэр бол болохгүй хаалттай зүйл биш. Тийм учраас өнөөдрийн байдлаар бид энэ гарын үсэг зурсан, одоохондоо явж байгаа гэрээгээ соёрхон батлаад явчихмаар байна. 


Тэр парламентын шинэ байр барих, хуучин байр засварлах асуудал шийдэрлэх нь Кувейтын талд огт хамаа байхгүй. Тэр бол Монголын талын асуудал. Бид дотооддоо бүгдийг нь шийдээд зохицуулсны дараа Кувейтын талтай яриа хэлэлцээ хийгээд хэл амаа ололцож болох юм аа гэж бодож байгаа. 


Д.Лүндээжанцан: - Ч.Содномцэрэн гишүүн асуултаа асууя. Цаг хугацааны хувьд хэцүү байгаа шүү. 


Ч.Содномцэрэн: - Энэ парламентын ордны газрын асуудлыг бид нар одоо бүтэн жил ярилаа л даа. Тэгээд одоогоор яг тодорхой шийдэлд хүрч чадаагүй л юм. Сая Су.Батболд сайдын хариултаас үзэхэд. Одоо үлдсэн хоёр газрын нэгийг сонгох байх гэж байна. Тэгэхээр ямар хоёр газар үлдээд байгаа юм. Тэрний алиныг нь одоо сонгох юм. Энэ талаар ярьсан юм байна уу, үгүй юу? Одоо бүтэн жил ярилаа шүү дээ. Тэгээд одоо нөгөө мөнгө туслалцаа үзүүлэх гэж байгаа хүн нь ирэх гэж байдаг. Бид нар газраа сонгоогүй байж байдаг. Ер нь бол ойрын үед одоо энийг хэлэлцээд, шийдээд сонгох тийм бололцоо байна уу, үгүй юу. 


Хоёрдугаарт, энэ бид нарт тараасан материал дээр бол Кувейтын сангийн, энэ парламентын ордонг барих төслийн харилцан ойлголцлын санамж бичиг гээд байх юм. Тэгэхээр 10 сая доллараар энийг барихад хүрэлцэхгүй гээд байгаа. Тэгэхээр Парламентын ордон барихад туслалцаа үзүүлэх тэр ойлголцлын санамж бичиг ингэж өөрчилж болохгүй юу, үгүй юу? Барих гэхээр чинь одоо энэ мөнгө нь хүрэхгүй юм байна шүү дээ. Тэгэхээр манай Засгийн газраас заавал мөнгө гарч таарна. Тэгэхээр энэ барихад туслалцаа үзүүлэх гэдэг юм уу, иймэрхүү байдлаар энэ нэр юмыг нь өөрчлөх бололцоо байгаа юу, үгүй юу? Ийм хоёр асуулт байна. 


Д.Лүндээжанцан: - Су.Батболд сайд.


Су.Батболд: - Ч.Содномцэрэн гишүүний асуултанд хариулъя. Одоо бид нар бол Байнгын хороон дээр 3 газар оруулсан. Нэг нь ордны хойд талд залгаад барих, хоёр дахь Их Тэнгэрийн аманд барих, гурав дахь одоо энэ төрийн тусгай албан хаагчдын эмнэлэг, Тагнуулын ерөнхий газар байгаа газар дээр барих. Тэгээд дөрөв дэх вариант байгаа юм. Тэр нь хотын ерөнхий төлөвлөлтийн дагуу энэ хойд Сүхбаатар дүүргийн 7 дугаар хорооны нутаг дэвсгэр дээр буюу энэ их тойруугаас хойно барих гэсэн ийм хувилбар оруулж ирсэн юм. Тэгээд одоо бид нар ажлын хэсэг дээр ярьж байгаад Нийслэлийн ерөнхий архитектор, тэр бусад Барилгын яамныхантай ярьж байгаад ер нь бол яах вэ энэ вариантуудаа дахиж оруулъя. Гэхдээ бид нарын голлож анхаарал тавьж, ач холбогдол өгч байгаа вариант нь бол Их тэнгэрийн аманд барих нь зохимжтой юм болов уу гэсэн тийм юм ярьж байгаа. Манай Төрийн байгуулалтын байнгын хорооны гишүүд илүү шийдвэрлэх байх аа гэж бодож байна. 


Ер нь цаанаасаа, энэ анхнаасаа Кувейтын талаас гаргасан санал нь бол энэ шинэ парламентын ордон барих гээд явсан юм билээ. Тэгээд ирсэн бүх баримт бичиг, тэр англи эх дээрх санамж бичгийн төсөл, цаанаас ирсэн бүх баримт бичиг дээрээ парламентын ордон барих гээд явсан байж байгаа. 


К.Саираан гишүүн бол өнөөдрийн тайлбарлаж байгаагаар хэрэв Кувейтын тал энэ дээр одоо шинээр барих биш засварлах ч юм уу, энэ нэг зүгээр Төрийн ордон байхаар зохицуулалт хийнэ гэвэл энэ санамж бичгээ баталсны дараа энийг өөрчилж хийж болох болов уу гэж би бас бодож байна л даа. Түрүүнд нь К.Саираан гишүүн надад нэлээн хатуу байр суурь уг нь илэрхийлээд байсан юм. Өнөөдөр бол нэлээн зөөлөрсөн л байна л даа. 


Ч.Содномцэрэн: - Газрынхаа асуудлыг тэгээд хэзээ тодорхой болгох юм бэ? 


Су.Батболд: - Одоо Төрийн байгуулалтын байнгын хороо оруулаад ир гэвэл би оруулж ирэхэд бэлэн байна. Бид нарт угаасаа бүх вариант, сонголтууд нь байж байгаа. Тэгээд Их Хурал л шийдэх асуудал. 


Д.Лүндээжанцан: - Их Хурал ч юу байх вэ Төрийн байгуулалтын хороо шийднэ шүү дээ. Нэгэнт тогтоол гаргасан юм чинь. 


Асуулт асуух гишүүд асуултаа асууж дууслаа. Манай өнөөдрийн чуулганы нэгдсэн хуралдааны үйл ажиллагаатай Дорнод аймгийн Хэрлэн, Дашбалбар, Чулуун хороот сумын иргэд танилцаж байна. Та бүхэнд сайхан зусч, намаржиж, өвлийнхөө бэлтгэлийг сайн хангаарай. Та бүхэнд аз жаргал, сайн сайхан, ажил хөдөлмөрийн их амжилтыг хүсэн ерөөе. 


Одоо илтгэлтэй холбогдуулан асуух асуулт дууслаа. Уг хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн К.Саираан танилцуулна. К.Саираан гишүүнийг индэрт урьж байна. Байнгын хорооны санал, дүгнэлт. Хэдийгээр үдийн завсарлага дөхөж байгаа боловч энэ асуудлаа дуусгаж яахгүй бол цаг хугацааны хүчин зүйл байгаа шүү. 


К.Саираан: - УИХ-ын дарга, эрхэм гишүүд ээ,


Монгол Улсын Засгийн газраас 2007 оны 07 дугаар сарын 03-ны өдөр УИХ-д өргөн мэдүүлсэн Монгол Улсын Засгийн газар, Арабын эдийн засгийн хөгжлийн Кувейтын сан хоорондын парламентын ордон барих төслийн харилцан ойлголцох санамж бичгийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2007 оны 07 дугаар сарын 18-ны өдрийн хуралдаанаараа хэлэлцэн дараахь санал, дүгнэлтийг УИХ-ын чуулганы нэгдсэн хуралдаанд оруулж байна. 


Парламентын ордон барих төслийн харилцан ойлголцлын санамж, бичгийн төслийг УИХ-ын Аюулгүй байдал, гадаад бодлогын болон Төсвийн байнгын хорооны 2007 оны 1 дүгээр сарын 2, 3-ны өдрийн хуралдаанаар хэлэлцэж зөвшилцсөн. Хуулийн төслийг Байнгын хорооны хуралдаанд оролцсон гишүүд санал нэгтэйгээр дэмжиж, төслийг УИХ-ын чуулганы нэгдсэн хуралдаанаар хэлэлцүүлж соёрхон батлуулах нь зүйтэй гэж үзлээ. 


УИХ-ын эрхэм гишүүд ээ, Монгол Улсын Засгийн газар Арабын эдийн засгийн хөгжлийн Кувейтын сан хоорондын парламентын ордон барих төслийн харилцан ойлголцох санамж бичгийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэж, шийдвэрлэж өгөхийг та бүхнээс хүсье. Анхаарал тавьсанд баярлалаа. 


Д.Лүндээжанцан: - К.Саираан гишүүнд баярлалаа. Байнгын хорооноос санал, дүгнэлтээс асуух асуулттай гишүүд асуултаа асууя. Алга байна. Ингээд асуулт асуух гишүүд байхгүй байна. 


Хуулийн төслийг хэлэлцэх асуудлаар одоо ингээд санал хураалт явуулна. Хэлэлцэх эсэх асуудлаар. Энэ дэг дотор байна шүү дээ, яг энэ дотор бол тэгж орж ирээгүй байна. Санал хэлэх нь. Гэрээн дээр байна шүү дээ, гэрээг хэлэлцэх эсэх асуудал дээр үг хэлэх асуудал нь байдаггүй юм шиг байна. Хэлэлцэх эсэхийг дараа нь шийдсэний дараа юугаар шилжүүлнэ. 


Ингээд уг хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. Хэлэлцэх нь зүйтэй гэсэн саналын томъёоллоор санал хураалт явуулж байгаа юм шүү. Төрийн байгуулалтын байнгын хороон дээр нэлээн сайн ярих асуудал гарах байх аа, тэр байршил янз бүрийн юм нь дээр нь. 


Санал хураалтад 47 гишүүн оролцож, зөвшөөрсөн 43, татгалзсан 4, 91.5 хувийн саналаар уг санал дэмжигдлээ. Одоо уг хуулийн төслийг хэлэлцэх нь зүйтэй гэж үзлээ. Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ. 


Уг асуудлыг 13 цаг 05 минутад хэлэлцэж дуусав. 

Тав. Үл хөдлөх хөрөнгө барьцаалах тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулиудын төсөл (анхны хэлэлцүүлэг)


Д.Лүндээнжанцан: - Дараагийн хэлэлцэх асуудалдаа оръё. Юугаа эхэлчихээд тэгээд завсарлая. Дараагийн долоо хоногт үргэлжлэх учраас. Үл хөдлөх хөрөнгө барьцаалах тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. Уг хуулийн төслийн талаар Эдийн засгийн болон Хууль зүйн байнгын хорооны хамтарсан дүгнэлтийг сонсоё. Санал, дүгнэлтийг УИХ-ын гишүүн З.Энхболд танилцуулна. З.Энхболд гишүүнийг индэрт урьж байна. 


Энэ Эдийн засгийн болон Аюулгүй байдлын байнгын хорооны хурал “А” танхимд одоо яг энэний дараа залгуулаад болно шүү. Кувейтын Эмир айлчлахтай холбоотой бас хэлэлцээрүүд, юм байна. З.Энхболд гишүүн. Саяных биш ээ. 


З.Энхболд: - Үл хөдлөх эд хөрөнгө барьцаалах тухай, Үл хөдлөх эд хөрөнгө барьцаалах тухай хуулийг дагаж мөрдөх журмын тухай, Иргэний хуульд нэмэлт, өөрчлөлт оруулах тухай, эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай, Шүүхийн шийдвэр гүйцэх тухай хуульд нэмэлт оруулах тухай хуулиудын төслийг хэлэлцэх эсэх асуудлыг УИХ-ын нэгдсэн хуралдаанаар 2007 оны 5 дугаар сарын 10-нд хэлэлцээд эхний хэлэлцүүлэгт бэлтгүүлэхээр Хууль зүйн болон Эдийн засгийн байнгын хороодод шилжүүлсний дагуу Байнгын хороод төслийг 2007 оны 6 дугаар сарын 19, 7 дугаар сарын 04-ний өдрүүдийн хамтарсан хуралдаанаараа хэлэлцээд гаргасан санал, дүгнэлтийг та бүхэнд танилцуулъя. 


1.Иргэний хуулийн 13 дугаар бүлгийн үл хөдлөх эд хөрөнгийн барьцаа Ипотек гэсэн 3 дугаар дэд бүлгийг хэвээр үлдээж төсөлд Иргэний хуулиас илүү нарийвчилсан зохицуулалтыг хийх. Мөн ипотекийн зүйлийг шүүхийн бус журмаар худалдан борлуулах журмын тухай хуулийг энэ хуульд нэгтгэх нь зүйтэй гэж үзлээ. 


2.Засгийн газраас өргөн мэдүүлсэн төсөлд эд хөрөнгийн цогцолбор болох үйлдвэрийн газар нь барьцааны зүйлд орсон байсныг барьцааны зүйлээс хасах санал оруулж байна. Учир нь үйлдвэрийн газрын эд хөрөнгийн үл хөдлөх болон хөдлөх эд хөрөнгөөс бүрдэж байгаа бөгөөд үл хөдлөх эд хөрөнгийг энэ хуулийн дагуу, хөдлөх эд хөрөнгийг барьцаалах тухай хуулиар, төсөл нь Хууль зүй, дотоод хэргийн яам боловсруулж байгаа, зохицуулагдахаар байгаа. 


Мөн одоо хүчин төгөлдөр мөрдөж байгаа хуулиар үйлдвэрийн газар нь эд хөрөнгийн цогцолбор гэдэг утгаараа улсын бүртгэлд бүртгэгддэггүй, Иргэний хуульд эд хөрөнгийн цогцолбор болох үйлдвэрийн газар нь иргэний гүйлгээний бие даасан зүйл байх тухай заалт байхгүй юм. 


3.Барьцаалбар нь нэрийн үнэт цаас гэж байсныг зөвшөөрлийн үнэт цаас гэж өөрчлөн, түүнийг нотариатаар гэрчлүүлэх шаардлагагүй гэж үзэж холбогдох өөрчлөлтийг оруулах, харин үл хөдлөх эд хөрөнгө барьцаалах харилцааг жам ёсоор нь хөгжүүлэх нэг гол нөхцөл нь үл хөдлөх эд хөрөнгө болон түүнтэй холбоотой эрхийг нь улсын бүртгэлийг хүртээмжтэй, шуурхай болгох, электрон системд шилжүүлэх, орон нутагт бэхжүүлэх, улсын хэмжээнд нэгдсэн сүлжээтэй болгох зайлшгүй шаардлагатай бөгөөд энэ асуудлаар УИХ-ын тогтоол гаргах нь зүйтэй гэж үзлээ. 


4.Үл хөдлөх эд хөрөнгийн барьцааны зүйлийг худалдан борлуулахтай холбоотой харилцааг аль болох хуулиар бүрэн зохицуулах, шүүхийн шийдвэр гаргах ажиллагааг шуурхай болгох, шүүх үл ялих шалтгаанаар шүүн таслах ажиллагааг хойшлуулах үндэслэл, нөхцөл бүрдүүлэхгүй байх чиглэлээр төсөлд зарим өөрчлөлт оруулах санал оруулж байна. Үүнд:


Барьцаалуулагч нь хуульд заасан дараахь 4 үндэслэлээр барьцаалуулсан үл хөдлөх эд хөрөнгийг шүүхийн бус журмаар худалдах, барьцаалагчийн ажиллагааг зогсоох буюу дуусгавар болгох нэхэмжлэлийг анхан шатны шүүхэд гаргаж болох, нэгдүгээрт, барьцааны эрх үүсээгүй, хоёрдугаарт, барьцааны гэрээ нь эрх зүйн хувьд хүчин төгөлдөр бус байх, гуравдугаарт, нэхэмжилсэн мөнгийг бүхэлд нь төлж барагдуулсан, дөрөвдүгээрт, энэ хуульд заасан худалдах журмыг зөрчсөн, гэхдээ дээрх үндэслэл нь тухайн эд хөрөнгийг худалдах ажиллагааг зогсоох, дуусгавар болгох үндэслэл болохгүй байхаар хуулийн төсөлд заах санал оруулж байна. 


5.Барьцааны гэрээг бүртгүүлэхэд барьцаалбарт гэрээний бүртгэлийн дугаарыг тэмдэглэж, гэрээнд барьцаалбар олгосон тухай заах бөгөөд анхны барьцаалбар эзэмшигч, зөвшөөрлийн бичилт хийх замаар барьцаалбарыг бусда шилжүүлж болох бөгөөд барьцаалбарыг эзэмшигч хүсвэл түүнийг шилжүүлсэн тухай улсын бүртгэлд бүртгүүлж болохоор холбогдох өөрчлөлт оруулах саналтай байна. 


6.Барьцаалбарт барьцаагаар хангах үүргийг хугацаанаас нь өмнө гүйцэтгэж болох эсэх, тийнхүү гүйцэтгэх нөхцөлд барьцаалбарыг эзэмшигч нь бусдад шилжүүлж болохыг барьцаалуулагч зөвшөөрсөн тухай заалтыг нэмж тусгах нь зүйтэй гэж үзлээ. 


Барьцаалбарт төлбөрийн явцын талаар бичилт хийх шаардлагагүй бөгөөд барьцаалуулагч үүргээ биелүүлснээ санхүүгийн зохих баримтаар нотлох боломжтой гэж үзэж барьцаалбарын хавсралт, түүнд бичилт хийх журмын талаарх заалтыг хасах, мөн барьцаалбарын загварыг Засгийн газар батлах нь зүйтэй гэж үзлээ. 


7.17, 60 дугаар зүйлд барьцааны гэрээний агуулгыг заасан төслийн заалтуудын давхардлыг арилгаж, 60 дугаар зүйлд туссан барьцааны зүйлийг шүүхийн бус журмаар гаргуулах тухай заалтуудыг барьцааны гэрээнд тусгах саналтай байна. 


8.Барьцааны гэрээ байгуулах үед барьцааны зүйлд заавал үнэлгээ хийх шаардлагагүй гэж үзэж төслийг холбогдох заалтыг өөрчлөх, барьцаалуулсан хөрөнгөөс гаргуулах тохиолдолд хараат бус үнэлээчээр үнэлгээ хийлгэх, барьцааны зүйлийг шүүхийн бус журмаар дуудлага худалдаагаар худалдах анхны үнийг хараат бус үнэлээчийн хийсэн үнэлгээний 90 хувиас багагүйгээр тогтоох, барьцаалагч нь барьцааны зүйлийг худалдахдаа уг хэмжээнээс бууруулахгүй байх зэрэг саналыг Байнгын хороо дэмжсэн болно. 


9. Барьцаалах ажиллагаатай холбоотой зардлыг бууруулах, үнэт цаасжуулах ажиллагааг дэмжих зорилгоор барьцааны гэрээ, түүний өөрчлөлтийг бүртгүүлэхэд улсын тэмдэгтийг хураамж авахгүй. Харин бүртгэх байгууллага, хуульд заасан үйлчилгээний хөлс авч байхаар томъёоллоо. 


10.Барьцаалагч нь барьцааны зүйлийг өөрийн нэгдмэл сонирхол бүхий даатгалын компаниар даатгуулахыг барьцаалуулагчаас шаардаж болохгүй гэсэн өөрчлөлтийг оруулах саналыг Байнгын хорооны хуралдаанд оролцсон гишүүдийн олонхи дэмжсэн болно. 


11.Үл хөдлөх эд хөрөнгө барьцаалахад барьцаалуулагчийн хариуцлагыг өндөржүүлэх, барьцаалагч шаардлагыг хангуулах процедурыг тодорхой болгох, хэрэглэгчийн хувьд барьцаалагчид эрх үүрэг, үүргээ биелүүлээгүйгээс үүсэх эрсдлийг урьдчилан мэдэгдэж тайлбарлах замаар талууд гэрээнээс үүссэн маргааныг шүүхийн оролцоогүйгээр шийдвэрлэх, шүүхийн ажиллагааны чирэгдлийг багасгах зорилгоор хэд хэдэн зарчмын өөрчлөлт оруулах шаардлагатай байна. Үүнд: 


Нэгдүгээрт, барьцаалуулагч хууль, гэрээгээр хүлээсэн үүргээ биелүүлээгүй буюу зөрчсөн тохиолдолд барьцаалагч нь тухайн үүргийг тогтоосон хугацаанд биелүүлэх, эсвэл зөрчлийг арилгахыг түүнээс бичгээр шаардах;


Хоёрдугаарт, уг шаардлагыг тогтоосон хугацаанд хангаагүй тохиолдолд үүргээ хугацаанаасаа өмнө биелүүлэхийг шаардах. Эдгээр тохиолдолд барьцаалуулагчид өгөх мэдэгдлийн агуулгыг төсөлд нэмэх;


Гуравдугаарт, уг шаардлагыг биелүүлээгүй бол барьцаалуулсан хөрөнгөнөөс гаргуулах зэрэг болно. 


12.Мөн барьцаалуулагчийг эрхийг хамгаалах чиглэлээр зарим өөрчлөлтийг оруулж байна. Үүнд: Барьцаалуулсан эд хөрөнгийг борлуулахаас өмнө барьцаалагчийн төлөөлөгчидтэй уулзаж, үүргийн гүйцэтгэлийг хангах, өөр бусад арга хэрэгслэлийг санал болгох, үүрэг гүйцэтгэгчийн эрх, түүнийг хэрэгжүүлэх, барьцааны гэрээ байгуулахын өмнө барьцаалуулагчид мэдээлэл өгөх болон уг мэдээллийн агуулгыг шинэ зүйл болгож оруулах саналтай байна. 


13.Гэрээнд барьцаалуулсан хөрөнгөөс гаргуулах ажиллагааг шүүхийн бус журмаар гүйцэтгэхээр талууд тохиролцсон бол уг зүйлийг борлуулах ажиллагааг нэгдүгээрт, барьцаалагч өөрөө, хоёрдугаарт, барьцаалагч буюу үл хөдлөх эх хөрөнгө худалдах чиглэлээр мэргэшсэн хөндлөнгийн этгээд зохион байгуулах хоёр аргыг хэрэглэж болохоор төсөлд өөрчлөлт оруулах санал оруулж байна. 


14.УИХ-ын гишүүн Г.Батхүү Монгол Улсад бүртгэлтэй усан болон агаарын тээврийн хөлгийг барьцааны зүйлд хамааруулах санал гаргасан нь Байнгын хорооны хуралдаанд оролцсон гишүүдийн олонхийн дэмжлэгийг аваагүй болно. 


15.Үл хөдлөх эд хөрөнгө барьцаалах, үнэт цаасжуулахад зуучлах ажиллагааг тусгай зөвшөөрлөөр эрхлэх боломж олгох нь зүйтэй гэж үзэж аж ахуйн үйл ажиллагааны тусгай зөвшөөрлын болон банк бус санхүүгийн үйл ажиллагааны тухай хуулиудад холбогдох нэмэлт, өөрчлөлт оруулах, Ипотекийн зүйлийг шүүхийн бус журмаар худалдан борлуулах журмын тухай хуулийг хүчингүй болгох тухай хуулийн төсөл боловсрууллаа. 


Эрхэм гишүүд ээ, Үл хөдлөх эд хөрөнгө барьцаалах тухай, Үл хөдлөх эд хөрөнгө барьцаалах тухай хуулийг дагаж мөрдөх журмын тухай, Иргэний хуульд нэмэлт, өөрчлөлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай болон Шүүхийн шийдвэр гүйцэтгэх тухай хуульд нэмэлт оруулах тухай хуулиудын төслийн эхний хэлэлцүүлэгт Хууль зүйн болон Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Д.Лүндээжанцан: - З.Энхболд гишүүнд баярлалаа. Ингээд асуулт асуух гишүүд нэрсээ ирүүлнэ үү? Байнгын хорооны дүгнэлтээс асуух гишүүд. Ингээд дараагийн долоо хоногт. Тэгэхээр ингэе. Ирэх долоо хоногийн хоёр дахь юм уу, гурав дахь  өдөр чуулган хуралдах байх шүү. Даргын дэргэдэх зөвлөл 14:45-аас манай өрөөнд хуралдана. Тэгээд Аюулгүйн зөвлөлд та бид хоёр орно. Дамжаад хуралдана даа, одоо яах вэ. За завсарлага.  (12:55-13:15 Ц.Алтан-Од)
Үдээс өмнөх хуралдаан 13 цаг 15 минутад завсарлаж, үдээс хойшхи хуралдаан 15 цаг 25 минутаас үргэлжлэв. 


Д.Лүндээжанцан: -  Улаанбаатар хотын нийт нутаг дэвсгэрт болон Сүхбаатар дүүргийн 15, 16 дугаар хороонд байрлалтай өндөр хүчдэл дор иргэдэд өмчлүүлсэн газартай холбоотой асуудлаар УИХ-ын гишүүн Л.Гантөмөрөөс Монгол Улсын Ерөнхий  сайдад тавьсан асуулгын хариуг сонсоно. 

Мөн түүнчлэн Баянхонгор аймгийн 4-р арван жилийн сургуулийн барилгын ажил гэрээний дагуу явагдахгүй байгаа, ашиглалтанд орох хугацаа, гэрээт ажилчдын цалинг олгохгүй байгаа шалтгааны талаар УИХ-ын гишүүн Г.Занданшатараас Боловсрол, соёл, шинжлэх ухааны сайдад  тавьсан асуулгын хариуг сонсоно. 

Малын гоц халдварт цэцэг өвчин гарсантай холбогдуулан зарим аймаг, сумдад тогтоосон хорио цээрийн дэглэм зөрчсөн үйлдлүүдэд хуульд заасны дагуу ямар арга хэмжээ авч хариуцлага тооцсон талаар УИХ-ын гишүүн Р.Гончигдоржоос Монгол Улсын Ерөнхий  сайдад тавьсан асуулгын хариуг сонсоно. 


Ядуурал, хөдөлмөрийн хөлсний доод хэмжээ, төсөвт байгууллагад  ажиллагсдын цалин хөлсний асуудлаар УИХ-ын гишүүн М.Зоригт, С.Оюун нараас Монгол Улсын Ерөнхий  сайдад тавьсан асуулгын хариуг тус тус сонсохоор төлөвлөсөн байгаа. 

Зургаа. Улаанбаатар хотын нийт нутаг дэвсгэрт болон Сүхбаатар
дүүргийн 15, 16 дугаар хороонд байрлалтай өндөр хүчдэл дор иргэдэд өмчлүүлсэн газартай холбоотой асуудлаар УИХ-ын гишүүн 

Л.Гантөмөрөөс Монгол Улсын Ерөнхий  сайдад тавьсан 

асуулгын хариу 

Д.Лүндээжанцан: Ингээд Улаанбаатар хотын нийт нутаг дэвсгэрт болон Сүхбаатар дүүргийн 15, 16 дугаар хороонд байрлалтай өндөр хүчдэл дор иргэдэд өмчлүүлсэн газартай холбоотой асуудлаар УИХ-ын гишүүн Л.Гантөмөрөөс Монгол Улсын Ерөнхий  сайдад тавьсан асуулгын хариуг сонсъё. 


Түлш, эрчим хүчний сайд Б.Эрдэнэбат асуулгын хариуг өгнө. Ажлын хэсгийнхэн орж ирээрэй. Тамгын газрынхан, Хяналт, шалгалтын ажлын хэсэг холбогдох улсуудыг одоо оруулъя. 


Б.Эрдэнэбат: - Эрхэм хүндэт УИХ-ын дарга, эрхэм гишүүд ээ, 


Сүхбаатар дүүргийн 15, 16 дугаар хорооны зарим айл өрхүүдийн цахилгаан эрчим хүчний хангамжийн талаар товч танилцуулга хийе. Сүхбаатар дүүргийн 15 дугаар хороо, Дамбадаржаагийн 1 дүгээр гудамж, 16 дугаар хорооны Бэлхийн 27 дугаар гудамжны айлуудын цахилгаан эрчим хүчний хангамжийн талаар УИХ-ын гишүүн Л.Гантөмөр Ерөнхий сайд М.Энхболдод ирүүлсэн асуулгын дагуу судлан үзлээ. Үүний дагуу Улаанбаатар цахилгаан түгээх сүлжээ хувьцаат компанийн хяналтын хэлтсийн дарга, инженер, Сүхбаатар салбарын цахилгаан эрчим хүчний албаны хүмүүс газар дээр нь очиж танилцлаа. 


Сүхбаатар дүүргийн 15, 16 дугаар хорооны өргөдөл гаргасан айлууд нь Од-35-10 киловольтын дэд станцаас гарсан Дамбадаржаа, Чингэлтэй, 10 киловольтын цахилгаан дамжуулах агаарын шугам дор байрласан байна. 


Дамбадаржаа фидерын (feeder-суваг, салаа) АТФ-623, Долоон буудал фидерийн АТФ-952, Дэлхийн банкны хөнгөлөлттэй зээлээр хэрэгжиж буй түгээх сүлжээний алдагдал бууруулах техникийн төсөл хэрэгжиж байгаа бөгөөд цахилгаан эрчим хүчний тухай хуулийн 33.1-ийн дагуу хамгаалалтын зурвас, гэрэл, орон сууц, барилга байгууламж барих, үйл ажиллагаа явуулахыг хориглоно гэсэн заалтыг баримтлана, дээрх айлуудын эрчим хүчийг хязгаарласан байна. 


Өргөдөлд нийт 58 өрх гэж бичигдсэн боловч газар дээр очиж үзэхэд 45 айл байсан бөгөөд үлдсэн айл нь энэ хэсэгт хамааралгүй айлууд байлаа. 45 айл бүхий 27 хашаагаар нэг бүрчлэн явж хамгаалалтын зурвасыг чөлөөлөх, хашаагаа чөлөөлж татах хэмжээнүүдийг нь зааж өгч, энэ хэмжээнд гарсан тохиолдолд цахилгаанаар хангах боломжтойг зарлан протокол хөтөлж зөвшилцөн гарын үсгүүдийг зуруулсан болно. Цаашид дээрх техникийн төслийн хүрээнд энэ ажиллагаа үргэлжлэх бөгөөд иргэд, цахилгаанаар хангагч байгууллагуудын хооронд дээрх хүндрэлүүд дахин үүсч болзошгүй байна. 


Иймд эрчим хүчний тухай хуулийн 33.1-ийн дагуу хууль хэрэгжүүлэхэд гарах хүндрэлтэй асуудлуудыг Сүхбаатар дүүргийн Засаг даргын Тамгын газартай хамтран шийдвэрлэх нь зүйтэй байна. Өндөр хүчдэлийн цахилгаан дамжуулах агаарын шугамын дор ард иргэд амьдрах нь амь нас, эд хөрөнгөд аюултай байдлыг үүсгээд байна. Тухайлбал, 2006 оны 6 дугаар сард Баянгол дүүргийн 9 дүгээр хорооны нутаг дэвсгэрт 10 киловольтын цахилгаан дамжуулах агаарын шугам дор байрлаж байсан айлын хашаанд кран байрлуулж байгаад краны сум нь шугамын утсанд хүрч, улмаар хүн хүчдэлд нэрвэгдэж амь насаа алдсан осол гарсан байна. Мөн 2006 оны 06 дугаар сард Баянзүрх дүүргийн 5 дугаар хороо, Монелийн 2 дугаар гудамжинд байрлах гадны ашиглалтын цахилгааны дэд өртөөний тэжээлийн шугам гэмтэл гарах үед уг дэд өртөө байрлаж байсан хашааны сахиул нь гэмтэлтэй утсанд зөвшөөрөгдөх хэмжээнээс дотогш ойртсоноо хүчдэлд нэрвэгдэж нас барсан байна. 2006 оны 08 дугаар сард Хан-Уул дүүргийн нутаг дэвсгэрт иргэн өөрийн гэрийн ойролцоо байсан өндөр хүчдэлийн 6 киловольтын цахилгаан дамжуулах агаарын шугамын тулгуурт авирснаас газар дээр осолдсон гэх мэтээр шугам сүлжээний хамгаалалтын зурваст дур мэдэн үйл ажиллагаа явуулсантай холбоотой харамсалтай ослуудын тоо улам бүр нэмэгдсээр байна. 


Нөгөө талаас эрчим хүчээр найдвартай хангахад ихээхэн сөрөг нөлөө үзүүлж байна. Энэ нь шугам сүлжээ, тоног төхөөрөмжид засвар үйлчилгээ хийх, машин техник орж гарах, сэлбэг материал ачиж буулгах, зам талбайг хаах зэргээр манай ажилд ихээхэн саад учруулдаг. Хамгаалалтын зурваст буусан болон шинээр суурьшилж байгаа айл өрх, аж ахуйн нэгжид албан шаардлага, санамжуудыг удаа дараа өгч, дүүргүүдийн газрын албатай хамтран хашааг татуулах, нүүлгэх зэрэг арга хэмжээг авч байгаа боловч жил ирэх тутам өсөх хандлагатай байна. Тухайлбал, зөвхөн сүүлийн 1 жилийн дотор Монголын үндэсний олон нийтийн радио, телевиз, Улаанбаатар, C-1, TV9 телевизээр тус бүр 1 удаа, радио өргөн нэвтрүүлгээр 2 удаа хамгаалалтын зурвасын талаар хөдөлмөрчдөд сурталчилгаа явуулж давхардсан тоогоор 2300 шаардлага, санамж хүргүүлсэн байна. 


Улаанбаатар хотын дүүргүүдийн нутаг дэвсгэрт байгаа цахилгаан шугам сүлжээний хамгаалалтын зурваст байрлаж буй айл өрх, аж ахуйн нэгжүүдийн судалгаа: 


Хан-Уулд 265 айл байна, аж ахуйн нэгж 40 байна, гараж, павильон [фр.pavilion–саравч, сүүдрэвч] бол 2 байна. Ингээд нийтдээ 307, Сонгино хайрхан дүүрэгт айл өрх 407, аж ахуйн нэгж 34, гараж, павильон 17, нийтдээ 463 байна. Баянгол дүүрэгт айл өрх 23, аж ахуйн нэгж 36, гараж, павильон 3, нийтдээ ингээд 57 байна. 


Баруун түгээх төвд нийтдээ 823 ийм аж ахуйн нэгж, айл өрхүүд хамгаалалтын зурваст байрлаж байна. Сүхбаатар дүүрэг, Чингэлтэй дүүрэг, Баянзүрх дүүрэг, Налайх дүүрэг ингээд нийтдээ 3207 аж ахуйн нэгж, айл өрхүүд Улаанбаатар хотын нутаг дэвсгэрт байгаа цахилгаан шугам сүлжээний хамгаалалтын зурваст байрлаж байна. 


Д.Лүндээжанцан: - Асуулгын хариуг сонслоо. Асуулгын хариутай холбогдуулан асуулт асуух гишүүд асуултаа асууя. Та бүхэнд дэгийн 47.1.4-т нэгдсэн хуралдаан дээр асуулгад хариулах хугацаа 5 минутаас илүүгүй, гишүүд асуулгын хариулттай холбогдуулж асуулт асуух хугацаа 3 минутаас илүүгүй байх гэж заасан. Ингээд Л.Гантөмөр гишүүн асуултаа эхлээд асууя. 


Л.Гантөмөр: - Нэгдүгээрт энэ Сүхбаатар дүүргийн 15 дугаар хорооны Дамбын 1 дүгээр гудамж, 16 дугаар хорооны Бэлхийн 11 гудамж, мөн 16 дугаар хорооны Бэлхийн 16 дугаар гудамж, мөн Сүхбаатар дүүргийн 13 дугаар хорооны задгай гэдэг газарт байгаа айлууд цахилгаанаар хангагдсан уу? 


Би 2 жилийн өмнөөс эрх мэдэлтэй улсуудад нь байнга албан бичиг явуулж байгаа. Тэгээд хүч хүрэхгүй болохоор нь Монгол Улсын Засгийн газарт асуулга тавьсан. Энэний хүрээнд ямар ажлууд хийгдсэн бэ гэж нэгдүгээрт асуумаар байна. 


Хоёрдугаарт, одоо миний сонгогдсон тойрог болох энэ Бэлх, Дамбадаржаа гэсэн гэр хорооллуудад цахилгаангүй хичнээн айл байгаа вэ? Үлдсэн айлууд байна уу гэж асуумаар байна. 


Гуравдугаарт, ажлын уялдаагаа ер нь цаашид яаж сайжруулах юм бэ гэж асуумаар байна. Энэ бол Түлш, эрчим хүчний яамны ч хийх ажил биш л дээ. Яам бол бодлого гаргадаг. Яг тэр доор нийслэл, дүүрэг дээр ажиллаж байгаа улсуудын ажлын уялдааг цаашид яаж сайжруулах юм бэ? Жишээлбэл, одоо энэ Сүхбаатар дүүргийн 15 дугаар хорооны 1 дүгээр гудамжны иргэдээс ирсэн өргөдөл, би газар дээр нь очиж танилцаж байсан. Тэгээд дүүргийн даргад удаа дараа хүсэлт тавьсан боловч ерөөсөө авч хэлэлцэхгүй байгаа. Өнөрцэцэг гэдэг дарга байгаа. Тэгээд тэнд юу болж байна вэ гэхээр энэ Монгол Улсын Ерөнхийлөгч Намбарын Энхбаярын гарын үсэгтэй, энэ доод талд нь одоо Ерөнхий сайд М.Энхболдын гарын үсэгтэй, хотын захирагч гэж байгаа юм л даа. Тэгээд энэ Монгол Улсын иргэнд газар өмчлүүлэх тухай шийдвэр гээд. Энэ газар өмчлүүлэх, газраа өмчлөөд авсан иргэд байгаа байхгүй юу. Энэ иргэдэд цахилгааныг нь өгдөггүй. Өгсөн гэдэг нэрийн дор 1 сар болгоод заримдаа тасалдаг. Ингээд дандаа араасаа хөөцөлдөж байгаа юм. 


Тэгээд зурагт, телевизээр болохоор иргэд бол Л.Гантөмөр гишүүнийг одоо энэ асуудлыг шийдэж өгөөчээ гээд байдаг. Тэгээд би ингээд холбогдох газруудад нь удаа дараа хүсэлт тавьдаг. Дарга нар бол шийдсэн юм байдаггүй. Тэгэхээр энэ газрынх нь зөвшөөрлийг нь өгөөд, өмчлөх бичгийг нь өгөөд, зарим нь үл хөдлөх хөрөнгийн эрхийн бичиг авсан айлуудад цахилгааныг нь өгөхгүй байгаа энэ ажлын уялдааг ер нь цаашид яах юм бэ? Энэ дээр одоо миний асуулгын хариуг бэлтгэж байх хугацаандаа ажлын хэсэг гаргаж тодорхой ажлуудыг хийсэн байх аа гэж би найдаж байна. Тэгээд энэний хариултыг авъя. 


Тэгээд хамгийн сүүлд хэлэхэд дүүргийн цахилгааны тэр улсууд очоод, хороон дарга нь очоод нэг л юм хэлдэг гэж байгаа юм. Их Хурлын гишүүнээрээ цахилгаанаа татуулаа гэж, юу яриад байгаа юм бэ? Удаа дараа давтагдсан. Иргэд бол нэг юм хэлж байгаа юм. Наад дүүргийн засаг захиргаа чинь асуудлыг шийдэх ёстой. Дээр нь эрчим хүчний газар байгаа. Энэ улсууд асуудлаа шийдэх ёстой гэхээр…

Д.Лүндээжанцан: - Хариулъя. Ажлын хэсэг. Ажлын хэсгийн микрофон өгөөрэй. Өөрсдийгөө танилцуулаад. Б.Эрдэнэбат сайд хариулах юм уу, эхлээд. 


Ч.Саранжав: - Л.Гантөмөр гишүүний асуултад хариулъя. Энд юуны өмнө ирсэн хүмүүсийг танилцуулъя гэж бодож байна. Улаанбаатар хотын ерөнхий менежер Г.Мөнхбаяр дарга ирсэн байна. Манай Улаанбаатар цахилгаан түгээх сүлжээ хувьцаат компанийн ерөнхий инженер, техникийн бодлого барьдаг М.Оюунбат захирал ирсэн, гүйцэтгэх дэд захирал, Сүхбаатар дүүргийн салбарын ерөнхий инженер буюу салбарын орлогч Энхбаатар гээд залуу ирсэн байгаа. Би өөрөө Түлш, эрчим хүчний яамны бодлогын хэрэгжилтийг зохицуулах газрын дарга Ч.Саранжав гэдэг хүн байна. 


Л.Гантөмөр гишүүний тавьсан асуулгын мөрөөр бид ажлын хэсэг гаргаж ажиллуулсан байгаа. Ер нь бол энэ ажлын хэсгийн гарсан дүгнэлт гэх юм бол юун дээр тогтсон бэ гэвэл бид 2001 оны Засгийн газрын 263 дугаар тогтоол байдаг. Энэ нь юу гэхээр цахилгаан эрчим хүчийг ашиглах, хамгаалалтын зурвасыг тогтоох дүрэм байгаа. Тэгээд бид энэ дүрмийн дагуу энэ техникийн шинэчлэл хийж, энэ 15, 16 дугаар хороонууд дээр Дэлхийн банкны төслөөр нөгөө алдагдлыг бууруулах төслөөр нөгөө СИП [самонесущих изолированных проводов] утас татаж хамгаалалтын зурвасыг шинээр тогтоох ажил хийгдэж байгаа, Дэлхийн банкны төслөөр. 


Энийг хийхийн далимаар бид ямар юмыг бас бодолцсон бэ гэхээр хуучин бид эрчим хүчний шугамд орсон айлуудын аюулгүй байдлыг хангахын тулд хамгаалалтын зурваст буусан ажилд эрчим хүчээр хангахгүй ээ гэдэг бодлого барьж байгаа. Яагаад гэвэл эрдэнэт хүний амь үрэгдэнэ. 10 киловольтын цахилгаан дамжуулах агаарын шугамын нэг фаз унахад гарах хохирол гэдэг бол хэмжээлшгүй их. Яагаад гэвэл ОХУ ч тэр, манайх ч тэр одоо энэ стандартаар явдаг. Газардуулга нь газрын хөрсөн дээр байдаг, гүнд хийгээгүй. Арай гүнд хийсэн тохиолдолд, өөр орнуудын стандарт байдаг л даа, гүнд хийгдсэн байдаг. Энийг хийхэд хөрөнгө мөнгө нэлээн шаардлагатай байдаг учраас бид нар энд хүчирч чадахгүй, хуучин байсан шугамуудыг, айлуудыг зохих норм дүрмийн хэмжээнд нь айлын хашааг нөгөө цахилгаан дамжуулах шугамаар энэ цахим шугамаас 2 метрийн зайнд байрлуулах ийм шаардлагуудыг тавиад одоо тэр айлуудыг хангаж чадахгүй байгаа. 

Яагаад гэвэл бид нар хүний амь, эд хөрөнгө, аюулгүй байдлыг хангах зорилгоор ийм асуудал тавьсан юм. Тэгээд одоо яг өнөөдрийг хэлэхэд таниас нуух юу байх вэ, 45 айл хангагдаагүй байгаа. Яг энэ шаардлагыг биелүүлэхгүй. Хуучин бол 60 гаруй байсан. Нийтдээ 14, 15 айл бол тэр хашаагаа татах нь татаад, гэрээ зайлуулах нь зайлуулах нь зайлуулаад, хамгаалалтын зурвасаас холдуулсан байгаа. Тэгээд 45 өрх бол үндсэндээ үлдсэн байгаа. 


Д.Лүндээжанцан: - Б.Жаргалсайхан гишүүн асуултаа тавъя даа. Ажлын хэсэг. 


М.Оюунбат: - Улаанбаатар цахилгаан түгээх сүлжээ хувьцаат компанийн дэд захирал М.Оюунбат. Л.Гантөмөр гишүүний асуултанд сая Ч.Саранжав дарга хариуллаа. Тэгэхээр бид нар мөрдөгдөж байгаа дүрэм, журмаа баримтлахгүй бол осол аваарь гарах нөхцөл байдал бүрддэг. Энэ утгаараа өндөр хүчдэлийн шугам сүлжээний хамгаалалтын бүс дотор байж байгаа айл өрхүүдийг цахилгаан эрчим хүчээр хангахгүй байх ийм Засгийн газрын тогтоол бий л дээ. 2001 оны 263 дугаар тогтоолын 2-ын 3 дугаар заалт байгаа. Энэ заалтыг бид баримталж энэ 45 айл өрхийг цахилгаан эрчим хүчээр одоо болтол хангаж чадаагүй байгаа. 


Хоёрдугаар асуулгын хувьд бол Дэлхийн банкны төсөл хэрэгжиж байгаа. Гэр хорооллын цахилгаан шугам сүлжээг сайжруулах 2004 оноос эхэлсэн. Энэ төслийн хүрээнд гэр хорооллын цахилгаан шугам сүлжээг бол Дэлхийн банкны төслөөр сайжруулж одоо нүцгэн утастай агаарын шугамыг бүрээстэй утастай болгож байгаа. Энэ утгаараа саяны ярьдаг цахилгааны аюулыг одоо багасгах бүрэн боломжтой. Энэ ажил энэ ондоо хийгдээд дуусна. Энэний хувьд бол, Сүхбаатар дүүргийн хувьд бол одоогоор 11 мянга 742 айл өрх хамрагдахаас 6412 айл өрх энэ төсөлд хамрагдаад байгаа. Тэгэхээр түрүүн Ч.Саранжав дарга ярьсан. Энэ өндөр хүчдлийн шугам маань, одоогийн байж байгаа шугам маань бүрээсгүй утастай байгаа. Тэгээд тасраад газар унах юм бол галын аюул, хүний амь насанд аюул учруулах учраас бид эрдэнэт хүний амь насыг хамгаалах үүднээс энэ арга хэмжээг авч байгаа юм.


Д.Лүндээжанцан: - Б.Жаргалсайхан гишүүн асуултаа асууя. 


Б.Жаргалсайхан: - Б.Эрдэнэбат сайдаас, энэ түрүүн ярьж байна л даа. Манай хуучны юмаар явж байгаа, энэ тэр гээд ингээд үлгэр шиг юм яриад, тэгэхдээ гаднаас кабелиа оруулж ирээд тоног төхөөрөмж гэвэл гаднаас л оруулж ирж байгаа шүү дээ. Нэг мөсөн юмыг хийвэл хийсэн шиг хийх хэрэгтэй. Энэ газардуулгын асуудлыг их чухал шүү дээ. Манайх одоо дандаа 3 жилдээ кабелиуд татаад, газардуулгагүй юмнууд хийж байгаа харагдах юм. Тэр чинь хамаг электроник, хамаг юмыг шатаадаг нэг гол юм чинь тэр. Тэгээд аюулгүй байдалтай шууд холбоотой. Тийм учраас одоо энэ шинэ эрчим хүчний системийн эх үүсвэрүүдийг бий болгохын тулд одооноос эхлээд бүх хийгдэж байгаа ажлаа урагшаа харж хийхгүй бол нөгөө хуучнаараа нэг хэдэн кабель утас, монтёр гаргаж зангидаад байх юм бол наадах чинь бүтэхгүй ээ, нэгдэх асуудал дээр. 


Хоёр дахь асуудал, энэ гэр хорооллын утааны асуудал байж байгаа. Энэ утааны асуудлыг шийдэхийн тулд одоо энэ хороо, дүүргүүдийн эрчим хүчний асуудлууд байна шүү дээ. Энэ дээр бол энэ эрчим хүчний хуваарилах байгууламжийн даацын асуудал байгаа. Дамжуулах шугамын асуудал байж байна. Трансформаторын асуудлууд байж байна. 


Энэ утааны асуудлыг шийдэхтэй холбогдуулаад энэ Эрчим хүчний яамтай бас энэ асуудлыг Б.Эрдэнэбат сайдаа, ойрын хугацаанд яримаар байгаа юм. Тэгээд өвөл болохоор утаа утаа гээд л худлаа ярьцгаагаад л хэрэлдээд очдог. Л.Гантөмөр гишүүний тэр нэг 40-хөн айлын утсыг нь тавиад л өгөөч дээ. Та нар хүсвэл чадна шүү дээ. Худлаа яриад яадаг юм. Энэ тэр гээд тайлбар тавиад л. Өөрсдөдөө хэрэгтэй юмаа бол зөндөө л тавьж байгаа шүү дээ. Тэр бол мэдээжийн хэрэг. Тэгвэл Л.Гантөмөр гишүүн энд ингэж уурлаад байхгүй шүү дээ. Ойлгомжтой. 


Д.Лүндээжанцан: - Таны тойрог дээр ч гэсэн бас байна лээ. Т.Бадамжунай, танай хоёр тойрог дээр байна шүү дээ. Тийм учраас би давхар асууж байна шүү дээ. Адилхан байна гэж. Та ямар хачин сонин, залуу хүн байж. Би энд Б.Жаргалсайхан сайдын тойрог, 3 тойрог дээр Баянхошуу, Толгойтын эцсээд бас одоо очоогүй айлууд байна. Нөгөө гэрэл байхгүй. Цахилгаан очоогүй. Энийг бас хамруулаад нэг хариулаарай. 


Б.Жаргалсайхан: - Тэгээд дээр нь энэ өвлийн бэлтгэл хэрэг зэрэг хийгдэж байгаа вэ? Энэ Барилга, байгуулалтын яамтай хамтарч одоо ирээдүйн Улаанбаатар хотын орон сууцны цогцолбортой бас холбож, энэ эрчим хүчний шугам сүлжээнүүдээ хийхгүй бол дараа нь энэ гэр хорооллуудаа цэвэрлээд, шинээр дээр нь хорооллууд барих гэхээр дахиад эрчим хүчний эх үүсвэрүүдийг цоо шинээр татаж тавих асуудлууд гарна шүү дээ. Монгол хүн нэг ажлыг 200 дахин давтаж хийдэг, тэгээд мөнгө байхгүй, мөнгө байхгүй гэж худлаа ярьдаг. Мөнгийг ерөөсөө зөв зүйтэй зарцуулдаггүй. Тэгээд чанартай юмыг хийдэггүй. Тийм учраас Улаанбаатар хотын энэ эрчим хүчний сүлжээг бүгдийг нь газардуулгатай, 5 шинтэй кабель сольж хийхгүй бол одоо дандаа 3-тайгаар явж байгаа байх. Тэгээд хаана гар хүрнэ, юм хийнэ тэнд тог цохино. Хамаг тоног төхөөрөмжийг нь шатаалгана. 


Дараа нь дээр нь энэ шөнийн эрчим хүчийг хямдруулж өгч байна гэж байгаа юм. Энэ үйлдвэрийн газруудыг. Шөнө хямдруулж болсон юм, өдөр ч гэсэн хямдруулж өг л дөө. Энэ бүх үйлдвэрийн газруудад. Өдөр эрчим хүчээ нэг их тийм оцойтол овойтол зарж байгаа юм байхгүй шүү дээ. Хэрэглэгч байхгүй болохоор цахилгаан станцуудаа бага ажиллуулж байгаа даа л асуудал байгаа болохоос. Өдрийн цагаар ч гэсэн эрчим хүчийг нь, үйлдвэрийн салбарын эрчим хүчийг хямдруулаад өгөх юм бол ажилгүйдлийн асуудал шийдэгдэнэ, улсын эдийн засаг зузаарна, нэмүү өртгүүд ч нэмэгдэнэ, эдийн засаг өснө шүү дээ. Ганц шинэ эрчим хүч хямдруулдгаа боль. Үйлдвэрийн газруудын эрчим хүчийг нэн даруй шөнийнхтэй адилхан болгож өг. Тэгвэл үйлдвэрлэл эрчимтэй хөгжинө, энэ ажилгүйдэл ядуурал чинь хурдан шийдэгдэнэ. Энийг Б.Эрдэнэбат сайд өөрөө бас хувийн хэвшилд байсны хувьд энийг маш сайн судалж энэ Их Хуралд оруулж ирж энийг шийдэж болохгүй юм уу гэж хэлэх гэсэн юм. Өдөр шөнөгүй үйлдвэрийн эрчим хүч бол хямдхан байх хэрэгтэй. Дэлхий даяараа тийм байна шүү дээ. Тэгж байж үйлдвэрлэл нь ажиллаж байна. Энэ цахилгаан станцуудын өнөөдөр хүчин чадал бол маш бага, доогуур ажиллаж байгаа шүү дээ. Ялангуяа зуны цагт бол. Өвлийн цагт аргагүйн эрхэнд дулаан гаргахын тулд л ажиллаад байгаа болохоос. Тийм учраас энэ станцуудынхаа хүчин чадлыг бүрэн дүүрэн 100 хувь ажиллуулах асуудал дээр тавих хэрэгтэй.


Д.Лүндээжанцан: - Б.Эрдэнэбат сайд хариулъя даа. Эхлээд Г.Мөнхбаяр, хотын ерөнхий менежер. 


Г.Мөнхбаяр: - Баярлалаа. Тэгэхээр би сайдын хэлсэн мэдээлэл дээр хоёрхон зүйл дээр тодотгол хийе гэж бодсон юм. Тэгэхээр яг цаг үеийн ажилтай холбогдуулаад хэлэхэд Сүхбаатар дүүрэгт өнөөдөр нийтдээ 11742 айл өрх цахилгаан шинээр тавьж ажилд хамрагдах ёстой. Үүнээс одоогийн байдлаар 6412 айл өрх хамрагдаад байгаа. Үлдсэн хугацаа нь дэлхийн банкны тэр төсөлд хамрагдана. Дээр нь нэмээд та бүхний баталж өгсөн, УИХ-аас баталж өгсөн хөрөнгө оруулалтаар Улаанбаатар хот энэ жил Чингэлтэй, Сүхбаатар, Баянзүрх дүүрэг дээр цахилгаангүй байгаа айл өрхүүдийн ажлыг хот өөрөө тендер зарлаад, зураг төсвийг нь цахилгаан шугам сүлжээний газар үнэгүй хийж өгөөд, тендер зарлагдаад, гүйцэтгэгчийг нь шалгараад ажил явж байгаа. Энэ бол цахилгаангүй байгаа суурьшлын бүсэд хүлээн зөвшөөрөгдсөн ямар ч зөрчилгүй байгаа айл өрхүүд дээр энэ ажил дуусна. 


Л.Гантөмөр гишүүний бид нараас заавал тайлбар авах гээд, энэ нэг л асуудал байгаа. Энэ нь бол газрын хувьд өөрөө зөрчилтэй. Өөрөөр хэлбэл тэнд амьдарч байгаа иргэнд өөрийнх амь нас, аюулгүй байдлыг хэн ч баталгаажуулж чадахгүй. Өндөр хүчдэлийн доор буусан, үерийн амны доор буусан, ийм айл өрхүүд дээр бид нар үнэхээр цахилгаан өгч чадахгүй ээ. Гишүүн та тэрийг ойлгоорой. Энэ бол бид нар сая 5 сард айлуудыг нь байлцуулж байгаад цахилгаан шугам сүлжээний салбар, хотоос, дүүргийн газрын албанаас оролцуулаад хуралдаад, иргэдтэйгээ ойлголцсон. Тэд нарыг нүүлгэн шилжүүлэх газрыг нь зааж өгсөн. Очих газрын цахилгааныг нь шийдээд өгсөн байгаа. Одоогийн байдлаар Сүхбаатар дүүргийн 16 дугаар хорооны нутаг дэвсгэр дээр 40-өөд айл нүүгээд байгаа. Яг өндөр хүчдэлийн доор байгаа айл өрхүүдэд бол хувьчлаад авсан гэрчилгээ байгаа нь үнэн. Л.Гантөмөр гишүүн үзүүлж байна. Энд бас байгаа. 


Яг энэ гэрчилгээг нь үндэслээд, тэгээд аж ахуйн байгууллагуудыг тухайн салбарт мөрдөгдөх хуулийг нь зөрчүүлээд, газар өмчлөлийн гэрчилгээ бол өөрөө цахилгаан, дулаанаар хангагдах үндсэн бичиг баримт болохгүй ээ. Энийг бол бид нар хаа хаанаа ойлгох хэрэгтэй. Иргэдтэй бид нар яг ийм байдлаараа хуралдаад, ойлголцоод, гарын үсэг зураад, протоколдоод явж байгаа. Тийм учраас гишүүн бол та бол яг иргэн, сонгогчидтой уулзах уулзалтдаа мэргэжлийн байгууллагуудын хүрээнд энэ асуудал одоо тавигдаад, тэр мэргэжлийнхээ түвшиндээ шийдэгдэнэ гэдэг ийм л байр суурь илэрхийлж өгвөл иргэд таниас заавал нэхэл хатуу шаардахгүй. Үнэхээр тухайн үеийн улс төрийн онцлог, нөхцөл байдлаас хамаараад зарим болохгүй, бүтэхгүй газар буусан иргэдэд бол гэрчилгээ олгосон ийм үйл явдал болсон нь үнэн. Гэхдээ энэ бол өөрөө усаар хангах, дулаанаар хангах, цахилгаанаар хангах үндсэн нөхцөл болохгүй ээ. Бид нар ингэж л ойлгож, мэргэжлийн байгууллагуудын үгийг сонсож, тэр байгууллагын хүрээнд үйл ажиллагааг нь иргэдийнхээ амь нас, аюулгүй байдлыг нэгдүгээрт барихаас өөр арга байхгүй байгаа юм. Энэ дээр ийм л байр суурь баримтална. 


Шилжүүлгийг хийгээд өгөх газрыг нь заагаад өгсөн, цахилгааныг нь татаад өгсөн. Нүүгээд ирсэн айлууд дээр усыг нь татаад, бусдыг нь шийдэж байгаа. Ганцхан гишүүн тэрэн дээр гэрчилгээ гэдэг нэгэнт өмчлөөд авсан учраас цахилгаанаар хангах тухай асуудал бол өөрөө бусад хууль, тогтоомжоор шийдэгдэнэ гэдэг ийм л байр суурьтай байвал бид нар хаа хаанаа зөв ойлголцох юмаа л гэж ойлгож байна. Баярлалаа. 


Д.Идэвхтэн: - Б.Эрдэнэбат сайд хариулъя. 


Б.Эрдэнэбат: - Би тэр Б.Жаргалсайхан гишүүний хэлдэг тэр утааны асуудал байна. Энэ бол сая УИХ-аар хэлэлцээд энэ тогтоол ингээд батлагдаад гарсан. Үүний хүрээнд энэ асуудал хийгдэнэ гэж үзэж байгаа. Харин саяны тэр дамжуулах, түгээх сүлжээний алдагдлыг бууруулах, тэр тоноглол, транформаторын тэр бүх юуг нь шинэчлэх, өөрчлөх, энэ бүх зүйл бол одоо бас зүйтэй, анхаарах ёстой зүйл гэж ингэж үзэж байгаа. Бид энийг тооцоолж ерөнхийд нь хийсэн. Их хэмжээний хөрөнгө шаардагдаж байгаа. Шөнийн тохиолдолд бас халаалтыг зарим нэгэн байдлаар цахилгааны халаалтад шилжүүлэхээр манай яамны холбогдох мэргэжлийн улсууд бас тооцоо судалгааг нь гаргаад, УИХ-аас томилогдсон ажлын хэсэгт гардуулж өгсөн.


Тэр хоёр дахь нь бол бас тэр шөнийн эрчим хүчний үнэтэй өдрийнхийг адилхан болгоод ингээд ханга гэж ярьж байна. Энэ яах вэ үнэ, тарифын асуудал байгаа юм л даа. Тэгэхээр хэрвээ жинхэнэ энэ эрчим хүчний салбарыг зах зээлийн харилцааны хэлбэрт шилжүүлэхгүй, шилжилтийн зах зээлийн үед улсаас татаас өгөөд явна гэвэл энэ Б.Жаргалсайхан гишүүний яриад байгаа зүйлийг одоо хэрэгжүүлэх боломжтой. Үгүй ээ, өнөөдөр жишээлэх юм бол яг арилжааны хэлбэрт, зах зээлийнхээ юунд шилжинэ гэх юм бол үнэ тарифын асуудал бол одоо өнөөдрийн мөрдөгдөж байгаа энэ борлуулалтын үнэ дээр бас нэмэгдэхээр ийм судалгаа тооцоонууд харагдаж байгаа. 


Энэ нүүрсний уурхайнууд бол бас нүүрснийхээ үнийг нэмье, одоо өнөөдөр алдагдал ихтэй байна гэсэн ийм тооцоо судалгааг бол гаргаад эрчим хүчний зохицуулах газар өгөгдсөн. Энэ бол хэвлэл мэдээллээр нэлээн бичигдэж байгаа. Энэ дээр бас яам, холбогдох газрууд тооцоо судалгааны ажлуудыг хийж байгаа гэж ингэж хэлэх байна. Баярлалаа. 


Д.Идэвхтэн: - Илтгэлтэй холбогдуулан асуух асуулт дууслаа. Одоо асуулга тавьсан УИХ-ын гишүүн Л.Гантөмөрөөс үг хэлж болно. Дэгийн дагуу 5 минутаас хэтрэхгүй байх учиртай. Л.Гантөмөр гишүүн үг хэлэх үү? 


Л.Гантөмөр: - Монгол Улсын иргэнд газар өмчлүүлэх тухай шийдвэр гаргаад 8 сая 421 мянга 600 төгрөгийн үнэтэй газар өгсөн байгаа юм. Г.Мөнхбаяраа, 8 сая 421 мянга 600 төгрөгийн үнэтэй газар өгсөн байгаа. Та нар хэрвээ цахилгаан өгөхгүй, энд битгий амьдар гэж байгаа бол энэ мөнгийг нь өгөх ёстой. Ойлгож байна уу? Засаг захиргааны ажилтангууд, төрд ажиллаж байгаа удирдах түвшний хүмүүсийн ажлын арга барилын дутагдал, ажлаа хийж чадахгүй байдлаас болоод хүмүүс хохирол хүлээж болохгүй ээ. Энэ нэг шийдвэрээ гарга. 


Хоёрдугаарт, би энэ асуулгад хариулт бэлтгэхдээ бол, хариулт юу байх вэ, асуулгын дагуу асуудалд хандахдаа аягүй дутуу хандсан байна гэж үзэж байна. Г.Мөнхбаяр дарга сая тэр 45 айлыг чинь би хангаж чадахгүй ээ гэж байна. Гэтэл хангамжийн талаарх танилцуулга надад өгсөн байгаа. Танилцуулга дотор бол 45 айлын 27 хашаатай бид нар хэлэлцээр хийж байна. Тодорхой түвшинд хашааг нь бид нар өөрчлөх байдлаар гарын үсэг зураад зөвшилцөл хийж байна гэсэн ийм танилцуулга ирсэн байгаа. Тэгээд одоо энийг чинь хараад би хувьдаа, энийг аваад би сонгогчиддоо хэлсэн, тодорхой түвшинд зөвшилцөж байгаа юм байна, ойлголцож байгаа юм байна. 5, 10 метрийн зайд хашаагаа өөрчлөөд тогоо авах юм байна гэж ингэж ойлгосон. Одоо болохоор та нар ерөөсөө тэр хууль зөрчөөд байгаа юмаа, хууль юу байх вэ, Засгийн газрын тогтоол зөрчөөд байгаа юм. Тийм болохоор өгч чадахгүй ээ, нүүлгэнэ гэсэн юм ярьж байгаа. Ийм байдлаар ажилд хандаж болохгүй ээ. 


Яагаад би асуулга тавьсан бэ гэвэл танай дүүргийн эрчим хүчний ажилтангууд очоод Их Хурлын гишүүнээрээ цахилгаанаа тавиул гэж хэлсэн байгаа. Ойлгож байна уу? Тэгээд би асуулга тавьсан. Би яаж цахилгаан тавих вэ гэж та нараас асуусан. Та нар хариулж өгөхгүй байгаа. Тэгэхээр юу гэхээр ийм байдлаар одоо нэг хэлэлцсэн болоод, та хэд маань хариулсан болоод ингээд өнгөрөх юм бол энд амьдарч байгаа бас 200-гаад иргэн байгаа юм. Өрхийн тоо цөөхөн сонсогдож байж болно. Тэгэхдээ энэ бол одоо яг миний тойрог дээр байгаа цахилгаангүй айлуудын бүх проблем бас биш ээ. Цаана нь зөндөө айл байгаа. Тийм болохоор би нийт айлынх нь тоог асуусан. Та нар бас хариулсангүй. 


Тэгэхээр энэ асуудлаар та нар нэг ажлын хэсэг гаргаж өгөөч ээ, Г.Мөнхбаяр дарга аа. Тэр дүүргийн дарга нараас чинь наана чинь уг нь байх ёстой байхгүй юу даа. Батхуяг ч явсан, Амарсайхан ч явсан. Тэр айлууд дээр очсон байгаа. Очоод наадах чинь хотын цахилгаан түгээх компанийн хариуцах ажил байна гээд гараад явсан. Өөрсдөө газрын зөвшөөрлийг нь өгч, тэнд суурьших эрхийг нь өгчихөөд цахилгаанаар хангах асуудал дээр нь араас нь хөөцөлдөхгүй байгаа байхгүй юу. Ийм байдлаар дарга нар нь өөр өөр өнгөөр дуугармааргүй байна. Тэгэхээр Су.Батболд сайд ч юм уу, эсвэл хотын удирдлагууд, нэг бол Түлш, эрчим хүчний яамны сайд Б.Эрдэнэбат ч юм уу, аль нэг нь ажлын хэсэг гаргаад, намайг тэр дотор нь оруулаад. Зүгээр Улаанбаатар хотын хэмжээнд асуудал шийдэж чадахгүй юм аа гэхэд миний мэдэж байгаа хүрээнд нэг яваад үзээч ээ. Шийдэх ямар боломж байна. Ямар бололцоо байна. Тэгээд ойрын ирэх долоо хоногт ч юм уу, хамт нэг явмаар байна. Надад нэг өдөр хэлээчээ. Яваад айлуудтай нь уулзъя. Газрыг нь үзье. (15:25-15:55 Ц.Алтан-Од)
Одоо надад ирсэн байгаа энэ зурган дээр бол та нар яг удирдлагууд нь, дарга нар нь газар дээр нь очиж танилцах ёстой. Тэгээд ийм юмыг цаашид гаргуулахгүй байх тал дээр бас нэг нэгдсэн бичиг баримттай болооч ээ. Газрын алба, дүүргийн Засаг дарга нар, хороодын Засаг дарга нар, эрчим хүчний удирдах газар,  тэр түгээх компани, техникийн нөхцөлгүй газар жишээ нь, цахилгаангүй, усгүй тийм газар жишээ нь хүн яаж амьдарна гэж зөвшөөрөл өгч байгаа юм бэ? энэ чинь Улаанбаатар хот шүү дээ.  Хөдөө ямар малчин хүн нүүж яваад, дуртай газраа бууж байгаа юм биш шүү дээ.  Тэгээд энэ дээр ирэх долоо хоногт хариуцлагатайгаар ажиллах боломж гаргаад ажиллаач ээ гэж би хүсмээр байна. Тэгээд тэгж явахдаа зөвхөн цахилгаан биш, тэр газрын асуудлын хажуугаар тэр рүүгээ хогны асуудал дээр бас хотын удирдлагууд хамт яваач ээ.  Одоо хогонд булагдаж дууслаа. Сүхбаатар дүүргийн ар талын дөрвөн хороог өөрснийхөө менежментээр хогоо ав гээд тусад нь салгаад хаячихсан байгаа.  Тэгээд өөрсдийн менежмент /Хугацаа дуусав/


Д.Идэвхтэн: - Ингээд Гантөмөр гишүүн үг хэлж дууслаа. Гантөмөр гишүүний асуулгын дагуу энэ Түлш, эрчим хүчний яам, Нийслэл, дүүргийн цахилгаан эрчим хүчийг хангах газар, нийслэлийн Засаг дарга, Тамгын газар, захирагчийн ажлын албаныхан үнэхээр анхаарах ёстой. Энэ бол зөвхөн Сүхбаатар дүүрэг юм уу? Гантөмөр гишүүний сонгогдсон тойрог дээр хамаатай асуудал бишээ, энэ нийслэлдээ бүхэлдээ хамаатай асуудал. Хан-Уул дүүрэг дээр бас л яг иймэрхүү нөхцөл байдал байгаа. Өндөр хүчдэлийн шугамын хувьчлалын асуудал байна, иргэдийн цахилгаан хангамжийн асуудал байна. Хан-Уул дүүргийн 8, 9, 10 дугаар хороонд цахилгаангүй айлууд үй түм байгаа.  Ингээд  Улсын Их Хурлын гишүүн Гантөмөрөөс Улаанбаатар хотын нийт нутаг дэвсгэрт болон Сүхбаатар дүүргийн  15,  16 дугаар хороонд байрлалтай  өндөр хүчдэл дор иргэдэд өмчлүүлсэн газартай холбоотой асуудлаар Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо.

Долоо. УИХ-ын гишүүн Г.Занданшатараас Баянхонгор аймгийн 4 дүгээр 10 жилийн дунд сургуулийн барилгын ажил гэрээний дагуу явагдахгүй байгаа, ашиглалтанд орох хугацаа, гэрээт ажилчдын цалинг олгохгүй байгаа шалтгааны талаар Боловсрол, соёл, шинжлэх ухааны сайд Ө.Энхтүвшинд  тавьсан асуулгын хариу

Д.Идэвхтэн: Одоо  Улсын Их Хурлын гишүүн Г.Занданшатараас Баянхонгор аймгийн 4 дүгээр 10 жилийн дунд сургуулийн барилгын ажил гэрээний дагуу явагдахгүй байгаа, ашиглалтанд орох хугацаа, гэрээт ажилчдын цалинг олгохгүй байгаа шалтгааны талаар Боловсрол, соёл, шинжлэх ухааны сайдад тавьсан асуулгын хариуг сонсоё. Боловсрол, соёл, шинжлэх ухааны сайд Энхтүвшинг индэрт урьж байна.


Ө.Энхтүвшин:  Улсын Их Хурлын дарга, гишүүд ээ. Энэ бол нэлээн удаж байгаа барилга үнэхээр мөн.  2004 оны 2 дугаар хагаст, 2004 онд шавыг нь тавьсан, 2005 онд тендерийг нь зарласан. Хэдийгээр энэ барилгыг барих тендерийг манай Засгийн газар шалгаруулж, ажлыг эхлүүлээгүй боловч  энэ 640 хүүхдийн суудалтай  сургуулийн барилгын ажлыг тасралтгүй явуулах, чанарын  шаардлага хангасан түвшинд бариулахад чиглэсэн гүйцэтгэлийн хяналтыг байнга тавьж ирлээ. Одоогийн байдлаар тухайн барилгын ажилд төлөвлөсөн хөрөнгийн 57 хувийг зураг төсөл, инженер геологийн хайгуул, барилга угсралт, материал бэлтгэлийн ажлын гүйцэтгэлд олгоод байна. Зарцуулагдаагүй хөрөнгийн үлдэгдэл 460 сая төгрөг байна. 

Гэвч энэ оны эхнээс тухайн гүйцэтгэгч байгууллага "Зос трейд" ХХК-ийн өмч эзэмшигч нарын дотор маргаан гарч, шүүхэд хандсаны улмаас 2007 оны 1 дүгээр сарын 16-ны өдөр Баянгол дүүргийн шүүхийн шүүгчийн захирамжаар тус байгууллагын банкинд харилцдаг төгрөгийн болон валютын бүх дансны орлого, зарлагуудыг хаасан. Мөн үл хөдлөх хөрөнгүүдийг битүүмжилж, эд хөрөнгөтэй холбоотой ямар нэгэн үйл ажиллагаа явуулахыг хориглосноос  болж гүйцэтгэлийн ажил 2007 оны 2 дугаар сарын 15-наас завсарлага зогссон. Улмаар 4 дүгээр сарын 1-нээс үргэлжлүүлэн хийх графикт ажил зогссон юм. Энэ хугацаанд барилгын ажлын явц байдалтай биечлэн танилцаж, угсралтын ажлыг тасралтгүй явуулах талаар гүйцэтгэгч байгууллагад тавьсан шаардлагын хариуд шүүхийн шийдвэр удахгүй гарна гэсээр 2007 оны 4 дүгээр 26-ны өдрийг хүрч шийдвэр гарсан боловч давж заалдах хугацаанд дээр дурьдсан битүүмжлэлүүдийг цуцлаагүй байна.

Иймээс бид барилгын ажлыг цаг алдалгүй гүйцэтгүүлэх талаар олон удаа шаардлага тавьсны дээр шүүхийн байгууллагад хандаж, тус байгууллагын дансны гүйлгээ хийх эрхийг нээн өгч, барилгын ажлыг яаралтай гүйцэтгүүлэх боломжийг олгож өгөх талаар санал хүсэлтүүдийг удаа дараа тавьсан ба бас мөн холбогдох улсуудтай биечлэн уулзах зэрэг арга хэмжээ авсны дүнд 2007 оны 5 дугаар сарын 28-ны өдөр дансыг нь нээлгэсэн боловч уг байгууллагатай түрүү үеийн тооцоотой байсан банкууд инкасс тавьж, дансанд байсан бүх мөнгийг авсан байна.

Одоогийн байдлаар барилгын ажилчдын цалинг олгосон, харуул хамгаалалтын ажилтнуудын цалин олгогдоогүй байна. Мөн цахилгаан эрчим хүч хэрэглэсэн тооцоог хийгээгүйгээс аймгийн эрчим хүчний газар цахилгааныг тасалсан тул барилга угсралтын ажлыг шууд үргэлжлүүлэн хийх боломжгүй байна.

Гэрээг цуцалж, дахин гүйцэтгэгч шалгаруулахад цаг хугацаа алдах тул аль болох  анх тендерт ялсан тэр  байгууллагаар гүйцэтгүүлэх нь зүйтэй гэж үзсэн юм.
Гүйцэтгэгч байгууллагатай албан ёсоор хийсэн урьд өмнөх үеийн уулзалт ярилцлага болон албан бичгээр ирүүлсэн нотолгоогоор гэрээт ажлаа бид ямар ч нөхцөлд хийж дуусгана гэсэн амлалт өгдөг бөгөөд одоо өөрт байгаа үндсэн хөрөнгөө зарж мөнгө болгох ажил зохион байгуулж байна гэсэн хариуг ирүүлээд байна. Бид энэ чиглэлээр хариуцлагатай үүрэг өгч, байнгын хяналт тавьж байна.

Гэрээт байгууллага ойрын хугацаанд хөрөнгө мөнгөө зохицуулж, барилгын ажлыг явуулахгүй нөхцөлд гэрээг цуцалж, шинээр гүйцэтгэгч сонгож ажиллуулахаас өөр замгүй  болно. Гэхдээ хамгийн сүүлд өгсөн амлалтаар урьдын адил бид энэ ажлыг хийж гүйцэтгэнэ гэсэн байгаа. Тэгээд бас тодорхой тооны ажиллагсдыг өнөөдрийн байдлаар Баянхонгорын төвд татаад ажлыг үргэлжлүүлж байна гэсэн мэдээг дөнгөж сая Баянхонгор аймгаас бид аваад байна. Маргаан бол шийдэгдэх юм шиг байнаа, шүүхийн шатандаа. Баярлалаа.


Д.Идэвхтэн: - Асуултын хариуг сонслоо. Асуулгын хариутай холбогдуулан асуух асуулт Улсын Их Хурлын гишүүдэд байвал нэрээ өгнө үү. Занданшатар гишүүн байна. Занданшатар гишүүнээр асуух асуултын нэрсийг тасалж байна. Занданшатар гишүүн асуултаа асууя.


Г.Занданшатар: - Тэгээд энэ сургуулийн барилгын шавыг  2004 онд тавьж,   2004 ондоо 2005 оны эхэнд барилгын ажил эхэлнэ гэж төлөвлөж байсан боловч тендер нь саатаж сунжирсаар тэгээд  2005 онд эхэлсэн. Тэгээд  2006 онд ашиглалтанд орно гэсэн ийм төлөвлөгөөтэй,  2007 онд ашиглалтанд орохоор сүүлд нь сунгасан байсан. Тэгээд тэр үед бол Баянхонгор аймгийн 10 жилийн гурван сургууль гурвуулаа 3  ээлжээр хичээллэдэг, анги дүүргэлт бол  44 хүртэл хүүхэдтэй, тэгээд норм, нормативаас хэтэрч туйлын хүнд байдалтай хичээллэж байгаа. Тэгээд энэ байдлыг анхааралдаа авч Засгийн газраас нэг тэрбум төгрөгийн өртөгтэй,  640 хүүхдийн суудалтай, 4 дүгээр арван жилийн сургуулийг бариулахаар шийдсэн. Гэвч  энэ тендер нь ч яаж сонгогдсон юм бэ?  2005 онд гүйцэтгэгч сонгогдсон, бас Төрийн нарийн бичгийн дарга энд сууж байна. Тэгээд дүгнэсэн, нэлээн хугацаа алдсан. Дараа нь тендергүй өгчихсөн юм шиг байгаа юм. Тэгээд тэр компани нь одоо ингээд  барилгаа барьдаггүй,  2007 онд ашиглалтанд орох ёстой энэ барилгын ажил саатаж байгаа. Тэгээд аймаг, орон нутгийн нөхдөөс надад удаа дараа бичиг ирүүлж, аймгийн  боловсролын газар, Засаг даргын Тамгын газраас удаа дараа олон удаа бичиг ирсэн, тэр болгонд би бас Боловсрол, соёл, шинжлэх ухааны яаманд хандаж байсан. Тэгээд энэ дээр хамгийн гол асуудал нь гүйцэтгэлийн ажил бол 10 хувь нь ч хийгдээгүй байна гэж үзэж байгаа юм билээ, аймгийн орон нутгаас,  2005 оноос эхэлсэн ажил. Тэгтэл  500-аад сая төгрөг буюу санхүүжилтийн 50 хувь нь олгогдсон байдаг. Тэгээд энэ дээр одоо зогсооё гэхээр тэр чинь бас хэл ам гардаг. Ингээд үндсэндээ цаана нь хүүхдүүдийн эрх ашиг хохироод байгаа учраас үндсэндээ  2800 гаруй хүүхэд нэг дор хичээллэж, 2800 гаруй хүүхэд хохирч байгаа учраас энэ асуулгыг тавьж байгаа юм.


Тийм учраас яг надад хэзээ энэ сургууль ашиглалтанд орох вэ? энэ буруутай, хариуцлага алдсан хүмүүс байвал тэнд хариуцлага тооцсон уу? ер нь энэ боловсролын салбарын хөрөнгө оруулалтын явц, энэ сургуулийн байдлаар би бас төлөөлж ойлгож,  2005 онд ингэж энэ өмнөх Засгийн газрын үед хийгдсэн энэ ажлыг ингэж ойлгож байна, ийм ажил явж байсан юм байна гэж ойлгож байна. Тэгээд энэ байдалд одоогийн Боловсрол, соёл, шинжлэх ухааны яам яаж энэ ажлыг засч залруулж шийдэх вэ? Хэзээ энэ ашиглалтанд орох вэ гэдэг хамгийн гол асуултыг би тодруулмаар байна.


Д.Идэвхтэн: - Асуултанд Энхтүвшин сайд хариулна.


Ө.Энхтүвшин: - Шалтгааны талаар бид  ер нь Улсын Их Хурлын гишүүд аймгийн иргэд сайн мэдэж байгаа байх гэж бодож байна. Хэвлэл мэдээллээр зөндөө  энэ талаар ярьсан.  Зос трейд компаний үүсгэн байгуулагчдын хооронд маргаан гарсан. Өөрөөр хэлбэл тэр энэ компаний гол эзэн байсан хүн нас барсантай холбогдуулж, үүний дараахан ийм маргаан гарсныг хэвлэлээр  нэлээн сайн мэдээлсэн. Тэр маргаан л сунжирсаар, сунжирсаар байгаад л шат шатныхаа шүүхээр явсаар байгаад сая нэг талдаа шийдэгдлээ гэж ингэж ойлгож байгаа. Тийм учраас одоогийн байдлаар тэр ажиллах хүчээ татаад, аймгийн төв дээр ямар ч байсан эхэлсэн байна.  Энэ дээр хариуцлага тооцно гэхээр энэ тэртэй тэргүй шүүхээр явж байгаа асуудлын дундуур нь шүүх шийдвэрээ гаргаагүй байхад яам өнөөдөр түүнээс боллоо, үүнээс боллоо гээд энэ чинь өмчийн маргааны асуудал явж байгаа учраас яг одоо хэлэхэд хэцүү байгаа юм. Бидний байр суурь бол аль болохоор тэр тендерт ялсан компаниар нь л гүйцэтгүүлэх нь зүйтэй. Тэгээд дараагийн компани ирнэ, энэ ерөөсөө дөнгөж тэдхэн хувьтай байна гээд ингээд дахиад л мөнгө шаардаад, дахиад л хугацаа алдаад ийм  болох урьдын практик байгаа учраас дуусгуулна гэсэн ийм бодлого барьсан.


Яг гүйцэтгэлийн ажлын хувьд 30 орчим хувь гэж хийгдсэн юм байна гэж ажлын хэсэг тогтоосон. Аймаг дээр очсон манай барилга захиалагчийн товчооноос, мөн аймгийн  холбогдох улсуудтай хамтарч шалгасан, газар дээр нь үзсэн, 30 орчим хувь байна. Одоогийн байдлаар гадна  талынх нь  гол гол ажлууд нэлээн хийгдсэн, суурийн ажил, тэр цахилгааных нь, тэр уурын зуухных нь ажил, энэ юмнууд нь нэлээн явчихсан, ингээд нийлүүлээд, дундажлаад үзэх юм бол 30 орчим хувьтай байна гэж байгаа. Санхүүжилтийн хувьд бол би түрүүн хэлсэн, 500-аад сая төгрөгийг авчихсан байж байгаа. Тэгээд татсан бараа материал, бас нэлээн байгаа гэж байгаа, яг  материалын хувьд бол тэр агуулахад нь бий гэж байгаа. Ингээд ямар ч байсан дуусгана гэж дахиад хэлж байгаа. Ингээд энэ онд багтаагаад оны төгсгөл рүү гэхэд  дуусгана гэсэн ийм л амлалтыг өгч байгаа. Тэгээд нэгэнт шүүхийн шийдвэрээр маргаан эцэслэгдсэн байгаа учраас ямар ч байсан тэгээд дуусгана гэж байгаа учраас энэ ажил явах болов уу, тэгэхдээ бид нар энд тавих хяналтыг сулруулахгүйгээр энд байнга анхаарлынхаа төвд байлгаж, аймагтай хамтарч ажиллаж байх болно.


Д.Идэвхтэн: - Өөр асуулт байна уу. Асуулгатай холбогдуулж тавьсан, илтгэлтэй холбогдуулж гишүүд асуулт асуулаа. 


Одоо асуулга тавьсан гишүүн  Занданшатараас үг хэлж болно.  Үг хэлэх үү? Занданшатар гишүүн

Г.Занданшатар: - Энэ тендерийг шалгаруулж эхлэхээс нь эхлээд Мишигжав даргад олон удаа хэлж ярьж байсан, үүнийг чанартай барилга бариасай гээд. Тэгээд би ер нь энэ барилга дээр, газар дээр нь очиж үзсэн. Тэгээд сууриа л тавьчихаад байгаа газар л даа. Тэгээд цаана нь  2800-3000 орчим хүүхэд нэг дор бөөндөө шахцалдаж эрх ашиг нь хохирч байгаа учраас энэ асуудал дээр бас энэ яг асуудал хариуцаж байгаагийн хувьд Мишигжав Төрийн нарийн бичгийн дарга нэлээн онцгой анхаарал тавьж, байнгын хяналтанд авч,  тэгээд энэ жил ашиглалтанд орох юм байна гэж ойлголоо. Тэгээд би энэ жил ашиглалтанд орох байх гэж Баянхонгор аймгийн ард иргэд  радиогоор сонсож байгаа байх. Тийм учраас энэ асуудлаар  байнгын хяналт тавиад, тэгээд энэ жил ашиглалтанд оруулах талаар хяналт тавьж, тэгээд бусад асуудлыг  сайн хянаж ажиллаарай гэж хэлмээр байна.


Энэ өмчийн маргаанаас болоод энэ олон хүүхдийн эрх ашиг хохирч байдаг, улсын хөрөнгө оруулалтын ажил зогсож байдаг, ийм хариуцлагагүй ажил бол байж болохгүй гэж бодож байгаа юм.


Д.Идэвхтэн: - Их баярлалаа. Улсын Их Хурлын гишүүн Занданшатараас Баянхонгор аймгийн 4 дүгээр арван жилийн сургуулийн барилгын ажил гэрээний дагуу явагдахгүй байгаа, ашиглалтанд орох хугацаа хойшлогдож байгаа, гэрээт ажиллагсдын цалинг олгохгүй байгаа шалтгааны талаар Боловсрол, соёл, шинжлэх ухааны сайдад тавьсан асуулгын хариуг чуулганы нэгдсэн хуралдаан дээр сонслоо.


Одоо  төлөвлөсөн ёсоор Улсын Их Хурлын гишүүн Р.Гончигдоржоос Малын гоц халдварт цэцэг өвчин гарсантай холбогдуулан зарим аймаг, сумдад тогтоосон  хорио цээрийн дэглэм зөрчсөн  үйлдлүүдэд хуульд заасны дагуу ямар арга хэмжээ авч хариуцлага тооцсон талаар  Ерөнхий сайдад тавьсан асуулгын хариуг сонсох ёстой.  Гэвч Гончигдорж гишүүн томилолтоор хөдөө явсан учраас  үүнийг хойшлуулж байна. Уг нь Онцгой байдлын сайд С.Отгонбаяр мэдээлэл хийх ёстой байсан. Энэ асуулгын хариуг хойшлуулж байна.

Найм.Улсын Их Хурлын гишүүн С.Оюун, М.Зоригт нараас Ядуурал,  хөдөлмөрийн хөлсний доод хэмжээ, төсөвт байгууллагад ажиллагсдын цалин хөлсний асуудлаар Ерөнхий сайдад тавьсан асуулгын хариу
Д.Идэвхтэн: - Одоо Улсын Их Хурлын гишүүн С.Оюун, М.Зоригт нараас Ядуурал,  хөдөлмөрийн хөлсний доод хэмжээ, төсөвт байгууллагад ажиллагсдын цалин хөлсний асуудлаар Ерөнхий сайдад тавьсан асуулгын хариуг сонсоё. Асуулгын хариуг Нийгмийн хамгаалал, хөдөлмөрийн сайд Д.Дэмбэрэл тавина. Дэмбэрэл сайдыг индэрт урьж байна.

Д.Дэмбэрэл: - Улсын Их Хурлын гишүүн С.Оюун, М.Зоригт нараас Ядуурлыг бууруулах, ажиллагсдын орлого, цалинг нэмэгдүүлэх талаар тавьсан асуулгыг хариулъя.
1.Хүн амын ядуурлыг бууруулах асуудал нь Засгийн газрын нэг бүрэн эрхийн хугацаанд бүрэн шийдвэрлэх боломжгүй бөгөөд залгамж чанар бүхий төрийн бодлого шаарддагдаж, энэ асуудал дээр Засгийн газрууд ажиллаж ирлээ. Монгол Улсын Мянганы хөгжлийн зорилтод "2015 онд ядуурлын түвшинг 2 дахин бууруулах" зорилт дэвшүүлсэн нь үүний тодорхой илэрхийлэл юм. Тиймээс Yндэсний эв нэгдлийн Засгийн газар хөдөлмөр эрхлэлтийг нэмэгдүүлэн ажилгүйдлийг бууруулах, төрийн албан хаагчдын цалин хөлс, хувийн секторын хөдөлмөрийн үнэлэмжийг нэмэгдүүлэх, хүн амын бага орлоготой хэсгийг нийгмийн халамжийн үйлчилгээгээр дэмжин тэтгэх, нийгмийн даатгалын сангаас олгох тэтгэвэрийн хэмжээг нэмэгдүүлж тэтгэврийн зөрүүг арилгах талаар дорвитой арга хэмжээ авч ажиллалаа. 

Нийгмийн даатгалын сангаас олгож байгаа тэтгэвэр нь ахмад настны амьдралын баталгааг удаан хугацаагаар хамгаалахад чиглэгдсэн, ахмад настан, хөгжлийн бэрхшээлтэй иргэдийг ядуурлаас хамгаалах, орлогын хэмжээг нэмэгдүүлэх үндсэн хэрэгсэл болохын хувьд Засгийн газар бүрэн эрхээ хэрэгжүүлэх хугацаандаа нийгмийн даатгалын сангаас олгох бүрэн тэтгэврийн доод хэмжээг 2 удаа шинэчлэн тогтоолоо. Энэ оны 7 дугаар сарын 1-нээс бүрэн тэтгэврийн доод хэмжээг 56250 төгрөгт, хувь тэнцүүлсэн тэтгэврийн доод хэмжээг 37500 төгрөгт хүргэхээр шийдвэрлээд байна.

Түүнчлэн ахмад настны орлогыг нэмэгдүүлэх, амьжиргааны чадавхийг сайжруулах, орлогын эрсдлээс хамгаалах чиглэлээр дараахь арга хэмжээг хэрэгжүүлээд байна:

-Монгол Улсын болон Хөдөлмөрийн баатар, ардын цолтон, дайнд оролцсон ахмад дайчид, гавьяат цолтой ахмадуудад жилд нэг удаа олгож байсан мөнгөн тусламжийн хэмжээг нэмэгдүүллээ.

-Алдарт эхийн 1 дүгээр зэргийн одонтой ахмад настан эхэд олгож буй мөнгөн тусламжийг  2007 оны 1 дүгээр сараас эхлэн насны  хязгаар тогтоохгүйгээр олгодог боллоо.

Мөн 2007 оныг "Их бүтээн байгуулалт-шинэ ажлын байр бий болгох" жил болгон зарлаж, уг жилийн ажлын хүрээнд аймаг орон нутаг, яам тус бүр өөрийн салбарт ажлын байр бий болгох тооцоо судалгааг гарган, тодорхой үйл ажиллагаа явуулсны үр дүнд энэ 2007 оны эхний хагас жилийн байдлаар 48616 шинэ ажлын байрыг бий болоод байна. Энэ нь эдийн засгийн өсөлтийн үр дүнг өрх, гэр бүлд шууд ба шууд бусаар хүргэж байгаа хэлбэр бөгөөд үүнийг өмнөх Засгийн газруудын хэрэгжүүлж байсан бодлогоос ялгарах онцлог талтай гэж үзэж байна. Түүнчлэн хүний хөгжлийг дэмжих чиглэлээр "Эрүүл Монгол хүн", "Yдийн цай" зэрэг хөтөлбөрийг хэрэгжүүлж байна.

Дээр дурдсан бодлого хөтөлбөрөөр дамжуулан хүн ам, өрхийн тодорхой хэсгийн хэрэглээ буюу орлогыг дэмжсэнээр ядуурлыг бууруулах, ядуурлаас урьдчилан сэргийлэх чиглэлд зарим ахиц гарч байна.

Тухайлбал  Засгийн газраас 2006 онд өрхийн орлого, зарлагын судалгаанд үндэслэн тооцоолсноор ядуурлын түвшин  32.2 хувь болж 2004 оныхоос 3.9 пунктээр буурсан байна. Энэ өөрчлөлтийг тогтвортой хадгалж, ядуурлыг жилд дунджаар  2 пунктээр бууруулсан нөхцөлд  2015 он гэхэд ядуурлын түвшинг  18 хувь хүртэл буурах Мянганы хөгжлийн зорилтыг хэрэгжүүлэх боломжтой болохоор байна.

2.Хүн амын амьжиргааны доод түвшин болон хөдөлмөрийн хөлсний доод хэмжээг тогтоох талаар:

Хүн амын хөгжлийн доод түвшинг бүсийн ялгавартайгаар олон улсын байгууллагуудад нийтлэг мөрдөж байгаа аргачлалыг өөрийн орны онцлог нөхцөлтэй уялдуулан хэрэглэж жилд нэгээс доошгүй удаа үндэсний статистикийн газраас шинэчлэн тодорхойлж байна. Харин тодорхой боловсрол, тусгай мэргэжил үл шаардагдах энгийн ажил гүйцэтгэсэн ажилтанд олговол зохих хөдөлмөрийн хөлсний доод хэмжээг ажил олгогчдын болон нийт ажилтны эрх ашгийг төлөөлөх төлөөлөх улсын хэмжээний байгууллагын саналыг харгалзан жилд нэгээс доошгүй удаа Засгийн газраас шинэчлэн, цагаар болон сараар тогтоож байна.

Засгийн газар төрийн байгууллагын ажилтны ажил олгогчийн хувьд төрийн албан хаагчдын цалинг шууд нэмэгдүүлэх, хувийн хэвшлийнхний тухайд хөдөлмөрийн хөлсний доод хэмжээг нэмэгдүүлэх  үндсэн хоёр аргаар цалинг өсгөх бодлогыг хэрэгжүүлж байна.

Хөдөлмөрийн хөлсний доод хэмжээг тогтоох талаар МҮЭ-үүдийн холбоо, Монголын ажил олгогч эздийн нэгдсэн холбооны байр суурь өөр өөр байдаг бөгөөд Монголын ажил олгогчдын нэгдсэн холбоо нь хөдөлмөрийн хөлсний доод хэмжээний тухай хуулийг хүчингүй болгох саналыг Засгийн газарт дэвшүүлээд байгаа. Харин Засгийн газар хөдөлмөрийн хөлс, хөдөлмөрийн үнэлэмжийн асуудалд онцгойлон анхаарч, ажиллагчдад хэтэрхий бага цалин олгох явдлаас урьдчилан сэргийлэх байр суурийг баримталж байна. Хүн амын  амьдралын өртөгтэй харьцуулан үзэхэд хөдөлмөрийн хөлсний доод хэмжээг нэмэгдүүлэх шаардлага байгаа хэдий ч түүнийг хэт өсгөх нь жижиг  дунд үйлдвэрлэл эрхлэгчдэд дарамт учруулж улмаар дампууруулах байдалд хүргэж болзошгүйг анхаарч, энэ асуудлыг сайтар судлан үзэж, үндэслэлтэй тооцоо судалгаа хийсний үндсэн дээр нэмэгдүүлэх шаардлагатай байна.

Yндэсний эв нэгдлийн Засгийн газраас дээрх хүчин зүйлсийг харгалзан хөдөлмөрийн хөлсний доод хэмжээг 2006 онд 24.7 хувь, 2007 онд 30.1 хувь буюу нийт өссөн дүнгээр 62.3 хувиар нэмэгдүүллээ.

Одоогоор хөдөлмөрийн хөлсний доод хэмжээ сард 69000 төгрөг буюу цагт 409 төгрөг 15 мөнгө, төрийн албан хаагчдын хамгийн бага цалингийн хэмжээ цагт 462 төгрөг 20 мөнгө, хамгийн их нь цагт 2813 төгрөг 98 мөнгө  ногдож байна. Үүнд нэмэгдэл хөлс, нэмэгдэл, шагнал урамшуулал ороогүй болно.

Цаашид энэ хэмжээг өсгөх шаардлагатай байгаа тул эдийн засгийн өсөлт, инфляцын түвшин, амьжиргааны өртөг, төрийн албан хаагчдын цалингийн өсөлттэй уялдуулан 2007 оны 10 дугаар сарын 1-нээс хөдөлмөрийн хөлсний доод хэмжээг сард 80000 төгрөг байхаар шинэчлэн тогтоолоо,

Иргэний зориг намаас ажиллагчдын орлогыг нэмэгдүүлэхийн тулд нэг цагийн ажлын хөлсний доод үнэлгээг нэг ам. доллар байхаар тогтоох шаардлагатай гэсэн саналыг шууд авч хэрэгжүүлэх эдийн засгийн боломж үгүй ч, энэ зорилт ойрын З жилд хүрч болох зорилт гэж үзэж байна.

З. Төрийн албан хаагчдын цалин хөлсийг нэмэгдүүлэх талаар:

Үндэсний эв нэгдлийн Засгийн газраас төрийн албан хаагчдын цалинг  2006 онд 30 хувь,  2007 онд 20 хувь буюу  56 хувиар өсгөсөн. Одоогоор төрийн албан хаагчдын дундаж цалин 162.4 мянган төгрөгт хүрээд байна.  Засгийн газраас төрийн албан хаагчдын цалин хөлсний тогтолцоог боловсронгуй болгох талаар шат дараатай арга хэмжээ авч хэрэгжүүлж байгаа бөгөөд энэ ажлын хүрээнд Нийгмийн хамгаалал, хөдөлмөрийн дэд сайдаар ахлуулсан яам, дундын ажлын хэсэг байгуулан ажиллаж байна. Ажлын хэсэг төрийн албан хаагчдын цалингийн ангилал, зэрэглэлийг шинэчлэх,тэдэнд олгодог нэмэгдэл хөлс, нэмэгдэл шагнал урамшлын асуудлыг цогц байдлаар шийдвэрлэж, цалин хөлсний тогтолцоо, бүтцийг боловсронгуй болгох, төрийн албан хаагчдын цалин хөлсний талаар баримтлах бодлогын баримт бичгийг боловсруулж, үндсэнд нь дуусгаж байна.

Засгийн газраас төрийн албан хаагчдын  цалинг 2007 оны 1 дүгээр сарын 1-нээс 20 хувь нэмэгдүүлсэн бөгөөд  2007 оны  10 дугаар сарын 1-ний өдрөөс эхлэн  30 хувь нэмэгдүүлж, дундаж цалинг 211.9  мянган төгрөгт хүргэхээр шийдвэрлэлээ. Мөн төрийн албан хаагчдын ангилал, зэрэглэлийг шинэчлэх, цалингийн нэмэгдлүүдийн асуудлыг боловсронгуй болгох, цалингийн сүлжээг өөрчлөх, ажлын бүтээмж, үнэлэмжинд ойртуулсан цалин хөлс тогтоох зэрэг асуудалтай холбоотойгоор шаардагдах хөрөнгийн тооцоог нарийвчлан хийж байгаа бөгөөд  2008 оны төсөвт тусгуулахаар төлөвлөж байна.

Харин 2007 оны 10 сарын 1-ний өдрөөс төрийн албан хаагчдын дунд цалинг 300 мянган төгрөгт хүргэхэд 2007 оны батлагдсан цалингийн сан дээр нэмж 32 тэрбум төгрөг шаардагдах бөгөөд  2008 оны нийт цалингийн сан  453.7 тэрбум төгрөгт хүрч, ДНБ-ний эзлэх хувь нь  13.3 болж өсөх тооцоо харагдаж байна.

Анхаарал тавьсанд баярлалаа.

Д.Идэвхтэн: - Их баярлалаа. Асуулгын хариуг сонслоо. Асуулгын хариутай холбогдуулан асуулт асуух гишүүд нэрсээ өгнө үү. Оюун гишүүнээр асуух асуулттай гишүүдийн нэрсийг тасалж байна.  Гантөмөр гишүүн.

Л.Гантөмөр: - Баярлалаа. Энэ цалинг төсвийн тодотгол ярина. Дараа нь  2008 оны төсөв ярихад  нэлээн тодорхой ярих байх гэж би хувьдаа бодож байгаа юм. Ер нь цалингийн хэмжээг  20-30 хувиар нэмэгдүүлж байна.  100 хувиар нэмэгдүүлж байнаа гэхээсээ илүүтэйгээр  төсөвт эзэлж байгаа багтаамжаар нь тооцоолоод явж болохгүй юу? жишээлбэл өнөөдөртөө 10 хүрч байгаа юм уу? үгүй юу?  нийт төсвийн 15 хувийг төрийн албаны цалингийн санд  15 хувь болгоё, 20 хувь болгоё гээд ингээд тооцоолоод, нэмэгдүүлээд явахад болохгүй юм юу байна вэ? Төсөв өөрөө цалин нэмэхийг даахгүй байна, би төрийн албан хаагчдын хувьд л ярьж байна. Төсвийн орлого, цалин нэмэлтээ даахгүй гэдэг хариулт бол одоо таарахаа байчихсан шүү дээ, нэгдүгээр асуулт. Энэ дээр ер нь Сангийн яам, Хөдөлмөрийн яам нийлээд тодорхой эдийн засгийн оновчтой бодлого болгож, нарийн тоо бодоод суумаар байгаа юм. Тэгэхгүй бол улс төржсөн байдлаар аль нэг нам нь тэдэн төгрөг болгох ёстой, өөр нэг нам нь бид түүнээс илүү болгоно ч гэдэг юм уу ийм байдлаар асуудалд хандмааргүй байна.


Хоёрдахь асуудал нь өнөөдөр авч байгаа төрийн албаны цалин яг үнэхээр амьдралд нь хүрч байна уу? үгүй юу гэдэг дээр Хөдөлмөрийн яамны сайд өнөөдөр хариулт өгөх ёстой. Сая  махны үнэ 3000 хүрсэн, одоо гурилын үнэ нэмэгдэж байгаа. Өчигдөр, уржигдраас эхлээд талхны үнээ нэмнэ гээд зарлаж байна.  Тэгэхдээ өргөн хэрэглээний энэ үнийн бүтцийг харахад ерөнхийдөө  Монгол шиг эдийн засагтай оронд ханачихсан юм шиг харагдаад байгаа юм. Энэ дээр одоо хүмүүсийг нь өсгөлөн биш байдлаар юманд ханддаг болгочих юм бол ингээд тогтворжоод цаашаа явчих юм шиг байгаа юм. Тэгэхээр яг сайд нар өнөөдөр энэ чиглэлээр удирдаж байгаа улсууд нь энэ хүмүүсийн цалин амьдралд нь яаж хүрч байна вэ? хэдэн хувиар энэ цалингаараа амьдарч байна, үлдсэнээ яаж шийдэж байна вэ гэдэг дээр юу бодож байна вэ? 

Гуравдугаарт, Их Хурал дээр  яг энэ цалингийн чиглэлээр цалин, хөдөлмөрийн хөлсний доод хэмжээг нэмэгдүүлэхтэй уялдуулаад Их Хурлын дарга ажлын хэсэг гаргах хэрэгтэй. Гишүүдээ ажиллуулах хэрэгтэй. Олон улсын том эрдэмтэдтэй уулзалт хиймээр байгаа юм. Наад зах нь л цалин нэмэхэд нийгмийн даатгалын шимтгэл нөлөөлж байгаа гэдгийг дуугарч байгаа  сайд нар өнөөдөр /3 минутын хугацаа дуусч микрофон тасрав/.

Д.Идэвхтэн: Минут дууслаа. Нэг минут Гантөмөр гишүүнд өгье.

Л.Гантөмөр:  - Тэгэхээр хөдөлмөрийн хөлсний доод хэмжээг нэмэгдүүлээд ерөнхийдөө өнөөдөр гудамжинд, гадна талдаа хувийн хэвшилд ажиллаж байгаа хүмүүсийн яг гар дээр очиж байгаа орлого бол жишээ нь барилгын талбай дээр ажиллаж байгаа инженерийн хувьд бол  500 мянган төгрөгнөөс буухгүй байгаа. Янз бүрийн баазуудад механик хийж байгаа механикчдын цалин бас ялгаагүй, орлого нь шүү дээ. Тэгээд 100 мянган төгрөгний цалин гэж бичээд, тэгээд  400 мянгыг нь ямар нэгэн байдлаар томилолт гээд ингээд олгоод байгаа юм. Тэгээд энэ байдлыг харсаар байж Засгийн газар яг энэ чиглэлийн яамдын сайд дарга нар бол үүнийг хараад дуугүй яваад байж болмооргүй байгаа юм. Тэгээд та нарын зүгээс хүчтэйхэн шиг нийгмийн даатгалаа 10 болгоё, тэгээд  яг авч байгаа цалин гэдэг утгаар нь бодитойгоор авч байгаа мөнгөний хэмжээ чинь тодорхой болоод харагдах юм биш үү. Тэгэх юм бол дагаад төрийн албаныхны цалин нэмэгдэх бололцоо олдох юм биш үү гэсэн ийм 3 асуулт байна.

Д.Идэвхтэн: - Асуултанд хариулъя. Дэмбэрэл сайд

Д.Дэмбэрэл:  - Цалингийн зарлагад эзэлж байгаа хувь хэмжээ, дотоодын нийт бүтээгдэхүүнд эзэлж байгаа хувь хэмжээний  асуудал манай орны нөхцөлд ямаршуу байгааг би бас сая асуултын нэгдүгээр асуултанд болгоод товчхон хариулъя.

Ер нь бол олон улсын байгууллагуудын зүгээс цалингийн сангийн эзлэх  хувийг дотоодын нийт бүтээгдэхүүний  10 хувиас хэтрүүлэхгүй байхыг нэлээн автомальный вариант гэж ингэж үзэж байгаа юм.  Одоо бол манайх дотоодын нийт бүтээгдэхүүнд  7.2 хувь эзэлж байгаа. Тийм учраас бид нар цалинг нэмэгдүүлэх хандлага боломж байна гэдэг утгаар энэ хүрээнд ажиллаж байгаа. Би сая хэллээ, цалинг 300 мянгад хүргэчихсэн байхад дотоодын нийт бүтээгдэхүүний  13.3 хувь болох юм. Тэгэхээр бид нар энэ өсөлтүүдийг, энэ харьцааг хараад байхад бид нар дотоодын нийт бүтээгдэхүүний өсөлтийн хэмжээ хэр зэрэг байх вэ гэдэгтэй уялдуулаад үүнийг явуулж болох тийм боломж энд харагдаж байна гэж. 

Хоёр дахь зүйл бол манай нийт төсвийн зарлагад эзэлж байгаа хувийг бас нэг хувийг эзлүүлж тооцдогийг Гантөмөр гишүүн мэдэж байгаа байх. Ерөөсөө 2007 оны батлагдсан төсөвт цалингийн сан бол 17.8 хувийг эзэлж байгаа. Хэрвээ бид нар цалингаа 300 мянгад хүргээд дундаж цалинг ийм болгосон байхад энэ тоо одоогийн байдлаар яг одоогийн тооцоон дээр аваад үзэхэд 32 хувьтай тэнцэхээр шахуу болж байгаа юм. Тэгэхээр бид нар яаж үүнийг авч үзэж байна вэ гэхээр нэгдүгээрт, эдгээр энэ манай дотоодын нийт бүтээгдэхүүний өсөлтийн хэмжээтэй харьцуулах нийт зарлагынхаа хэмжээтэй үүнийг харьцуулах байдлаар явж байна. Шууд эрс үүнийг нэмээд явахад энэ харьцаанууд алдагдаж, эдийн засаг, төсвийн байдалд нөлөөлж болзошгүй тал харагдаж байгаа учраас учиргүй зүйлийг бас амлаж хэлж чадахгүй байгаагийн цаана ийм тоонууд байна.

Хоёрдугаарт, авч байгаа цалин маань хүмүүсийн амьдралд хүрч байна уу гэдэг асуудал байгаа. Мэдээж хэрэг одоогийн авч байгаа цалин бол хүмүүсийн амьдралд тийм хангалттай хүрэлцэх хэмжээний цалин биш байгаа юм. Энэ бол бидний сүүлийн 10-аад жилд бага багаар өсгөж авчирсан, хүмүүсүүдийн хэрэгцээний наад захын хэрэгцээг л хангах түвшинд л явж байгаа шүү дээ, манай цалин бол. Ядахдаа хүний хэрэглээний дундаж түвшинг хангах түвшин рүү цалинг ойртуулах юм бол бидэнд яваандаа нэлээн дэвшил гарах гэж байгаа. Тийм учраас хүмүүс бол цалингийн түвшинг нэмэгдүүлэх, дундаж түвшингийн амьжиргааны дундаж хэмжээг хангачих хэмжээний цалин өгөх асуудал руу их олон янзын эрэл хайгуулууд хийж, саналууд дэвшигдэж байгаа. Тэгэхдээ энд хэд хэдэн нөлөөлж байгаа хүчин зүйл байгааг анхаарах хэрэгтэй. Яагаад гэвэл цалинг бол бид нар хамгийн доод талын цалингийн хэмжээг  80 мянгад хүргэе гээд энэ бол ингээд гараад ирж байна, болж байна. 

Гэтэл манайд ажилгүй хүн бас их байдаг. Тэгэхээр ажилгүй байж байгаа юм уу? энэ хүмүүс юу гэж хэлдэг вэ гэхээр төрийн албан хаагчийн цалин, ажиллаж байгаа хүний цалинг нэмэх замаар юмны үнийг нэмэгдүүлэн, биднийг бүр хүнд байдалд орууллаа гэж, нөгөө улсууд бас асуудал тавьж байгаа юм. Тэгэхээр бид бодитойгоор бас ажилгүйчүүд нэлээн байж байгаа, ажил хийж амьдралаа залгаж чадахгүй байгаа хүмүүсээ бол яаж тэр цалин нэмэгдсэний, юмны үнэ өссөний нөхөн олговрыг тэдэнд яаж өгөх вэ гэдгийг тооцохгүйгээр хийхэд хэцүү. 

Бас нэг манайд байж байгаа том бэрхшээл бол манай аж ахуйнууд бол маш жижигхэн аж ахуйнууд байж байгаа. Тэр аж ахуйнууд бол цалингийн доод хэмжээг  69 мянга болгоод оны эхэнд Засгийн газар тогтоож өгсний  69 мянган төгрөгний цалинг тодорхой 100-аад байгууллага дээр хийсэн шалгалтаас үзэхэд олонхи нь энэ доод хэмжээг өгч чадахгүй байж байгаа. Үүнийг ингээд өгөх тухай асуудлыг яриад ирэх болохоор үгүй бол ажилчдыг цөөлөх, үгүй бол манай байгууллага хүнд байдалд орж байна шүү дээ гэж. Ингэхээр хоёр дахь их айхтар болгоомжилж харж энэ цалинг нэмэгдүүлэх асуудал бол манай аж ахуйнууд бол хэтэрхий жижиг, цалин нэмэгдээд ирэхийн үед өөрөө уначих гэж байна гэж ингэж хашгираад байдаг, ийм нэг бэрхшээл байгааг бид нар харгалзан үзэж байгаа.

Тэгэхдээ цалин бол монголд дандаа ч бас доогуур байгаад байгаа юм биш, сүүлийн үед цалингийн үнэлэмж, ялангуяа барилга байгууламж, замын тодорхой бас технологийн нарийн мэргэжлийн ажлууд шаардагдаж байгаа ажилчдын түвшинд бол үнэлэмж нэмэгдэж байгаа. Сая Гантөмөр гишүүн хэллээ, тэр 400 мянган төгрөгийн цалинд хүрээд байгаа нь үнэнтэй юм. Ийнхүү бодит байдлуудыг харгалзан үзэх үндсэн дээр цалинг нэмэгдүүлэх арга хэмжээ авч байна. Одоо Улсын Их Хуралд улс төрийн албан хаагчдын цалинг нэмэгдүүлэх асуудлыг бид өргөн барьж байгаа, үүнийг энэ чуулган хэлэлцэж шийдвэрлэж өгөх байх гэж бодож байна. Улс төрийн, төрийн өндөр албан тушаалтны цалинг  400-800 мянган  төгрөгийн цалинд хүргэх, улмаар бидний бодож байгаа бодлого бол энэ онд гэхэд цалинг  10 сарын 1 гэхэд дундаж цалин 211 мянгад хүрэх,  30 хувиар нэмэх гэх жишээтэй. Эдгээр бодит байдал дээр үндэслэгдсэн тооцоон дээр явж байна.  Баярлалаа.

Нийгмийн даатгалын тухай асуудлаар Улсын Их Хурлын гишүүд, зарим гишүүд хууль өргөн барьсан байгаа. Засгийн газар бас  хуулийн төсөлтэй байгаа, түүнийг энэ гурав дахь өдөр Засгийн газрын хурлаар хэлэлцэнэ. Улсын Их Хурлын гишүүдийн өргөн барьсан төслийн асуудалтай хамтатган авч үзнэ. Нийгмийн даатгалын шимтгэлийг, ажил олгогчдын даатгалын шимтгэлийг бол бууруулах бодлогыг барьж байна. Ойрын үед Улсын Их Хуралд энэ бодлогыг оруулна гэж бодож байгаа. Ямар ч гэлээ гэсэн ажил олгогчдын даатгалыг бид нар 5 ба түүнээс доошгүй хэмжээгээр бууруулах төсөл боловсрогдож байгааг энд тэмдэглэн хэлье.

Д.Идэвхтэн: - Оюун гишүүн асуултаа асууя.

С.Оюун: - Баярлалаа. Тэгэхээр асуултын хамгийн гол чухал юм нь юу вэ гэхээр өнөөдөр төсвөөс цалин авч байгаа хүмүүсийн ялангуяа багш, эмч нарын цалин бол амьдралд нь хүрэхгүй байгаа. Дэмбэрэл сайд та ч гэсэн сая түүнийг хүлээн зөвшөөрч хэлэх шиг боллоо. Тэгээд нэгэнт цалин нь хүрэхгүй байж байхад янз бүрийн инфляци хөөрөгдөнө ч гэдэг юм уу, эсхүл хувийн хэвшлийнхэн ч гэдэг юм уу, тэгж шалтаг тавих шаардлагагүй болов уу гэж бодож байна.  80 мянган төгрөгний цалингийн доод хэмжээ ч гэсэн ер нь амьдралд хүрэхгүй боолын л хөдөлмөр шүү дээ. 80 мянган төгрөгний цалин авч байгаа нэг хүүхэдтэй нэг хүн байлаа гэж бодоход  50 мянган төгрөгийг байрандаа өгөөд тэгээд автобусанд  10-20 мянган төгрөгийг  өгөөд амьдралд хүрэхгүй шүү дээ. Тэгээд ингэж  боолын хөдөлмөрөөр ажиллуулах юм уу, эсхүл зоригтойхон цалингийн доод хэмжээгий нь нэмээд, тэгээд төсвийнхөө ажилчдын цалинг зоригтойхон нэмээд,  250 биш, 300-350 болгох боломж нь байгаа л даа. 

Тэгээд хувийн хэвшлийнхэн тэртэй тэргүй сая Гантөмөр гишүүний хэлдгээр татвар өнгөрсөн жил өндөр байсан, нийгмийн даатгалын шимтгэл өндөр байсан. Тийм учраас дандаа ингээд  хоёр баланстай, тэгээд цалингаа яг жинхэнэ хэдэн төгрөг өгч байгаагаасаа илүү өгдөг шүү дээ. Сая та хэллээ.  69 мянга болгоход олонхи тэр жижиг үйлдвэрүүд цалингаа өгч чадахгүй байна гэж хэлж байна. Түүнд би итгэхгүй байна. Би бас  хувийн хэвшлийнхэнтэй яриад энэ цалингийн хөлсний доод хэмжээ энэ ер нь хэдэн төгрөгний цалин өгдөг талаар нэлээн их асууж,  2005 оноос хойш Иргэний Зориг нам нэг цагийн хөдөлмөрийн хөлсийг 1 доллар болгоё,  цалинг нэмэгдүүлье гэдэг асуудлыг нэлээн эрчтэй ярьснаас хойш нэлээн асуусан л даа. Тэгэхэд өнөөдөр энэ  69 мянгаас доош цалин авч байгаа, тавьж байгаа тийм аж ахуйн нэгж байхгүй байгаа. Та тэгээд сая судалгаа явуулсан гэж байна. Тэр ихэнх судалгаагаа хэлээд, судалгаагаа бас бид нарт хүргүүлэхгүй юу? үнэхээрийн тийм байдаг гэхэд итгэхэд хэцүү байна.

Тэгэхээр энэ жил тэр төсөвт үлдэж байгаа 19 тэрбум билээ, хэдэн тэрбум төгрөгөө нөгөө  265 тэрбум төгрөг төсөвт байсан, 238 гүйцэтгэлээр байгаа. Тэгээд түүнийгээ  200 мянга болгоё гэж байгаа. Наад зах нь тэр паспортоо хэвлэх гээд байгаа  24 тэрбум төгрөгөө төсвийн тодотголоос хасаад оронд нь яг үүнийгээ цалинд зарцуулах юм бол  250 дунджаар болох боломжтой юм билээ. Тэгээд би танаас юу асуух гэж байна вэ гэхээр нэгэнт цалин амьдралдаа хүрэхгүй байгаа учраас зоригтойхон 200 биш 250 мянга яагаад болгож болдоггүй юм бэ?  10 сарын 1-нээс, ирэх жил 300 яагаад болгож болдоггүй юм бэ? дотоодын нийт бүтээгдэхүүн ирэх жил 13.3 хувь болно гэж яриад, дотоодын нийт бүтээгдэхүүний 13.3 хувьд тэнцэхээр болно гэдэг чинь ирэх жилийн 9 хувийн өсөлтөө тооцож хэлж  байна уу? тооцохгүйгээр хэлж байна уу?  Засгийн газар 9 хувийн өсөлт ирнэ гэж сая төсвийн хүрээнийхээ мэдэгдэлд оруулж  ирсэн шүү дээ. Тэгэхээр тэртэй тэргүй эдийн засаг нь өсөөд тэлээд, төсөв нь нэмэгдэж байгаа учраас хамгийн түрүүнд шийдэгдэх асуудал бол цалин, тэгээд тэтгэвэр байна л даа. Яагаад гэвэл 17 жил шилжилтийн үе гээд энэ үед явуулж байгаа янз бүрийн судалгаануудыг харахаар хамгийн тулгамдсан асуудал дээр хоёрхон асуудал байнга нэгдүгээрт явдаг.  Ажилгүйдэл, ядуурал байнга нэгдүгээрт явдаг. Үүнийгээ л өнөөдөр шийдэж чадахгүй бол, шийдэж эхлэхгүй юм бол.

Д.Идэвхтэн: - Дэмбэрэл сайд асуултанд хариулъя.

Д.Дэмбэрэл: - Цалин нэмье гэхэд хүлээж авахгүй хүн гэж хаана байх вэ дээ, энэ чинь хүний сэтгэлд хүрдэг, хүний амьдралын амин асуудал шүү дээ. Тэгэхээр үүнийг бол мянган долларт хүргэе гээд хэлэхэд хүнд сайхан л сонсогдоно. Өдрийн цалингийн үнэлэмжийг нэмэгдүүлье, цалинг нэмэгдүүлье гэхэд хүн бол тэнд нэг хэсэг нь эсэргүүцээд байгаа юм алга л даа. Би бол манай Монгол орны эдийн засаг, санхүү, төсвийн өнөөгийн байдал, өсөлт, тооцоон дээр л асуудлыг ярьж байна. Үүнээс өөрөөр Засгийн газар санаанаасаа буудаад за 300 мянга болгоё гээд ингээд буудахгүй шүү дээ. Ер нь бол цалинг ойрын 2-3 жилийн дотор бид 500 мянгад дунджаар хүргэх ёстой. Үүнийг бол хэрэгжүүлнэ. Харин үүнийг хэрэгжүүлэхэд эдийн засгийн тал талын тооцоонуудаа авч хэрэгжүүлж явах нь зүйтэй. 300 мянга чинь бага байнаа Оюун гишүүн ээ. 

Одоо  2007, 2008, 2009 он гэхэд наадах чинь  500 мянгад хүрнэ. Өнөө жилийн  250 мянгыг  бол бидний батлаад өгчихсөн төсөв байж байгаа. Одоо 19 тэрбум төгрөг байгаа.  Үүнийг  бид нар тооцоолоод  цалинг  211 мянгад нь хүргэе гэж. Сая төсвийн тодотголд  цалин нэмэгдүүлэх мөнгө суугдаагүй байгаа. Хэрвээ төсвийн тодотгол дээр санал хэлэгдээд мөнгө нэмээд өгөх юм бол дундаж цалинг нэмээд явуулж болно.  Тиймгүй тохиолдолд бид нар Засгийн газар бол Улсын Их Хурлынхаа баталж өгсөн тэр цалингийнхаа сангийн хэмжээнд асуудлаа авч явна. 2008 оны төсөв боловсруулах ажил явж байгаа. Энд 20-иос доошгүй хувиар нэмэгдүүлье гэсэн санал явж байдаг юм. Энэ саналыг мэдээж хэрэг Засгийн газар сайн тооцож, Улсын Их Хуралд оруулах юм.

69 мянган төгрөгний асуудлаар 3 талт хэлэлцээр Засгийн газар болон Үйлдвэрчин, мөн ажил олгогчдын төлөөллийн 3 талт хэлэлцээр явагдаж байгаа. Ер нь цалингийн тухай асуудлыг аль нэг улс төрийн нам амлаад тогтоохоосоо илүү олон улсын хөдөлмөрийн байгууллагаар хатуу тогтсон нэг зүйл бол Засгийн газар, ажилчдын төлөөлсөн Үйлдвэрчин, ажил олгогчийг төлөөлж, жинхэнэ цалингаа өгдөг ажил олгогчдын төлөөллийн 3 талт үндэсний хэлэлцээрээр шийдэх ёстой. 3 талт үндэсний хэлэлцээр дээр энэ асуудлыг бид нар ярьсан. Цалинг нэмэгдүүлэх, одоогийн 30 хувийн нэмэгдлийн асуудал дээр ажил олгогчдын зүгээс бол томоохон эсэргүүцэлтэй тулгарч байгаа. Тэдний гаргасан тооцоо байна билээ. Бидний 3 талт хэлэлцээр дээр танилцуулсан, шаардлагатай бол өгч болно. 

Тэгэхээр цалингийн нэмэгдлийн тухай асуудал бол ажил олгогч өөрөө ямар хэмжээний бэл бэнчинтэй байж, ажилчдад цалин олгох вэ? ажилчдын цалинг нэмэгдүүлснээр ямар үр дүнд хүрэх вэ? Үйлдвэрчний байгууллага бол мэдээж тантай адилхан маягийн санал тавьж байгаа. Нэмээд  байвал, тэгэхдээ Үйлдвэрчний байгууллага бол саяны  миний хэлдэг хоёр төрлийн болгоомжлолыг бас хэлж байгаа. Цалинг хэт нэмэгдүүлэх явдал бол дэлхийн  хөдөлмөрийн байгууллагуудаас тооцож үзсэнээр бол ажилгүйдлийг илүү их дагуулдаг гэсэн үндсэн тийм зарчмыг хэлж байгаа. Ийм учраас хэт огцом өсгөөд байх чинь ажилгүй хүмүүсээ олшруулна шүү дээ. Ийм учраас ажилгүй байлгах асуудлыг ҮЭ-ийн байгууллага дэмжихгүй гэдэг асуудлыг бас тавьж байгаа. Энэ 3 талт хэлэлцээрийн үр дүн юу болж дуусах вэ?  2008 оны төсөвт юу суух вэ гэдэг асуудал бол эдийн засгийн тооцоонуудын үндсэн дээр шийдвэрлэгдэх байх гэж бодож байна.

Д.Идэвхтэн: - Их баярлалаа.  Асуулга болон асуулгын хариутай холбогдуулж Улсын Их Хурлын гишүүдээс асуух асуултанд хариулт өгч дууслаа.

Одоо асуулга тавьсан Улсын Их Хурлын гишүүн үг хэлэх боломжтой. Үг хэлэх минут дэгийн дагуу  5 минут байгаа. Оюун гишүүн үг хэлье.

С.Оюун: - Баярлалаа. Дэмбэрэл сайд аа, таны ярьж байгааг ойлгож байна л даа. Тэгэхдээ та нар хангалттай зоригтой биш байна. Одоо янз бүрийн олон улсын валютын сан ч гэдэг юм уу, олон улсын санхүүгийн байгууллага ч гэдэг юм уу? тэр сүүлийн  17 жил ядуурал, ажилгүйдлийн асуудал, хамгийн тулгамдсан асуудал хэвээрээ байсан. Сүүлийн хоёрхон жил төсөв эерэг гарч эхэлж байна. Уг нь 3 жил л дээ. 3 жилийн төсвийн тодотголоо хийсэн. Тэгээд би юу хэлэх гээд байна вэ гэхээр 3-4 жилийн өмнө,  5-6 жилийн өмнө  цалинг  500 болгоно гэж ярихад популизм шиг сонсогддог байсан. Өнөөдөр энэ бол популизм биш, яагаад гэвэл эдийн засгийн боломж нь байгаа, төсвийн боломж нь байгаа. Төсвөө юунд хамгийн түрүүнд зарцуулах ёстой вэ? хамгийн приротетный асуудал юу вэ гэдгээ л бодох хэрэгтэй л дээ. Тэгээд энэ паспортоо хэвлээд байхдаа зарцуулах ёстой юм уу? төрийн ордноо тойрсон цогцолбороо шинэчилнэ гээд  6-7 тэрбум төгрөг зарцуулаад байх ёстой юм уу? эсхүл хамгийн түрүүнд хүмүүсийн амьдралд хэрэгтэй байгаа энэ цалингий нь жаахан ч гэсэн амьдралд нь хүрэхүйц болох ёстой юм болов уу. Тэгэхээр  10 сарын 1-нээс  210 мянга болгоё гэсэн зүйлийг Засгийн газар ярьсан. Их Хурал дээр Ардчилсан намынхан  300 мянга болгох шаардлагатай. Бид бол арай бодитойгоор нь 10 сарын 1-нээс 250 болгоё, ирэх жил  300-350 мянга болгоё гэсэн  тооцоог төсвийн тодотголоор оруулж байгаа л даа. 

Тэгэхээр түүнээс айхгүйгээр тэртэй тэргүй  250 юм уу, 300 болгохоор Их Хурал батлах байх гэж би бодож байна. Урьд урьд нь ч гэсэн өнгөрсөн жилийн төсөв дээр харж байхад, өнгөрсөн жилийн бас  төсвийн асуудлуудыг ярьж байхад харж байхад дандаа Засгийн газар дутуу оруулж ирээд, Их Хурал нь дандаа нэмж байгаа юм. Хүүхдийн мөнгийг Засгийн газар  5 мянга гэж оруулж ирээд, Их Хурал нь сүүлдээ ярьж байгаад хүүхэд болгонд улирал болгонд 25 мянга, дээрээс нь 3 мянга гээд бодож байсан. Нийгмийн халамжийн тэтгэмжүүдийг бас дутуу оруулж ирээд түүнийг нэмж байсан. Хөдөлмөрийн хөлсний доод хэмжээг бас оруулж ирээд Их Хурал дээр нэмж байсан. Тэртэй тэргүй Их Хурал дээр орж ирээд нэмэх юман дээр, та нар ингэж дандаа дутуу дулимаг гэрийн даалгавар хийхгүйгээр зоригтойхон оруулаад ирээч ээ. Төсөв дээр боломж нь байна шүү дээ. Дотоодын нийт бүтээгдэхүүний 13.3 хувь ирэх жил болно гэж байна. Тэр өсөлт 9 хувиа оруулсан уу? үгүй юу та хариулсангүй л дээ.  

Миний бодлоор бол тэр өсөлтөө оруулаагүй л ярьж байгаа байх. Тийм болохоор ямар ч байсан хүмүүс чинь нэг амьдралдаа хүрэлцэхүйц байрныхаа мөнгийг төлчихдөг, ганц машинтай, тэгээд хүүхдүүдээ аятайхан сургуульд явуулчихдаг, эрүүл хүнс идчихдэг тийм аятайхан сайхан Монголдоо амьдармаар байдаг. Тэгээд хувийн хэвшлийнхэн үүнийг эсэргүүцнэ гэдэгтэй би санал нийлэхгүй байна. Яагаад гэвэл татварын шинэчлэлийг өнгөрсөн жил Их Хурал хийсэн шүү дээ. Тэгээд Татварын хөнгөлөлтийг хувийн хэвшлийнхэнд үзүүлсэн. Оронд нь хувийн хэвшлийнхэн хүмүүсийнхээ цалинг нэмэхэд ингэж эсэргүүцэж болохгүй. Түүнийг зөв тайлбарлаад, зөв гэрээ хэлэлцээр хийгээд орхих ёстой. Би хувийн хэвшлийнхнийг түр орхиод, төсвийнхөө ажилчдын цалинг  250-300 мянга болгох юм бол тэртэй тэргүй дагаад л хувийн хэвшлийнхэн цалингаа нэмнэ. Уул уурхай геологийн салбарт харж байхад бол цалингаа нэг балансаар бичээд дараа нь хээрийн нэмэгдэл ч гэдэг юм уу? хүнсний нэмэгдэл энээ тэрээ гэж байгаад тэртэй тэргүй л дундаа  300, 400,  500 зарим нь сайн геологич мянга, хоёр мянган долларын цалин авч байна шүү дээ. Тэгэхээр энэ хувийн хэвшлийнхэн тэр 69 мянга, 80 мянгыг эсэргүүцнэ гэж хэлж байгааг хүлээж авмааргүй байна.

Засгийн газар өөрийнхөө аргументыг зөв гаргаад, ядаж хувийн хэвшлийнхэн биш юмаа гэхэд эхлээд төсвийнхөө ажилчдын цалинг нэмэх бүрэн боломж байгаа гэж бодож байна.

Бас нэг зүйлийг хэлмээр байна. Хөдөлмөрийн хөлсний доод хэмжээ бол дахин хэлэхэд яг боолын ажил шиг л байгаа л даа. 80 мянган төгрөгөөр ээж нь юм уу, аав нь нэг хүүхдээ ингээд сардаа аваад явах ямар ч боломж байхгүй. Тэгэхээр ийм  хөдөлмөрийн хөлсний доод хэмжээ тогтоогоод байх шаардлагагүй. Ядаж 300, 400,  500 мянган төгрөгний цалин авдаг болчихвол ингэж 40, 50, 60 мянгаараа  Солонгос руу, Европ руу, Америк руу хүмүүс  боолын ажил хийх гэж гарахгүй л гэж хүн болгон яриад байгаа шүү дээ. Гадаадын хөрөнгө оруулалттай компаниуд, хөдөлмөрийн хөлсний доод хэмжээ танайх 70-80 мянга байдаг юм байна, тийм учраас бид нар  2 дахин илүү өгч байна,  150-160 мянга ч гэдэг юм уу? тэгээд нэг их мундаг юм хийж байгаа юм шиг ингэж ажилчиддаа ярьж байгаатай  хөдөөд Булган аймагт явж байхад манай намыхан дайралдсан л байна билээ. Танайхан ингээд тогтоогоод өгсөн юм чинь  та нарт харин ч сайн цалин тавьж байна гэж. Энэ чинь амьдралд хүрэхгүй юмыг тогтоож өгчихөөд, тэгээд түүнийг нь буруугаар мушгиж яриад байгаагийн жишээ байна л даа. Ийм л зүйлүүдийг хэлж, энэ цалин тэтгэмжийг ярихын тулд бид нар асуулга тавьсан юм. Тэгээд харамсалтай нь өнөөдөр олон гишүүд байсан бол энэ дээр олон талаас сайхан ярих байсан байх. Засгийн газрыг шахаж шаардах л байсан байх. Тэгэхээр төсвийн тодотголын үеэр тэртэй тэргүй  200 биш, 250-300 мянган төгрөг болтол цалин бодох асуудал яригдах байх, тэр үеэр бас дахин ярья.

Д.Идэвхтэн: - Их баярлалаа. Улсын Их Хурлын гишүүн Оюун, Зоригт нараас ядуурал, хөдөлмөрийн хөлсний доод хэмжээ,  төсөвт байгууллагуудад ажиллагсдын цалин хөлсний асуудлаар  Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо. 

Өнөөдрийн нэгдсэн хуралдаанаар хэлэлцэх асуудал дууслаа. Хуралдаан хаасныг мэдэгдье. Гишүүдэд их баярлалаа.

Хуралдаан 16 цаг 45 минутад өндөрлөв.

Соронзон хальснаас хянаж буулгасан:

